
ᓇᓗᓇᐃᔭᐃᓂᖅ 
ᐃᓐᓇᕈᖅᐸᓪᓕᐊᔪᑦ ᐃᓱᒪᒋᔭᐅᑦᑎᐊᕐᓗᑎᒃ: ᐃᓐᓇᕐᓄᑦ ᐃᓐᓇᐅᓂᖅᓴᓄᓪᓗ ᐸᕐᓇᐅᑎ ᑲᑎᒪᔾᔪᑕᐅᓚᐅᖅᑐᖅ ᒫᔾᔨ 7, 
2024-ᒥᑦ. ᖃᓄᖅᑑᕈᑎ ᑕᓪᓕᒪᓂᒃ ᑐᕌᒐᓕᒃ: ᐃᓐᓇᕈᖅᐸᓪᓕᐊᓂᖅ ᓄᓇᕗᒻᒥ; ᐃᓄᐃᑦ ᖃᐅᔨᒪᔭᑐᖃᖏᑦ; 
ᖃᓄᐃᙱᑦᑎᐊᖅᑐᑦ ᓄᓇᓖᑦ; ᓴᐳᔾᔭᐅᓯᒪᔭᕆᐊᖃᕐᓂᖏᑦ ᐃᓄᑐᖃᑦ; ᐊᒻᒪ ᐱᐅᓯᒋᐊᕈᑏᑦ ᐱᓕᕆᐊᒧᑦ ᐊᒻᒪ 
ᐱᔨᑦᑎᕋᐅᑏᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᓄᑐᖃᑦ. ᐊᑐᓂ ᑖᒃᑯᐊ ᑐᕌᒐᐅᒧᑦ ᖃᔅᓯᒐᓚᖕᓂᒃ ᑎᑭᑕᐅᓇᓱᐊᖅᑐᖁᑎᓖᑦ 
ᐊᒃᑐᐊᔪᑦ ᐱᓕᕆᐊᓄᑦ. ᑲᑎᖢᒋᑦ, ᖃᓄᖅᑑᕈᑕᐅᔪᑦ 89-ᓂᒃ ᐱᓕᕆᐊᒃᓴᓂ ᐊᑐᖅᖢᒋᑦ 15 ᑎᑭᑕᐅᓇᓱᐊᖅᑐᑦ 
ᐃᑲᔪᖅᑐᖅᑕᐅᖁᓪᓗᒋᑦ ᑕᓪᓕᒪᑦ ᑐᕌᒐᐃᑦ. ᐃᑲᔪᖅᑐᖅᑕᐅᖁᓪᓗᒋᑦ ᐊᔾᔨᒌᒃᑎᑦᑎᓂᖅ ᐊᒻᒪ ᓵᑕᐅᔪᓐᓇᕐᓂᕐᒧᑦ, 
ᐊᖏᖅᓯᒪᐃᓐᓇᖅᑐᖑᑦ ᐊᑐᐃᓐᓇᕈᐃᓗᑕ ᑐᓴᒐᒃᓴᖃᓚᐅᖅᐸᒡᓗᑕ ᐱᕙᓪᓕᐊᓂᑦᑎᓐᓄᑦ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᓂᒃ 
ᓇᓗᓇᐃᖅᑕᐅᓯᒪᔪᓂᒃ ᖃᓄᖅᑑᕈᑎᒥ. 

ᐃᖃᔪᒃᑲᓐᓂᖁᓪᓗᒋᑦ ᐊᔾᔨᒌᒃᑎᑦᑎᓂᕐᒥᒃ, ᓇᓗᓇᐃᓯᓯᒪᔪᒍᒃ ᐊᒃᑐᐊᔪᓂᒃ ᐱᓕᕆᐊᒃᓴᓂᒃ “ᕿᓚᒻᒥᐅᔪᒃᑯᑦ” 
(ᐅᑐᕐᓂᐊᖅᑐᓂ ᒪᕐᕉᖕᓂ ᐊᕐᕌᒎᖕᓂ), “ᐊᑯᓐᓂᖅᓴᖅᑐᒃᑯᑦ” (ᐊᑐᕐᓂᐊᖅᑐᓂ ᑕᓪᓕᒪᓂ ᐊᕐᕌᒍᓂ), ᐅᕝᕙᓘᓐᓃᑦ 
“ᐊᑯᓂᐅᔪᒃᑯᑦ” (ᐊᑐᕐᓂᐊᖅᑐᓂ ᖁᓕᓂ ᐊᕐᕌᒍᓂ). ᐃᓚᖏᑦ ᓇᓗᓇᐃᖅᑕᐅᓯᒪᔪᑦ “ᐊᑯᓂᐅᔪᒃᑯᑦ” 
ᐱᓕᕆᐊᖑᕙᓪᓕᐊᖏᓐᓇᖅᑐᑦ ᒐᕙᒪᒃᑯᓐᓂ ᐊᒻᒪ ᑕᐃᔭᐅᓯᒪᓪᓗᑎᒃ ᐊᑯᓂᐅᔪᒃᑯᑦ ᐱᔭᕇᖅᑕᐅᓯᒪᔫᙱᖔᕐᓗᑎᒃ 
ᐊᖏᖅᓯᒪᓪᓗᑎᒃ ᑐᓴᒐᒃᓴᖃᓚᐅᖅᐸᒡᓗᑎᒃ ᐱᕙᓪᓕᐊᓂᑦᑎᓐᓄᑦ. 

ᐃᑲᔪᖅᑐᐃᒃᑲᓐᓂᕈᒪᓪᓗᑎᒃ ᓵᑕᐅᔪᓐᓇᕐᓂᕐᒥᒃ, ᓇᓗᓇᐃᖅᓯᓯᒪᔪᒍᑦ ᑲᒪᓂᐊᖅᑐᒥᒃ ᓴᓇᕝᕕᐅᔪᒥᒃ ᐊᒻᒪ 
ᐃᓚᓕᐅᑎᓯᒪᓪᓗᑎᒍᑦ ᐃᑲᔪᖅᑐᐃᓂᐊᖅᑐᑦ ᓴᓇᕝᕖᑦ ᐊᑐᓂ ᐱᓕᕆᐊᒃᓴᓄᑦ ᐅᖂᑕᙳᐊᒦᑦᑐᓄᑦ. ᑕᒪᓐᓇ 
ᐊᓯᔾᔨᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᕙᓪᓕᐊᓗᓂ ᐱᓕᕆᐊᑦ ᐊᑐᓕᖅᑎᑕᐅᕙᓪᓕᐊᓗᑎᒃ ᐊᒻᒪ ᐊᑐᐊᒐᕐᓄᑦ ᐱᓕᕆᓃᑦ 
ᐱᔭᕇᖅᑕᐅᒍᑎᒃ ᓇᓗᓇᐃᖅᓯᓗᑎᒃ ᐊᑲᐅᓛᒥᒃ ᐊᑐᖅᑕᐅᔪᓐᓇᖅᑐᒥᒃ ᐊᑐᓕᖅᑎᑦᑎᓂᕐᒧᑦ. 

ᑐᕌᒐᒃᓴᖅ: ᐃᓐᓇᕈᖅᐸᓪᓕᐊᓂᖅ ᓄᓇᕗᒻᒥ 

ᑎᑭᑕᐅᓇᓱᐊᖅᑐᖅ: ᐊᖏᒡᓕᒋᐊᕐᓗᒋᑦ ᐃᓐᓇᕐᓄᑦ ᑲᒪᒋᔭᐅᕝᕖᑦ ᐱᔨᑦᑎᕋᕐᓂᕆᔭᐅᕙᒃᑐᓪᓗ 
ᓄᓇᓕᖕᓂ 

ᒐᕙᒪᖏᑦ ᓄᓇᕘᒻᒥ ᐱᓂᐊᕐᓂᕋᖅᑐᑦ ᐊᖏᒡᓕᒋᐊᕆᓗᑎᒃ ᐃᓐᓇᒃᑯᕕᖕᓂᒃ ᐊᒻᒪ ᐱᔨᑦᑎᕋᐅᑎᓂᒃ ᓄᓇᕗᒻᒥ 
ᓄᓇᓕᐅᔪᓂᒃ. ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

1. ᐱᕙᓪᓕᐊᑎᓪᓗᒋᑦ ᐊᑯᓂᐅᔪᒃᑯᑦ ᐸᕐᓇᐅᑏᑦ ᐃᒡᓗᕐᔪᐊᓕᐅᒃᑲᓐᓂᕐᓗᑎᒃ ᐃᓐᓇᐃᑦ ᑲᒪᒋᔭᐅᕝᕕᖏᓐᓂᒃ ᐊᒻᒪ 
ᐃᓂᒃᓴᓂᒃ ᓄᓇᓕᖕᓂ ᓯᕗᓂᒃᓴᒥ ᐃᓄᒋᐊᒃᓯᕙᓪᓕᐊᑎᓪᓗᖏᑦ ᐃᓐᓇᐃᑦ ᐃᓱᒪᒋᓪᓗᒋᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐱᕙᓪᓕᐊᓯᒪᓕᖅᑐᑦ ᓴᓇᔭᐅᓂᒃᓴᖏᓐᓄᑦ ᕿᑭᖅᑖᓗᖕᒥ ᐊᒻᒪ 
ᕿᑎᕐᒥᐅᓂ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᖕᓂᒃ. 

2025 ᐱᒋᐊᓕᓵᖅᑎᓪᓗᒍ, ᓄᓇᕗᑦ ᑐᙵᕕᒃ ᑎᒥᖁᑖ (NTI) ᑐᓴᖅᑎᑦᑎᓚᐅᖅᑐᖅ $15 ᒥᓕᐊᓐᓂᒃ 
ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᖁᑎᕐᔪᐊᓄᑦ ᑮᓇᐅᔭᖅᑎᑦᑎᔪᑕᐅᔪᓂᒃ 
ᐃᑲᔪᖅᑕᐅᖁᓪᓗᒋᑦ ᓄᑖᙳᕆᐊᖅᑕᐅᓗᑎᒃ ᐃᓐᓇᒃᑯᕖᑦ ᓄᓇᕗᓗᒃᑖᒥ.  

ᐃᑲᔪᖅᑐᐃᓪᓗᑎᒃ ᐃᒡᓗᓕᕆᓂᕐᒧᑦ ᐊᑭᑐᔫᑎᓄᑦ ᐊᑐᐊᖓᕐᒥᒃ ᐊᒻᒪᓗ ᐱᓕᕆᐊᑦ ᐃᑲᔪᖅᑐᐃᑐᐃᓐᓇᕆᐊᓖᑦ 
ᑕᒪᑐᒥᖓ ᐱᓕᕆᐊᒥᒃ ᐊᒃᑐᐊᓂᖃᕐᓂᐊᓄᑦ ᐃᓂᓂᒃ ᓄᓇᓕᖕᓂ. 

2. ᐱᔭᕇᖅᑕᐅᓗᓂ ᓴᓇᔭᐅᓂᖓ ᑭᕙᓪᓕᕐᒥ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᒃ. (ᐱᔭᕆᓯᒪᔪᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: ᓴᓇᔭᐅᓂᖓ ᐱᔭᕇᖅᑕᐅᕐᔪᐊᖅᓯᒪᒧᖅ ᑎᓯᐱᕆ 16, 2024-ᒥ.  

3. ᑐᐊᕕᐊᖑᓗᑎᒃ ᓴᓇᔭᐅᓂᖏᑦ ᕿᑭᖅᑖᓗᖕᒥ (ᐊᑯᓂᐅᔪᒃᑯᑦ) ᐊᒻᒪ ᕿᑎᕐᒥᐅᓂ (ᐊᑯᓐᓂᖅᓴᖅᑐᒃᑯᑦ) 
ᐊᑯᓂᐅᔪᒃᑯᑦ ᐸᖅᑭᔭᐅᕝᕖᑦ. 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐅᑯᓂᖓ ᐱᕙᓪᓕᐊᓂᖃᖅᓯᒪᔪᑦ ᓴᓇᔭᐅᓂᒃᓴᖏᓐᓄᑦ ᕿᑭᖅᑖᓗᖕᒥ 
ᐊᒻᒪ ᕿᑎᕐᒥᐅᓂ ᐊᑯᓂᐅᔪᒃᑯᑦ ᐸᖅᑭᔭᐅᕝᕕᖕᓄᑦ:  

ᕿᑎᕐᒥᐅᑦ ᐊᑯᓂᐅᔪᒃᑯᑦ ᐸᖅᑭᔭᐅᕝᕖᑦ 

• ᕿᑎᕐᒥᐅᑦ ᐊᑯᓂᐅᔪᒃᑯᑦ ᐸᖅᑭᔭᐅᕝᕖᑦ ᓇᓗᓇᐃᔭᑦᑎᐊᖅᓯᒪᔪᑦ ᓴᓇᓯᒪᓂᒃᓴᖏᑦ ᑐᒃᓯᕋᐅᑎᓂᑦ 
ᖃᐅᔨᒋᐊᕈᒪᓂᕐᒧᑦ ᐱᒋᐊᖅᑎᑕᐅᔪᓂᒃ (RFP) ᑐᓂᔭᐅᓚᐅᖅᑐᑦ ᒪᐃ 2024-ᒥ. ᓇᓗᓇᐃᔭᑦᑎᐊᖅᓯᒪᔪᑦ 
ᓴᓇᓯᒪᓂᒃᓴᖏᓐᓄᑦ ᐱᓕᕆᐊᖑᕙᓪᓕᐊᓕᖅᑐᑦ ᓂᕆᐅᒋᔭᐅᓪᓗᑎᒡᓗ ᐱᔭᕇᖅᑕᐅᓯᒪᓂᐊᕐᓂᖏᓐᓂᒃ 
ᔪᓚᐃ 2025-ᒥ.  

• ᓴᓇᔭᐅᓂᒃᓴᖓᓄᑦ ᐊᑭᑦᑐᕋᐅᑏᑦ ᐸᕐᓇᒃᑕᐅᓯᒪᔪᑦ 2025-2026-ᒧᑦ ᐊᒻᒪᓗ ᓴᓇᔭᐅᓂᖓ 
ᐱᒋᐊᕋᔭᕋᓱᒋᔭᐅᔪᖅ ᐊᐅᔭᖓᓂ 2026-ᒥ ᑐᕌᒐᖃᕐᓗᑎᒃ ᐊᖏᔫᓂᖓ ᐱᔭᕇᖅᑕᐅᓗᓂ ᐅᑭᐊᒃᓵᖓᓂ 
2028-ᒥ.  

ᕿᑭᖅᑖᓗᒃ ᐊᑯᓂᐅᔪᒃᑯᑦ ᐸᖅᑭᔭᐅᕝᕕᒃ 

• ᐃᓂᒥᒃ ᓂᕈᐊᖅᖠᕐᓂᖅ ᐅᓂᒃᑳᖅ ᓴᖅᑭᑕᐅᓯᒪᔪᖅ ᑖᒃᑯᓇᙵᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂᑦ ᐅᑭᐊᒃᓵᖓᓂ 2024 ᕿᑭᖅᑖᓗᒃ ᐊᑯᓂᐅᔪᒃᑯᑦ ᐸᖅᑭᔭᐅᕝᕖᓐᓂᑦ, ᐊᒻᒪ ᐃᓂᒃᓴᖓ 

ᓇᓗᓇᐃᖅᑕᐅᓯᒪᓕᖅᖢᓂ. ᑮᓇᐅᔭᑦ ᐊᖏᖅᑕᐅᓯᒪᓕᖅᑐᑦ ᑲᔪᓯᔭᐅᓗᑎᒃ ᓇᓗᓇᐃᔭᑦᑎᐊᖅᓯᒪᔪᑦ 
ᓴᓇᓯᒪᓂᒃᓴᖓᓄᑦ ᐱᓕᕆᓂᕐᓄᑦ. ᒫᓐᓇ ᐱᓕᕆᐊᒃᓄᑦ ᖃᖓᒃᑰᓇᔭᕐᓂᖏᑦ ᑐᓂᓯᓂᕐᒧᑦ 
ᓴᓇᓯᒪᓂᒃᓴᖏᓐᓄᑦ 2025-ᒥ, ᐊᑭᑦᑐᕋᐅᑏᑦ 2026-ᒥ, ᐊᒻᒪ ᐊᖏᔪᑎᒍᑦ ᐱᔭᕇᖅᑕᐅᓗᑎᒃ 
2029-2030-ᒥ. 

4. ᑭᖑᕝᕕᕐᓗᒋᑦ ᐋᓐᓂᐊᕐᑰᑦ ᓱᒃᑲᓕᓂᖃᕐᓗᑎᒃ ᐱᖓᓱᑦ ᓄᑖᑦ ᓄᓇᓕᖕᓂ ᐋᓐᓂᐊᕐᕕᖕᓂᒃ ᐊᓂᒍᑐᐊᕌᖓᑕ  
4-5 ᐊᕐᕌᒍᐃᑦ ᒪᓕᒃᖢᒋᑦ ᐊᑭᑐᔫᑎᓄᑦ ᐸᕐᓇᐅᑏᑦ ᐋᓐᓂᐊᕐᕕᖕᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: ᒐᕙᒪᒃᑯᑦ ᐱᒋᐊᖅᐸᓪᓕᐊᓕᖅᑐᑦ ᐱᕙᓪᓕᐊᓂᐅᔪᓂᒃ ᓴᓇᓂᕐᒧᑦ ᐋᓐᓂᐊᕐᕕᖕᓂᒃ 
ᕿᑭᖅᑕᕐᔪᐊᒥ ᐊᒻᒪ ᐊᑕᐅᓯᖅ ᖃᒪᓂ’ᑐᐊᒥ. ᓇᓗᓇᐃᔭᑦᑎᐊᖅᓯᒪᔪᑦ ᓴᓇᓯᒪᓂᒃᓴᖏᓐᓄᑦ ᓄᑖᒧᑦ 
ᕿᑭᖅᑕᕐᔪᐊᒧᑦ ᓄᓇᓕᖕᓂ ᐋᓐᓂᐊᕐᕕᖕᓄᑦ ᐱᒋᐊᑦᖢᒋᑦ 2024-2025-ᒥ. ᕿᑭᖅᑕᕐᔪᐊᒥ ᐋᓐᓂᐊᕕᒃ 
ᑐᒃᓯᕋᐅᑎᓂᑦ ᖃᐅᔨᒋᐊᕈᒪᓂᕐᒧᑦ ᐱᒋᐊᖅᑎᑕᐅᔪᓂᒃ (RFP) ᓴᓇᓯᒪᓂᒃᓴᖓᓄᑦ ᑐᓂᔭᐅᓚᐅᖅᑐᑦ 
ᐱᒋᐊᓕᓵᖅᑎᓪᓗᒍ 2025. ᓴᓇᔭᐅᓂᒃᓴᖓᓄᑦ ᐅᓪᓗᒃᓴᓖᑦ ᐱᒋᐊᕐᓂᐊᕐᓗᑎᒃ ᐊᐅᔭᖓᓂ 2026-ᒥ 
ᐊᖏᔫᓂᖓ ᐱᔭᕇᖅᑕᐅᓂᐊᕋᓱᒋᔭᐅᓪᓗᓂ ᐅᑭᐅᖓᓂ 2028. 

ᑭᖑᕝᕕᖅᑕᐅᓂᖓ ᖃᒪᓂ’ᑐᐊᒥ ᓄᓇᓕᖕᓂ ᐋᓐᓂᐊᕐᕕᒃ ᐊᖏᖅᑕᐅᓯᒪᓕᖅᑐᑦ ᐸᕐᓇᒃᑕᐅᓂᕐᒧᑦ ᐊᒻᒪ 
ᐅᓪᓗᒃᓴᓕᐅᖅᑕᐅᓯᒪᓪᓗᓂ ᐱᒋᐊᓛᕐᓗᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2024-2025-ᒥ.  

5. ᐱᐅᓯᒋᐊᕐᓗᒋᑦ ᐱᑕᖃᖅᐸᒌᖅᑐᑦ ᐸᖅᑭᔭᐅᖏᓐᓇᕐᕖᑦ ᓄᓇᕗᒻᒥ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: 2025 ᐱᒋᐊᓕᓵᖅᑎᓪᓗᒍ, ᓄᓇᕗᑦ ᑐᙵᕕᒃ ᑎᒥᖁᑖ (NTI) ᑐᓴᖅᑎᑦᑎᓚᐅᖅᑐᖅ $15 
ᒥᓕᐊᓐᓂᒃ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᖁᑎᕐᔪᐊᓄᑦ 
ᑮᓇᐅᔭᖅᑎᑦᑎᔪᑕᐅᔪᓂᒃ ᐃᑲᔪᖅᑕᐅᖁᓪᓗᒋᑦ ᓄᑖᙳᕆᐊᖅᑕᐅᓗᑎᒃ ᐃᓐᓇᒃᑯᕖᑦ ᓄᓇᕗᓗᒃᑖᒥ. $500,000 
ᓄᓇᕗᑦ ᑐᙵᕕᒃᑯᑦ ᑎᒥᖁᑖᓂ $15 ᒥᓕᐊᓐᓂᒃ ᑮᓇᐅᔭᖃᖅᑎᑕᐅᓂᐊᖅᑐᑦ ᓴᓇᔭᐅᓂᖓᓄᑦ 
ᖃᓄᐃᓕᖓᓂᖏᓐᓄᑦ ᕿᒥᕐᕈᓃᑦ ᐸᖅᑭᔭᐅᖏᓐᓇᕐᕕᖕᓄᑦ ᐅᖅᓱᖅᑑᒥ ᐊᒻᒪ ᐃᒡᓗᓕᖕᒥ; ᑕᒪᓐᓇ 
ᐱᓕᕆᐊᖑᓇᓱᓪᓚᕆᒃᑐᖅ ᓇᓗᓇᐃᔭᐃᓗᑎᒃ ᑭᓱᑦ ᑭᖑᕝᕕᖅᑕᐅᔭᕆᐊᖃᕐᒪᖔᑕ. ᑕᒪᓐᓇ 
ᑮᓇᐅᔭᖃᖅᑎᑦᑎᓂᖅ ᐊᑐᖅᑕᐅᓂᐊᕐᒥᔪᖅ ᐱᓕᕆᐊᖃᕐᓗᑎᒃ ᐊᔪᕐᓇᙱᒻᒪᖔᑦ ᖃᐅᔨᓴᕐᓗᑎᒃ 
ᐊᖏᒡᓕᒋᐊᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᑕᒪᒃᑯᐊ ᐸᖅᑭᔭᐅᖏᓐᓇᕐᕖᑦ.  

6. ᑮᓇᐅᔭᖃᖅᑎᑦᑏᓐᓇᕐᓃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖁᑎᕐᔪᐊᓂᒃ (ᖃᕆᓴᐅᔭᒃᑯᑦ ᑲᒪᒋᔭᐅᓃᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ, ᐃᒡᓗᕐᔪᐊᑦ, ᐊᒻᒪ ᐱᔨᑦᑎᐅᑏᑦ) ᐊᒻᒪ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᓐᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐊᑐᕈᓐᓇᖅᓯᑎᑦᑎᓪᓚᑦᑖᕐᓗᑎᒃ ᖃᕆᓴᐅᔭᒃᑯᑦ ᑲᒪᒋᔭᐅᓂᕐᒥᒃ 
ᐱᔨᑦᑎᕋᐅᑎᓂᒃ ᐊᑐᓂ ᓄᓇᓕᖕᓂ ᐊᒻᒪᓗᑦᑕᐅᖅ ᑲᔪᓯᕙᓪᓕᐊᖏᓐᓇᖅᑐᑦ ᖃᕆᓴᐅᔭᒃᑯᑦ ᐋᓐᓂᐊᕐᑰᑦ 
ᑭᓱᓕᕆᔨᓪᓚᑦᑖᓄᑦ ᐱᔨᑦᑎᕋᐅᑏᑦ, ᐱᖃᓯᐅᑎᓪᓗᒋᑦ ᐆᒪᑎᓕᕆᓂᕐᒧᑦ ᐋᓐᓂᐊᕐᑰᑦ, ᐅᖃᓪᓚᒍᓐᓇᖅᓯᑎᑦᑎᓂᕐᒧᑦ 
ᐋᓐᓂᐊᕐᑰᑦ, ᐊᒻᒪ ᑎᒥᒥᒍᑦ ᐱᐅᒃᓴᖏᓐᓂᕐᒧᑦ ᐋᓐᓂᐊᕐᕖᑦ. 

7. ᕿᒥᕐᕈᓗᑎᒃ ᐊᑐᖅᑕᐅᖔᕈᓐᓇᖅᑐᓂᒃ ᓄᓇᓕᖕᓃᑦᑐᓂᒃ ᐃᓐᓇᕐᓄᑦ ᐊᖏᕐᕋᖏᓐᓂ ᑲᒪᒋᔭᐅᔪᑎᓄᑦ, 
ᐱᖃᓯᐅᑎᓪᓗᒋᑦ ᒐᕙᒪᒃᑯᓐᓂᐅᙱᑦᑐᑦ ᐊᐅᓚᑕᐅᓗᑎᒃ ᐊᒻᒪ ᓴᓇᔭᐅᓗᑎᒃ ᐊᑐᖅᑕᐅᖔᕈᓐᓇᖅᑐᑦ. 
(ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐊᑎᓕᐅᖃᑎᖃᖅᓯᒪᓕᖅᑐᑦ ᑳᓐᑐᓛᖕᒥᒃ ᑕᒡᔭᖅ ᑯᐊᐳᕇᓴᒃᑯᓐᓂᒃ 
(ᖃᐅᔨᒪᔭᐅᓚᐅᖅᑐᑦ ᓴᒃᑯ ᐃᐊᒻᐸᓯ ᕗᐊᔅ ᐃᓐᓇᒃᑯᕕᒃ) ᑲᖏᖅᖠᓂᕐᒧᑦ ᐊᑯᓂᐅᔪᒃᑯᑦ ᐸᖅᑭᔭᐅᕝᕖᑦ, ᐊᒻᒪ 
ᐊᕐᕕᐊᓂ ᐃᖃᓗᖕᓂᓗ ᐃᓐᓇᒃᑯᕕᖕᓄᑦ. 

ᐃᑲᔪᖅᑐᖅᑕᐅᓪᓗᑎᒃ ᐃᒡᓗᓕᕆᓂᕐᒧᑦ ᐊᑭᑐᔫᑎᓄᑦ ᐊᑐᐊᒐᕐᒧᑦ ᐊᒻᒪ ᐱᓕᕆᐊᒃᓴᐃᑦ 
ᐃᑲᔪᖅᑐᐃᑐᐃᓐᓇᕆᐊᓖᑦ ᑕᒪᑐᒥᖓ ᐱᓕᕆᐊᒥᒃ. 

2024-2025-ᒧᑦ, ᐱᖓᓱᐃᓕᖅᑲᖓᔪᑦ ᑎᑎᕋᖅᓯᒪᒧᑦ ᐊᖏᕐᕋᖃᙱᓐᓂᕐᒧᑦ ᐊᖏᖅᑕᐅᓚᐅᖅᓯᒪᔪᖅ 
$1.96 ᒥᓕᐊᓐ ᑐᕌᖓᓗᑎᒃ 6-ᓄᑦ ᐊᖏᕐᕋᓄᑦ ᐊᔪᕐᓇᙱᒻᒪᖔᑦ ᖃᐅᔨᓴᕈᑎᓄᑦ. ᓄᓇᕗᑦ ᑐᙵᕕᒃ ᑎᒥᖁᑖ 
ᑲᒪᒋᔭᖃᖅᑐᑦ ᑕᒪᒃᑯᓂᖓ ᑮᓇᐅᔭᓂᒃ. 

8. ᕿᒥᕐᕈᓗᑎᒃ ᐊᔾᔨᒌᙱᑦᑐᓂᒃ ᐋᖅᑭᒃᓯᒪᓂᐅᔪᓂᒃ ᓄᓇᓕᖕᓂ ᐊᑯᓂᐅᔪᒃᑯᑦ ᐸᖅᑭᔭᐅᕝᕕᖕᓂᒃ, 
ᐱᖃᓯᐅᑎᓪᓗᒋᑦ ᒐᕙᒪᒃᑯᓐᓂᐅᙱᑦᑐᑦ ᐊᐅᓚᑕᐅᓗᑎᒃ ᐊᑐᖅᑕᐅᖔᕐᓂᖅ ᐊᒻᒪ ᐃᑲᔪᖅᑐᐃᓗᑎᒃ 
ᐃᓐᓇᕈᖅᐸᓪᓕᐊᓂᕐᒥᒃ ᐊᑕᐅᓯᕐᒥ ᐃᓂᒥ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ)  

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐊᑎᓕᐅᖃᑎᖃᖅᓯᒪᓕᖅᑐᑦ ᑳᓐᑐᓛᖕᒥᒃ ᑕᒡᔭᖅ ᑯᐊᐳᕇᓴᒃᑯᓐᓂᒃ 
(ᖃᐅᔨᒪᔭᐅᓚᐅᖅᑐᑦ ᓴᒃᑯ ᐃᐊᒻᐸᓯ ᕗᐊᔅ ᐃᓐᓇᒃᑯᕕᒃ) ᑲᖏᖅᖠᓂᕐᒧᑦ ᐊᑯᓂᐅᔪᒃᑯᑦ ᐸᖅᑭᔭᐅᕝᕖᑦ, ᐊᒻᒪ 
ᐊᕐᕕᐊᓂ ᐃᖃᓗᖕᓂᓗ ᐃᓐᓇᒃᑯᕕᖕᓄᑦ. ᒐᕙᒪᒃᑯᑦ ᐱᓕᕆᕙᓪᓕᐊᓕᖅᑐᑦ ᐊᖏᕐᕋᒥ ᑲᒪᒋᔭᐅᓂᕐᒧᑦ 
ᕿᒥᕐᕈᓂᕐᒥᒃ ᐅᓪᓗᒃᓴᓕᐅᖅᑕᐅᓯᒪᓪᓗᑎᒃ ᐱᔭᕇᖅᑕᐅᓂᕐᒧᑦ ᒫᔾᔨ 31, 2025-ᒥ. 

9. ᐱᕙᓪᓕᐊᑎᑕᐅᖏᓐᓇᕐᓗᑎᒃ ᖁᓚᕐᓇᖅᑐᒦᑦᑐᓄᑦ ᐸᖅᑭᔭᐅᓂᕐᒧᑦ ᐃᑲᔪᖅᑐᖅᑕᐅᓃᑦ, ᐱᖃᓯᐅᑎᓪᓗᖏᑦ 
ᐋᓐᓂᐊᓯᐅᑎᖃᕐᓗᑎᒃ ᐃᑲᔪᖅᑕᐅᓗᑎᒃ ᐊᒻᒪ ᐊᔪᕐᓇᙱᒃᑳᖓᑦ ᓄᓇᓕᖕᓃᖔᕐᓗᑎᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᖁᓚᕐᓇᖅᑐᒦᑦᑐᓄᑦ ᐸᖅᑭᔭᐅᓃᑦ ᒫᓐᓇ ᐊᑐᐃᓐᓇᐅᔪᑦ ᓄᓇᓕᓗᒃᑖᓂ. 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᕿᒥᕐᕈᓂᐊᖅᑐᑦ ᐱᐊᓯᒋᐊᕆᓂᕐᒥᒃ ᑐᓴᐅᒪᖃᑎᒌᖕᓂᕐᒧᑦ ᐊᒃᑐᐊᔪᑦ 
ᐊᑐᐃᓐᓇᐅᔪᓄᑦ ᖁᓚᕐᓇᖅᑐᒦᑦᑐᓄᑦ ᐃᑲᔪᖅᑕᐅᓃᑦ ᓄᓇᓕᖕᓂ. 

ᑎᑭᑕᐅᓇᓱᐊᖅᑐᖅ: ᐊᖏᒡᓕᒋᐊᕐᓗᒋᑦ ᐊᒻᒪ ᐱᐅᓯᒋᐊᕐᓗᒋᑦ ᐊᖏᕐᕋᒥ ᐸᖅᑭᔭᐅᓃᑦ ᐊᒻᒪ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒃᑐᐊᔪᑦ ᐱᔨᑦᑎᕋᐅᑏᑦ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᐃᓐᓇᖅᑐᑦ ᐊᖏᒡᓕᒋᐊᕆᓂᕐᒥᒃ ᐊᒻᒪ ᐱᐅᓯᒋᐊᕐᓗᒋᑦ ᐊᖏᕐᕋᒥ ᐊᖅᑭᔭᐅᓃᑦ ᐊᒻᒪ 
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒃᑐᐊᔪᑦ ᐱᔨᑦᑎᕋᐅᑏᑦ ᐃᓐᓇᕐᓄᑦ, ᐱᖃᓯᐅᑎᓪᓗᒋᑦ ᑭᓱᓕᕆᔨᓪᓚᑦᑖᓄᑦ ᐱᔨᑦᑎᕋᐅᑏᑦ 
ᓄᓇᓕᖕᓂ. ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

10. ᐱᕙᓪᓕᐊᑎᓪᓗᒋᑦ ᐸᖅᑭᔭᐅᖏᓐᓇᕐᓂᕐᒧᑦ ᐱᔨᑦᑎᕋᐅᑏᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ ᐃᑲᔪᖅᑕᐅᖁᓪᓗᖏᑦ 
ᐃᓐᓇᐃᑦ ᐃᓐᓇᕈᖅᐸᓪᓕᐊᖁᓪᓗᒋᑦ ᐊᑕᐅᓯᕐᒥ ᐃᓂᒥ ᐊᒻᒪ ᐱᐅᓯᒋᐊᕐᓗᒋᑦ ᖃᓄᐃᙱᑦᑎᐊᕐᓂᖏᑦ ᐊᒻᒪ 
ᐃᓅᓯᖏᑕ ᖃᓄᐃᑦᑑᓂᖏᑦ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᐱᓕᕆᕙᓪᓕᐊᓕᖅᑐᑦ ᐊᖏᕐᕋᒥ ᑲᒪᒋᔭᐅᓂᕐᒧᑦ ᕿᒥᕐᕈᓂᕐᒥᒃ 
ᐅᓪᓗᒃᓴᓕᐅᖅᑕᐅᓯᒪᓪᓗᑎᒃ ᐱᔭᕇᖅᑕᐅᓂᕐᒧᑦ ᒫᔾᔨ 31, 2025-ᒥ. 

11. ᓴᖅᑮᓗᑎᒃ ᐅᓪᓗᒃᓴᐅᒐᔪᒃᑐᓂᒃ ᐊᖏᕐᕋᒥ ᐸᖅᑭᔭᐅᓃᑦ ᐊᓯᖏᓪᓗ ᐸᖅᑭᔭᐅᓂᕐᒧᑦ ᐱᓕᕆᔩᑦ 
ᑕᑯᔭᖅᑐᖃᑦᑕᕐᓂᖏᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᖏᕐᕋᒥ ᐸᖅᑭᔭᐅᓂᕐᒧᑦ ᕿᒥᕐᕈᓂᖅ ᐅᓪᓗᒃᓴᓕᖅᑕᐅᓯᒪᔪᖅ ᐱᔭᕇᖅᑕᐅᓂᐊᕐᓗᓂ 
ᒫᔾᔨ 31, 2025-ᒥ. 

12. ᐊᔾᔨᒌᙱᕈᓘᔭᕐᓂᖅᓴᐅᓗᑎᒃ ᐊᖏᕐᕋᒥ ᐸᖅᑭᔭᐅᓂᕐᓄᑦ ᐱᓕᕆᐊᑦ ᐱᔨᑦᑎᕋᐅᑎᓪᓗ ᐊᑐᐃᓐᓇᐅᑎᑕᐅᔪᑦ, 
24-ᓄᑦ ᐃᑲᕐᕋᓄᑦ ᐅᓪᓗᕐᒧᑦ, ᑕᐃᒪᐃᑦᑕᕆᐊᖃᕈᑎᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᕗᒻᒥ ᓯᓚᑦᑐᖅᓴᕐᕕᒃ) 

ᖃᓄᐃᓕᖓᓂᖓ: ᐊᖏᕐᕋᒥ ᐸᖅᑭᔭᐅᓂᕐᒧᑦ ᕿᒥᕐᕈᓂᖅ ᐅᓪᓗᒃᓴᓕᖅᑕᐅᓯᒪᔪᖅ ᐱᔭᕇᖅᑕᐅᓂᐊᕐᓗᓂ 
ᒫᔾᔨ 31, 2025-ᒥ. 

13. ᐃᓕᓐᓂᐊᖅᑎᓪᓗᒋᑦ ᐊᒻᒪ ᐃᖅᑲᓇᐃᔭᓕᖅᑎᓪᓗᒋᑦ ᐊᖏᕐᕋᒥ ᐸᖅᑭᔭᐅᓂᕐᒧᑦ ᐃᖅᑲᓇᐃᔭᖅᑏᑦ ᓄᓇᓕᖕᓂ 
ᐱᕙᓪᓕᐊᓯᒪᓂᖅᓴᐅᓕᖁᓪᓗᒋᑦ ᐱᓕᕆᐊᑦ ᐊᒻᒪ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑏᑦ ᐃᓄᒃᑎᑑᕐᓗᑎᒃ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᓄᓇᕗᒻᒥ ᓯᓚᑦᑐᖅᓴᕐᕕᒃ) 

ᖃᓄᐃᓕᖓᓂᖓ: ᐊᖏᕐᕋᒥ ᐸᖅᑭᔭᐅᓂᕐᒧᑦ ᕿᒥᕐᕈᓂᖅ ᐱᕙᓪᓕᐊᖏᓐᓇᖅᑐᑦ ᐊᒻᒪ 
ᐅᓪᓗᒃᓴᖃᖅᑎᑕᐅᓪᓗᑎᒃ ᐱᔭᕇᖅᑕᐅᓛᕐᓗᑎᒃ ᒫᔾᔨ 31, 2025-ᒥ. ᓄᓇᕗᒻᒥ ᓯᓚᑦᑐᖅᓴᕐᕕᒃ (NAC) 
ᐊᒥᓱᒐᓚᖕᓂᒃ ᖃᕆᓴᐅᔭᒃᑯᑦ ᐃᓕᓐᓂᐊᖅᑎᑦᑎᔨᓄᑦ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᒐᒃᓴᖁᑎᓖᑦ ᐃᒻᒥᒧᑦ 
ᐃᑲᔪᖅᑐᖅᑕᐅᓂᕐᒧᑦ ᐃᖅᑲᓇᐃᔭᖅᑎᓄᑦ (PSW) ᐃᓕᓐᓂᐊᒐᒃᓴᒧᑦ. ᔮᓄᐊᕆ 2025, 57 ᐃᓕᓐᓂᐊᖅᑐᑦ 
14-ᓂᑦ ᓄᓇᓕᖕᓂ ᐃᓕᓐᓂᐊᖃᑕᐅᔪᑦ ᑕᕝᕙᓂ ᐃᓕᓐᓂᐊᒐᒃᓴᒥ. ᐃᒻᒥᒧᑦ ᐃᑲᔪᖅᑐᖅᑕᐅᓂᕐᒧᑦ 
ᐃᖅᑲᓇᐃᔭᖅᑎᓄᑦ (PSW) ᐃᓕᓐᓂᐊᖃᑎᒌᑦ ᐃᓕᓐᓂᐊᕐᓂᖏᑦ (ᐅᓪᓗᓕᒫᖅ, ᓇᔫᑎᓪᓗᑎᒃ) ᑲᖏᖅᖠᓂᕐᒥ 
ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᑐᖅ ᔮᓄᐊᕆᒥᑦ ᔪᓚᐃᒧᑦ 2024-ᒥ. ᒪᕐᕉᒃ ᐃᓕᓐᓂᐊᖅᑏᒃ 
ᐃᓕᓐᓂᐊᕌᓂᓚᐅᖅᑑᒃ ᔫᓂ 2024-ᒥ.  

14. ᐃᓕᓐᓂᐊᖅᑎᓪᓗᒋᑦ ᑕᐃᒎᓯᖏᓐᓄᑦ, ᑐᒃᓯᕋᖅᑕᐅᓯᒪᓂᖏᓐᓄᑦ, ᐃᖅᑲᓇᐃᔭᖅᑎᓄᑦ ᐃᓚᐅᕙᒃᑐᓄᑦ 
ᐸᖅᑭᓂᕐᒥᒃ ᐊᒻᒪ ᐃᑲᔪᖅᓯᕐᓂᕐᒥᒃ ᐃᓐᓇᕐᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᓯᓚᑦᑐᖅᓴᕐᕕᒃ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐱᕙᒌᔭᖅᒪᔪᑦ ᑐᒃᓯᕋᐅᑕᐅᕙᓪᓕᐊᔪᓄᑦ ᑕᐃᒎᓯᕐᓄᑦ ᐃᓕᓐᓂᐊᕐᓂᕐᒧᑦ. 
ᐊᑐᖅᑕᐅᓗᑎᒃ ᒐᕙᒪᒃᑯᑦ ᓄᓇᕗᒻᒥ ᐃᓕᓐᓂᐊᕐᓂᕐᒧᑦ ᐅᓪᓗᖅᓯᐅᑎᖏᑦ, ᒐᕙᒪᒃᑯᑦ 
ᓴᖅᑮᕙᓪᓕᐊᖏᓐᓇᕐᓂᐊᖅᑐᑦ ᐊᒻᒪ ᐱᔪᒥᓴᐃᓗᑎᒃ ᑕᐃᒎᓯᕐᓄᑦ ᐃᓕᓐᓂᐊᒐᒃᓴᓂᒃ ᐊᑐᐃᓐᓇᐅᓕᕌᖓᑕ.  

15. ᓴᖅᑮᓗᑎᒃ ᐊᒻᒪ ᐋᖅᑭᐅᒪᑏᓐᓇᕐᓗᒋᑦ ᑎᑎᕋᖅᓯᒪᔪᑦ ᐊᖏᖅᑕᐅᓯᒪᔪᑦ ᒪᓕᒃᑎᐅᕙᒃᑐᑦ ᐃᑲᔪᕈᓐᓇᖅᑐᑦ 
ᐃᓐᓇᕐᓂᒃ ᐊᐅᓪᓚᕆᐊᖃᖅᑎᓪᓗᒋᑦ ᐋᖅᑭᒃᓱᖅᓯᒪᔭᕆᐊᖃᖅᐸᒃᑐᓄᑦ ᐊᒻᒪ ᑕᑯᔭᐅᕝᕕᒃᓴᖏᓐᓄᑦ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᒫᓐᓇ ᕿᒥᕐᕈᔪᑦ ᐋᓐᓂᐊᕐᕕᓕᐊᖅᐸᒃᑐᑦ ᐊᐅᓚᖅᐸᒃᑐᓄᑦ 
ᐊᑐᐊᒐᕐᒥᒃ ᐊᒻᒪ ᐃᓱᒪᒋᖃᓯᐅᔾᔨᓂᐊᖅᑐᑦ ᐃᓐᓇᐃᑦ ᐃᓱᒫᓘᑎᖏᓐᓂᒃ ᐃᓚᒋᔭᐅᓪᓗᓂ ᑕᒪᑐᒧᖓ 
ᕿᒥᕐᕈᓂᕐᒧᑦ. 

16. ᐃᓕᓐᓂᐊᖅᑎᓪᓗᒋᑦ ᐊᒥᓲᓂᖅᓴᑦ ᐃᓄᐃᑦ ᐊᖏᕐᕋᒥ ᐸᖅᑭᓂᕐᒧᑦ, ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, 
ᐃᓄᓕᕆᔨᐅᓂᕐᒧᑦ, ᐊᒻᒪ ᐊᓯᖏᑦ ᑲᒪᒋᔭᐅᓂᕐᒧᑦ ᐱᔨᑦᑎᕋᐅᑎᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓄᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐱᓕᕆᐊᖃᖅᐸᓪᓕᐊᔪᑦ ᐅᑯᓂᖓ ᐱᒋᐊᖅᑕᐅᔪᒪᔪᓂᒃ 
ᐱᔭᕇᖅᑕᐅᖁᓪᓗᒋᑦ ᑕᒪᒃᑯᐊ ᐱᓕᕆᐊᒃᓴᑦ:  

• ᐃᓕᓐᓂᐊᖅᑎᑦᑎᓗᑎᒃ ᐃᒻᒥᒧᑦ ᐃᑲᔪᖅᑐᖅᑕᐅᓂᕐᒧᑦ ᐃᖅᑲᓇᐃᔭᖅᑎᓄᑦ (PSW) ᐃᓕᓐᓂᐊᒐᒃᓴᒥᒃ ᐊᒻᒪ 
ᐱᔪᓐᓇᐅᑎᖃᕐᓗᑎᒃ ᐋᓐᓂᐊᓯᐅᑎᓄᑦ ᐃᓕᓐᓂᐊᒐᒃᓴᖅ (LPN) ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ. ᑎᓴᒪᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕌᓂᓚᐅᖅᑐᑦ ᐱᔪᓐᓇᐅᑎᖃᕐᓗᑎᒃ ᐋᓐᓂᐊᓯᐅᑎᓄᑦ ᐃᓕᓐᓂᐊᒐᒃᓴᒥᒃ (LPN) 
ᔫᓂ 2024-ᒥ. ᐃᖅᑲᓇᐃᔭᓕᖅᑎᑕᐅᓯᒪᔪᐃᓐᓇᐃᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ ᑭᕙᓪᓕᕐᒥ. 

• ᐱᕙᓪᓕᐊᑎᓪᓗᒋᑦ ᓄᑖᑦ ᐃᓕᓴᕆᔭᐅᔾᔪᑎᑖᕐᓇᖅᑐᑦ ᐃᓕᓐᓂᐊᒐᒃᓴᑦ ᓯᕗᓪᓕᖅᐹᒃ ᒪᕐᕉᒃ ᐊᕐᕌᒎᒃ 
ᐱᔭᕇᖅᑕᐅᓗᑎᒃ ᐋᓐᓂᐊᓯᐅᑎᓄᑦ ᐃᓕᓐᓂᐊᒐᒃᓴᕐᒥ (PN) ᐃᓕᓐᓂᐊᕌᓂᒍᓯᐊᓂᒃ, ᐃᓕᓐᓂᐊᖅᑏᑦ 
ᖃᐅᔨᒪᔪᓐᓇᖁᓪᓗᒋᑦ ᓇᖕᒥᓂᖅ ᐃᓕᓐᓂᐊᕌᓂᒃᑯᑎᒃ ᑭᓱᓕᕆᔨᙳᕈᓐᓇᕐᒪᖔᑦ ᐊᒻᒪ 
ᖁᕝᕙᖅᐸᓪᓕᐊᑐᐃᓐᓇᕆᐊᖃᖅᖢᑎᒃ ᐃᓕᓐᓂᐊᕌᓂᒍᓯᐊᒧᑦ. ᑲᑎᒪᔨᐊᓛᑦ ᒫᓐᓇ ᐋᖅᑭᒃᓱᐃᕙᓪᓕᐊᔪᑦ 
ᑐᒃᓯᕋᖅᑕᐅᔪᓂᒃ ᐃᓕᓐᓂᐊᕌᓂᒍᓯᐊᓄᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ (NAC) ᓂᕆᐅᒃᑐᖅ 
ᐊᑐᐃᓐᓇᐅᑎᑦᑎᓂᐊᕐᓂᖓᓂᒃ ᓄᑖᒥᒃ ᐋᓐᓂᐊᓯᐅᑎᓄᑦ ᐃᓕᓐᓂᐊᒐᒃᓴᕐᒥ (PN) ᐃᓕᓐᓂᐊᒐᒃᓴᒥᒃ 
ᐅᑭᐊᒃᓵᖓᓂ 2025-ᒥ ᑲᖏᖅᖠᓂᕐᒥ.  

• ᐊᑐᖅᖢᑎᒃ ᓄᓇᓕᕐᔪᐊᓂ ᑭᓇᐅᓂᕐᒧᑦ ᐱᓕᕆᐊᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᔪᓕᕈᑎᖃᖅᐸᒃᑐᓄᑦ ᐃᖅᑲᓇᐃᔭᖅᑎᓄᑦ ᐱᖃᓯᐅᑎᓪᓗᒋᑦ ᐋᓐᓂᐊᓯᐅᑏᑦ 
ᐊᒻᒪ ᒪᕐᕈᐃᓕᖅᑲᖓᔪᓂᒃ ᐱᓕᕆᔨᓪᓚᑦᑖᖑᔾᔪᑎᓕᖕᓄᑦ.  

• ᑎᓯᐱᕆ 2024-ᒥ, ᐱᑕᖃᓚᐅᖅᑐᑦ 40-ᓂᒃ ᐃᓄᖕᓂᒃ ᒪᕐᕈᐃᓕᖅᑲᖓᔪᓂᒃ ᐱᓕᕆᔨᓪᓚᑦᑖᖑᔾᔪᑎᓕᖕᓂᒃ 
ᐃᖅᑲᓇᐃᔭᓕᖅᑎᑕᐅᓯᒪᔪᑦ ᓄᓇᕗᓗᒃᑖᒥ. 

• ᐱᕙᓪᓕᐊᑎᓪᓗᒋᑦ ᐱᓕᕆᕙᓪᓕᐊᓯᒋᐊᕐᓂᕐᒧᑦ ᐱᓕᕆᐊᒃᓴᒥᒃ ᑐᕌᒐᖃᕐᓗᑎᒃ ᐱᔭᕆᐅᖅᓴᑎᑕᐅᓂᕐᒧᑦ 
ᓄᑖᓄᑦ ᐃᓕᓐᓂᐊᕌᓂᓵᖅᑐᓄᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᒥ. ᐱᒋᐊᕐᓂᐊᖅᑐᑦ ᒪᕐᕉᖕᓂᒃ 
ᐃᖅᑲᓇᐃᔮᓂᒃ. ᑖᓐᓇ ᐃᓕᓐᓂᐊᒐᒃᓴᖅ ᐱᕙᓪᓕᐊᑎᑕᐅᓂᐊᖅᑐᖅ ᐱᔭᕆᐅᖅᓯᔪᒃᓴᑦ 
ᓇᓗᓇᐃᖅᑕᐅᓯᒪᓕᕈᑎᒃ.  

17. ᐃᓕᓐᓂᐊᒐᒃᓴᖃᕐᓂᖅᓴᐅᓕᕐᓗᑎᒃ ᓄᑖᒥᒃ ᐃᒻᒥᒧᑦ ᐃᑲᔪᖅᑐᖅᑕᐅᓂᕐᒧᑦ ᐃᖅᑲᓇᐃᔭᖅᑎᓄᑦ (PSW) 
ᐃᓕᓐᓂᐊᒐᒃᓴᒥᒃ, ᐋᓐᓂᐊᓯᐅᑎᐅᓂᕐᒧᑦ ᐃᓕᓐᓂᐊᕌᓂᒍᓯᐊᓄᑦ ᐊᒻᒪ ᐱᕙᓪᓕᐊᓂᖅᓴᐅᓗᑎᒃ 
ᐃᓄᓕᕆᔨᐅᓂᕐᒧᑦ ᐊᑐᐃᓐᓇᕈᐃᓃᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᓯᓚᑦᑐᖅᓴᕐᕕᒃ (ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓕᓐᓂᐊᒐᒃᓴᖁᑎᓕᒃ ᓇᔫᑎᓗᑎᒃ ᐃᓕᓐᓂᐊᖃᑎᒌᓄᑦ ᐃᒻᒥᒧᑦ 
ᐃᑲᔪᖅᑐᖅᑕᐅᓂᕐᒧᑦ ᐃᖅᑲᓇᐃᔭᖅᑎᓄᑦ (PSW) ᐃᓕᓐᓂᐊᒐᒃᓴᒥᒃ ᑲᖏᖅᖠᓂᕐᒥ ᐱᒋᐊᓕᓵᖅᑎᓪᓗᒍ 
2024-ᒥ ᐊᒻᒪ ᐱᕙᓪᓕᐊᖏᓐᓇᖅᖢᑎᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐊᓯᒃᑲᓐᓂᖏᓐᓄᑦ ᓇᔫᑎᓗᑎᒃ 
ᐃᓕᓐᓂᐊᖃᑎᒌᒃᑐᒃᓴᓂᒃ 2025-2026-ᒥ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. ᓯᓚᑦᑐᖅᓴᕐᕕᒃ 
ᐱᓕᕆᖃᑎᖃᐃᓐᓇᖅᑐᖅ ᓴᓇᕝᕕᖓᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᐃᓐᓇᕈᐃᔪᒪᓪᓗᑎᒃ ᖃᕆᓴᐅᔭᒃᑯᑦ 
ᐃᓕᓐᓂᐊᒐᒃᓴᓂᒃ ᓴᓇᕝᕕᐊᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᔮᓂᐊᕆ 2025-ᒥ, 
57 ᐃᖅᑲᓇᐃᔭᖅᑏᑦ ᑖᒃᑯᓇᙵᑦ 18-ᓂ ᓄᓇᕗᒻᒥ ᓄᓇᓕᐅᔪᓂ ᐃᓕᓐᓂᐊᕈᒪᓯᒪᔪᑦ ᐃᒻᒥᒧᑦ 
ᐃᑲᔪᖅᑐᖅᑕᐅᓂᕐᒧᑦ ᐃᖅᑲᓇᐃᔭᖅᑎᓄᑦ (PSW) ᐃᓕᓐᓂᐊᒐᒃᓴᓂᒃ ᖃᕆᓴᐅᔭᒃᑯᑦ ᐊᑐᐃᓐᓇᐅᑎᑕᐅᔪᓂᒃ. 
ᐃᓕᓐᓂᐊᒐᒃᓴᐅᓛᖅᑐᑦ ᐅᓪᓗᒃᓴᓕᐅᖅᑕᐅᓯᒪᔪᑦ ᑖᒃᑯᓇᙵᑦ ᓯᓚᑦᑐᖅᓴᕐᕕᖕᒥ ᐊᒻᒪ ᓴᓇᕝᕕᖓᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

ᓯᕗᓕᖅᐹᑦ ᐃᓕᓐᓂᐊᖃᑎᒌᑦ ᐋᓐᓂᐊᓯᐅᑎᐅᓂᕐᒧᑦ ᐃᓕᓐᓂᐊᒐᒃᓴᒥ ᐃᓕᓐᓂᐊᕌᓂᒪᐅᖅᑐᑦ ᐊᐅᔭᖓᓂ 
2024-ᒥ, ᐊᑕᖏᖅᖢᑎᒃ ᑎᓴᒪᑦ ᐃᓕᓐᓂᐊᖅᑏᑦ ᐃᓕᐊᓐᓂᐊᕌᓂᒃᖢᑎᒃ ᐃᓕᓐᓂᐊᒐᒃᓴᒥᒃ ᐊᒻᒪ 
ᐊᓂᒍᐃᑦᑎᐊᖅᖢᑎᒃ ᑲᓇᑕᒥ ᐋᓐᓂᐊᓯᐅᑎᐅᓂᕐᒧᑦ ᑎᑎᕋᖅᑕᐅᓯᒪᓂᕐᒧᑦ ᖃᐅᔨᓴᕈᑎᓂᒃ, 
ᐃᓕᓴᕆᔭᐅᔾᔪᑎᑖᓪᓚᑦᑖᖅᖢᑎᒃ ᐱᔪᓐᓇᐅᑎᖃᖅᖢᑎᒃ ᐋᓐᓂᐊᓯᐅᑎᐅᓂᕐᒧᑦ. ᓯᓚᑦᑐᖅᓴᕐᕕᒃ ᕿᒥᕐᕈᐃᓐᓇᖅᑐᑦ 
ᐱᕕᒃᓴᓂᒃ ᐃᑲᔪᖅᑐᕈᒪᓪᓗᒋᑦ ᖄᒃᑲᓐᓂᐊᒍᑦ ᐃᓕᓐᓂᐊᖅᑎᑦᑎᔾᔪᑎᓂᒃ ᐋᓐᓂᐊᓯᐅᑎᐅᓂᕐᒧᑦ ᐱᓕᕆᐊᒥ, 
ᐱᖃᓯᐅᑎᓪᓗᒋᑦ ᐃᓕᓐᓂᐊᖃᑎᒌᒃᑲᓐᓂᐅᓇᔭᖅᑐᑦ ᐱᕙᓪᓕᐊᓕᖅᑎᓪᓗᒋᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐃᓕᓐᓂᐊᒐᒃᓴᒥᒃ.  

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᑎᑕᐅᔪᖅ ᒫᓐᓇ ᐃᓕᓐᓂᐊᖃᑎᒌᓄᑦ. ᐊᕐᕌᒍ ᓯᕗᓪᓕᖅᐹᖅ 
ᐊᑐᐃᓐᓇᐅᑎᑕᐅᓪᓗᓂ ᐊᕐᕕᐊᓂ ᐊᒻᒪ ᑲᖏᖅᖠᓂᕐᒥ. ᑲᑎᖢᒋᑦ 17-ᖑᔪᑦ ᐃᓕᓐᓂᐊᖅᑏᑦ ᐊᕐᕋᒍ 
ᓯᕗᓪᓕᖅᐹᒥᒃ. ᐊᕐᕌᒎᑉ ᐊᐃᑉᐸᖓ ᑕᕝᕙᓂ ᐃᓕᓐᓂᐊᒐᒃᓴᒥ ᐊᑐᐃᓐᓇᐅᑎᑕᐅᔪᖅ ᐃᖃᓗᒃᑑᑦᑎᐊᒥ ᑎᓴᒪᓂᒃ 
ᐃᓕᓐᓂᐊᖅᑎᖃᖅᖢᓂ. 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕌᓂᒍᓯᐊᖅ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᒥ ᐃᓕᓐᓂᐊᕌᓂᒃᑐᓂᒃ 
ᐃᓄᓕᕆᔨᐅᓂᕐᒧᑦ, ᑕᐃᒪᐃᓐᓂᖓᓄᑦ ᐊᒥᓱᒐᓚᖕᓂ ᓄᓇᓕᐅᔪᓂ ᐃᓕᓐᓂᐊᖅᑎᑦᑎᓂ ᐱᒻᒪᕆᐅᔪᖅ. 
ᓯᓚᑦᑐᖅᓴᕐᕕᒃ ᓇᓕᒧᒌᓕᖅᑎᑦᑎᔭᕆᐊᓕᒃ ᓇᖕᒥᓂᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔪᓐᓇᕐᓂᖏᓐᓂᒃ ᓄᓇᓕᖕᓂ 
ᐃᓕᓐᓂᐊᖃᑎᒌᓂ ᐃᓕᓐᓂᐊᖅᑎᑦᑎᑎᓪᓗᒋᑦ. 

18. ᐃᓕᓐᓂᐊᖅᑎᑦᑎᓂᖅ ᐅᔾᔨᕈᓱᓕᖅᑎᑦᑎᓂᕐᒧᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᐃᓱᒪᐃᕈᑎᓂᖅ ᐊᒻᒪ ᖃᕋᓴᒃᑯᑦ 
ᐃᓕᖅᑯᓯᖅᓱᕈᓐᓃᕐᓂᖅ, ᐱᖃᓯᐅᑎᓪᓗᒋᑦ ᐅᓄᖅᑐᓕᐅᖅᓯᒪᔪᑦ ᐃᑲᔫᑎᒃᓴᑦ ᑎᑎᕋᖅᓯᒪᔪᑦ ᐃᓄᒃᑐᑦ. 
(ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐱᓕᕆᖃᑎᖃᖅᑐᑦ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ 
ᒪᑭᓐᓇᓱᐊᖅᑏᑦ ᓴᓴᐃᑎᒃᑯᓐᓂ ᐱᕙᓪᓕᐊᑎᑕᐅᖁᓪᓗᖏᑦ ᐊᒥᓱᒐᓚᑦ ᐃᑲᔫᑎᒃᓴᑦ ᐊᑐᐃᓐᓇᐅᑎᑕᐅᓇᔭᖅᑐᑦ 
ᓄᓇᓕᓗᒃᑖᓄᑦ ᐊᔾᔨᒌᙱᓐᓂᖏᓐᓂᒃ ᑎᒥᒥᒍ ᐊᔪᕈᑕᐅᕙᒃᑐᑦ ᒥᓵᓄᑦ ᐱᔭᐅᓂᖅᓴᐅᓗᑎᒃ ᐃᓚᖏᑦ 
ᓇᓗᓇᕐᓂᖅᓴᐅᔪᑦ ᑕᒪᑐᒧᖓ ᐃᓱᒪᒋᔭᐅᔪᑦ ᑎᒥᒥᒍᑦ ᐊᔪᕈᑎᓕᖕᓄᑦ ᓄᓇᕗᒻᒥ. 

19. ᐱᕙᓪᓕᐊᑏᓐᓇᕐᓗᑎᒃ ᑮᓇᐅᔭᑦ ᑎᒥᐅᔪᓄᑦ ᓴᖅᑮᖁᓪᓗᒋᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐅᔾᔨᕈᓱᒃᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᐊᒃᑐᐊᔪᑦ ᐱᔨᑦᑎᕋᐅᑎᓄᑦ. (ᐊᔾᔨᖓ ᐱᓕᕆᐊᒃᓴᖅ) 

ᑐᑭᒧᐊᖅᑎᑦᑎᔪᖅ: ᐱᑕᖃᙱᑦᑐᖅ ᓇᓗᓇᐃᖅᑕᐅᓯᒪᔪᓂᒃ. 

ᖃᓄᐃᓕᖓᓂᖓ: ᑕᒪᓐᓇ ᐱᓕᕆᐊᒃᓴᖅ ᐃᓗᓕᖃᖅᑐᑦ ᐃᓗᐊᓂ ᐱᓕᕆᐊᒃᓴᖅ #18 ᐊᒻᒪ 
ᓇᓗᓇᐃᖅᑕᐅᓯᒪᓪᓗᓂ ᐊᔾᔨᒋᓪᓗᓂᐅᒃ ᐱᓕᕆᐊᒃᓴᖅ ᐱᔮᖅᑯᒨᙱᑦᑐᑦ ᐃᓚᓕᐅᔾᔭᐅᓯᒪᔪᖅ ᐃᓛᒃᑰᖅᑑᓪᓗᓂ 
ᐱᓕᕆᐊᒃᓴᖅ ᐃᓗᐊᓂ ᖃᓄᖅᑑᕈᑎᐅᑉ. 

20. ᐃᑲᔪᖅᑐᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᑎᒥᒥᒍ ᐊᔪᕈᑎᓖᑦ ᐱᔭᕆᐅᖅᓴᑎᑕᐅᔾᔪᑏᑦ ᐃᓐᓇᕐᓄᑦ, ᐃᓚᒋᔭᐅᔪᓄᑦ 
ᐊᒻᒪᓗ ᐊᑕᖏᖅᖢᒋᑦ ᐃᓐᓇᒃᑯᕕᖃᖅᑎᑦᑎᔨᐅᔪᓄᑦ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᑯᒃ ᐱᓕᕆᐊᖃᕐᓂᐊᖅᑐᖅ ᑲᒪᒋᔭᖃᕐᓂᕐᒥᒃ ᐱᓕᕆᐊᒃᓴᓂᒃ 
ᐊᒃᑐᐊᖃᑎᒌᓕᖅᑎᓪᓗᒋᑦ ᐱᓕᕆᐊᒃᓴᓖᑦ ᑖᒃᑯᓇᓂ ᐃᓄᓕᕆᔨᒃᑯᓐᓂ ᐊᒻᒪ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 
ᐊᒃᑐᐊᓂᓖᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐱᔭᕆᐅᖅᓴᑎᑦᑎᓂᕐᒧᑦ ᐱᖃᓯᐅᑎᓪᓗᒍ ᓇᓗᓇᐃᖅᓯᓂᖅ ᑭᒃᑯᓕᒫᓄᑦ 
ᐸᖅᑭᓯᐅᓂᕐᒧᑦ ᑎᑎᕋᕐᕕᐊ ᐱᓕᕆᐊᖃᖃᑦᑕᕐᓂᖓᓂᒃ ᐱᔭᕇᖅᓯᓂᕐᒥᒃ ᑕᒪᒃᑯᓂᖓ ᐱᓕᕆᐊᒃᓴᓂᒃ. 

21. ᐃᑲᔪᖅᑐᖅᑕᐅᓂᖅᓴᐅᓕᖅᑎᓪᓗᒋᑦ ᐃᓐᓇᐃᑦ ᐃᓚᖏᓪᓗ ᑲᒪᒋᔭᖃᖅᑐᑦ ᐃᓄᖕᓂᒃ ᑎᒥᒥᒍᑦ ᐊᔪᕆᑎᓕᖕᓂᒃ, 
ᐃᓱᒪᐃᕈᑎᓂᖅ ᐊᒻᒪ ᖃᕋᓴᒃᑯᑦ ᐃᓕᖅᑯᓯᖅᓱᕈᓐᓃᕐᓂᖅ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐱᓕᕆᖃᑎᖃᖅᑐᑦ ᐱᕈᖃᑎᖐᑦ ᐃᑲᔪᖅᑎᒃᓴᓄᑦ ᐱᓕᕆᕝᕕᖕᒥᒃ 
ᐱᕙᓪᓕᐊᑎᑕᐅᖁᓪᓗᒋᑦ ᐱᓕᕆᐊᒃᓴᑦ ᐊᒃᑐᐊᓂᓖᑦ ᐸᖅᑭᔨᐅᕙᒃᑐᑦ ᐃᑲᔪᖅᑕᐅᖁᓪᓗᖏᑦ ᐊᒻᒪᓗᑦᑕᐅᖅ 
ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᓴᓴᐃᑎᒃᑯᑦ ᐃᑲᔪᖅᑐᖅᑕᐅᒃᑲᓐᓂᖁᓪᓗᒋᑦ ᐃᓄᐃᑦ ᑎᒥᒥᒍ 
ᐊᔪᕈᑎᓖᑦ. 

ᑎᑭᑕᐅᓇᓱᐊᖅᑐᖅ: ᐱᑎᑦᑎᕙᒡᓗᑎᒃ ᓈᒻᒪᒃᑐᓂᒃ ᐃᒡᓗᖃᖅᑎᑦᑎᓂᕐᒥᒃ ᐊᒃᑐᐊᓂᓕᖕᓄᓪᓗ 
ᐃᑲᔪᖅᑐᐃᓂᕐᒥᒃ ᐃᓐᓇᕐᓄᑦ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᓪᓚᑦᑖᖅᑐᑎᑦ ᐱᑕᖃᖅᑎᑦᑎᓗᑎᒃ ᓈᒻᒪᒃᑐᓂᒃ ᐊᒻᒪ ᓈᒻᒪᓈᖅᓯᒪᔪᓂᒃ 
ᐃᒡᓗᖃᖅᑎᑦᑎᓂᕐᒥᒃ ᐊᒻᒪᓗ ᐊᒃᑐᐊᔪᑦ ᐃᑲᔪᖅᑐᐃᔾᔪᑏᑦ ᐃᓐᓇᕐᓄᑦ. ᐃᑲᔪᖅᑐᖅᑕᐅᓗᓂ ᑕᒪᓐᓇ 
ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

22. ᐃᒡᓗᓕᐅᕐᓃᑦ ᐱᖃᓯᐅᔾᔨᓯᒪᔪᑦ ᐊᑐᖅᑕᐅᖔᕈᓐᓇᖅᑐᑦ ᐃᓐᓇᕈᖅᐸᓪᓕᐊᔪᓄᑦ ᐃᓄᖕᓄᑦ ᐊᒻᒪ ᐃᓄᐃᑦ 
ᑎᒥᒥᒍᑦ ᐊᔪᕈᑎᓕᖕᓄᑦ ᐃᓚᒋᔭᐅᓪᓗᓂ ᓄᓇᕗᑦ 3000 ᖃᓄᖅᑑᕈᑎᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᓕᖓᓂᖓ: ᐱᒋᐊᖅᑕᐅᔪᒪᔪᖅ ᒪᓕᓪᓚᑦᑖᖅᑐᑦ ᓄᓇᕗᑦ 3000 ᑮᓇᐅᔭᖅᑑᑎᒃᓴᖏᓐᓄᑦ ᐊᒻᒪ 
ᐃᒡᓗᖃᕈᓐᓇᖅᑎᑦᑎᔩᑦ ᓱᓕ ᓯᕗᓪᓕᐅᔾᔭᐅᓪᓚᕆᒃᓯᒪᔪᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐱᕙᓪᓕᐊᑎᑦᑎᓯᒪᓕᖅᑐᑦ ᐃᓱᒪᒋᖃᓯᐅᑎᓪᓗᒋᑦ ᓅᑦᑐᓐᓇᕐᓂᕐᒧᑦ ᐊᔪᕈᑏᑦ ᐊᑐᖔᕈᓐᓇᖅᑐᖢᑎᒃ 
ᑯᓕᕇᖑᙱᑦᑐᓂᒃ, ᐹᖅᑯᖅᑐᓂᖅᓴᐅᓗᑎᒃ, ᐳᑭᓐᓂᖅᓴᐅᓗᑎᒃ ᐃᓕᔾᔨᕕᖏᑦ ᐊᒻᒪ ᐊᑐᖅᑕᐅᔪᓐᓇᕐᓗᓂ 
ᐊᓇᕐᕕᖓ. ᐊᑐᕈᓐᓇᕐᓂᕐᒧᑦ ᖃᓄᐃᓕᖓᓂᐅᔪᑦ ᐃᓚᐅᑎᑕᐅᑲᐅᑎᒋᙱᒃᑲᓗᐊᖅᖢᑎᒃ ᐊᖏᕋᓗᒃᑖᓂ, 
ᐃᓚᔭᐅᔪᓐᓇᖅᑐᑦ ᑐᒃᓯᕋᖅᑕᐅᒍᑎᒃ. ᓇᖕᒥᓂᖃᖅᑏᑦ ᐃᓐᓇᐅᔪᑦ ᐊᑐᕈᓐᓇᖅᑐᑦ ᐱᓕᕆᐊᒥᒃ ᓲᕐᓗ ᐊᖏᕐᕋᒥᒃ 
ᓄᑖᙳᕆᐊᕆᓂᕐᒧᑦ ᐱᓕᕆᐊᑦ ᐊᒻᒪ ᐃᓐᓇᐃᑦ ᐃᒡᓗᖃᖁᓪᓗᒋᑦ ᐱᓕᕆᐊᖅ ᐋᖅᑭᒋᐊᕈᑏᓪᓗ 
ᑐᒃᓯᕋᖅᑕᐅᔪᓐᓇᖅᑐᑦ ᐃᒡᓗᖃᖅᑎᐅᔪᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᓐᓇᕈᖅᐸᓪᓕᐊᑎᓪᓗᒋᑦ. ᑮᓇᐅᔭᑎᒍᑦ 
ᐃᑲᔪᖅᑕᐅᓃᑦ ᓄᑖᙳᕆᐊᕆᓂᕐᒧᑦ ᓲᕐᓗ ᐃᓚᓯᓂᖅ ᒪᔪᕋᐅᑎᐅᙱᑦᑐᓂᒃ ᐊᔭᐅᕐᕕᖕᓂᒃ, ᐳᒃᑭᒡᓕᒋᐊᕐᓗᒋᑦ 
ᐃᓕᔾᔨᕕᖏᑦ, ᐋᖅᑭᒃᓯᓗᑎᒃ ᑭᒍᒻᒥᕕᖕᓂᒃ, ᐹᖅᑯᖅᑐᓯᒋᐊᕐᓯᓃᑦ ᐊᑐᐃᓐᓇᐅᑐᐃᓐᓇᕆᐊᓖᑦ ᑕᒪᒃᑯᑎᒎᓇᖅ 
ᐱᓕᕆᐊᑎᒍᑦ. 

23. ᐃᓚᐅᑎᓪᓚᑦᑖᕐᓗᒋᑦ ᐃᓐᓇᐃᑦ ᐊᖏᕐᕋᐅᑉ ᓴᓇᓯᒪᓂᒃᓴᖓᓄᑦ ᐱᕙᓪᓕᐊᓂᐅᔪᓂ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᓕᖓᓂᖓ: ᐊᑐᓕᖅᑎᑕᐅᕙᓪᓕᐊᓂᓗᒃᑖᖓᓂ ᓄᓇᕗᑦ 3000 ᖃᓄᖅᑑᕈᑕᐅᓯᒪᔪᖅ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᖃᑎᖃᖃᑦᑕᕐᓂᐊᖅᑐᑦ ᐃᓐᓇᕐᓂᒃ ᓴᓇᕙᓪᓕᐊᓂᒃᓴᓄᑦ ᓂᐅᕐᕈᑲᑕᒃᑎᓪᓗᒋᑦ ᐊᒻᒪ 
ᑐᓴᕋᓱᐊᖃᑦᑕᐃᓐᓇᕐᓂᐊᖅᑐᑦ ᓄᓇᓕᖕᓄᑦ, ᐱᖃᓯᐅᑎᓪᓗᒋᑦ ᑐᓴᕐᕕᐅᓪᓚᑦᑖᕐᓗᑎᒃ ᐃᓐᓇᐃᑦ. ᑕᒪᒃᑯᐊ 
ᑐᓴᕋᓱᐊᕐᓃᑦ ᑐᕌᒐᖃᕐᓂᐊᖅᑐᑦ ᓴᓇᓯᒪᓂᒃᓴᖏᓐᓄᑦ ᐱᐅᒋᔭᐅᓂᖅᓴᑦ, ᐱᖅᑯᓯᕐᓂᒃ ᐃᓱᒪᒋᖃᓯᐅᔾᔨᓃᑦ, ᐊᒻᒪ 
ᐊᑐᕈᓐᓇᕐᓂᕐᒧᑦ ᐃᓱᒫᓘᑕᐅᔪᑦ.  

24. ᓴᓇᓯᒪᓂᒃᓴᖓ ᐊᒻᒪᓗ ᐃᒡᓗᓕᐅᕐᓂᖅ ᐃᓐᓇᕐᓄᑦ ᐃᓚᓕᐅᔾᔨᓯᒪᔪᖅ ᐊᔾᔨᒌᖏᓐᓈᓗᖏᒥᒃ 
ᓴᓇᓯᒪᓂᒃᓴᖏᓐᓄᑦ ᐊᑐᖅᑕᐅᒐᔪᒃᑐᓂᒃ, ᐱᖃᓯᐅᑎᓪᓗᒋᑦ ᐊᑐᕈᓐᓇᕐᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᑕᖃᕆᐊᓕᖕᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᓕᖓᓂᖓ: ᓄᑖᖅ ᐃᑲᔪᖅᑐᖅᑕᐅᓯᒪᔪᑦ ᐃᒡᓗᓕᕆᓂᕐᒧᑦ ᐊᑭᑐᔫᑎᓄᑦ ᐊᑐᐊᒐᐃᑦ ᐊᒻᒪ ᐱᓕᕆᐊᒃᓴᑦ 
ᐃᑲᔪᖅᑐᐃᔪᑦ ᐱᕙᓪᓕᐊᑎᑦᑎᓂᕐᒥᒃ ᐊᑦᑕᕐᓇᙱᑦᑐᒥᒃ, ᓱᕐᕌᙱᑦᑐᒥᒃ, ᐊᒻᒪ ᐱᖅᑯᓯᒃᑯᑦ ᓈᒻᒪᒃᑐᓂᒃ 
ᐃᓗᖃᖅᑎᑦᑎᓂᕐᒥᒃ ᓄᓇᕗᒻᒥᐅᓂᒃ ᐱᑕᖃᕆᐊᖃᖅᑎᑦᑎᓪᓗᓂ ᐃᑲᔪᖅᑑᑎᒃᑲᓐᓂᕐᓂᒃ, ᐱᖃᓯᐅᑎᓪᓗᖏᑦ 
ᐃᓐᓇᐃᑦ ᐃᑲᔪᖅᑕᐅᖃᑦᑕᕆᐊᓖᑦ ᐃᓅᓯᖏᓐᓂ. ᐱᓇᔪᒃᑐᑦ ᑮᓇᐅᔭᖃᖅᑎᑦᑎᔨᒃᓴᖅᓯᐅᖅᑐᑦ ᓴᓇᔭᕆᐊᓖᑦ 
ᐃᒡᓗᓂᒃ ᐃᓚᓕᐅᔾᔨᓯᒪᔪᓂᒃ ᐊᔾᔨᒌᖏᓐᓇᕐᓂᒃ ᓈᒻᒪᒃᑐᓂᒃ ᐱᒻᒪᕆᐅᒋᔭᐅᔪᓂᒃ ᐊᑐᖅᑕᐅᔪᓐᓇᑦᑎᐊᖁᓪᓗᒋᑦ, 
ᐊᑦᑕᕐᓇᖁᓇᒋᑦ, ᐊᒻᒪᓗ ᐃᖢᕐᕆᓗᑎᒃ ᐃᓐᓇᕈᖅᐸᓪᓕᐊᔪᑦ ᐃᒡᓗᖃᖅᑎᐅᔪᓄᑦ. 

ᐃᓕᓴᕆᓗᒍ ᓅᑦᑐᓐᓇᕐᓂᖏᑦ, ᐋᓐᓂᐊᕐᕖᑦ ᐊᒻᒪ ᐃᓅᖃᑎᒌᖕᓂᕐᒧᑦ ᐊᔪᕐᓇᕈᑕᐅᕙᒃᑐᑦ ᐊᑐᖅᑕᐅᓲᑦ 
ᐃᓐᓇᕐᓂᑦ, ᑕᒪᓐᓇ ᐊᑐᐊᒐᖅ ᐱᔪᒥᓴᐃᔪᖅ ᐃᒡᓗᓕᕆᓂᕐᒧᑦ ᐋᖅᑭᖑᑕᐅᔪᓂᒃ ᐃᓚᓕᐅᔾᔨᓯᒪᔪᓂᒃ 
ᐱᒻᒪᕆᐅᒋᔭᐅᔪᓂᒃ ᐱᔨᑦᑎᕋᐅᑎᓂᒃ, ᐊᐳᖅᑕᕈᑎᖃᙱᑦᑐᓂᒃ ᐃᓂᒋᔭᐅᔪᓐᓇᖅᑐᓂᒃ, ᐊᒻᒪ ᑲᑎᕝᕕᖃᕐᓗᑎᒃ 
ᐃᑲᔪᖁᓪᓗᒋᑦ ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᓄᓇᓕᖕᓄᑦ ᐊᒃᑐᐊᖃᑎᒌᖁᓪᓗᒋᑦ. ᑐᒃᓯᕋᐅᑏᑦ 



 

13 

ᓯᕗᓪᓕᐅᔾᔨᓯᒪᔭᕆᐊᓖᑦ ᐊᑐᖅᑕᐅᔪᓐᓇᖁᓪᓗᒋᑦ, ᐱᖅᑯᓯᒃᑯᑦ ᐊᒃᑐᐊᓂᖃᕐᑐᒥᒃ ᑲᒪᒋᔭᐅᓗᑎᒃ, ᐊᒻᒪ 
ᖃᓂᑦᑑᓗᑎᒃ ᐋᓐᓂᐊᕐᕕᖕᓄᑦ ᖃᓄᐃᙱᑦᑎᐊᕐᓂᕐᒧᓪᓗ ᐱᔨᑦᑎᕋᐅᑎᓄᒃ ᐊᔪᙱᖁᓪᓗᒋᑦ ᐃᓐᓇᐃᑦ 
ᐃᓐᓇᕈᖅᐸᓪᓕᐊᓗᑎᒃ ᑕᐃᑲᓂ ᐃᓐᓇᕈᖅᐸᓪᓕᐊᑦᑎᐊᖅᓗᑎᒃ. 

ᑮᓇᐅᔭᖃᖅᑎᑕᐅᓃᑦ ᐊᑐᐃᓐᓇᐅᔪᑦ ᓄᑖᖑᓂᖅᓴᓄᑦ ᐃᓘᓕᕆᓂᕐᒧᑦ ᐋᖅᑭᙳᐊᖅᑕᐅᓯᒪᔪᓄᑦ, 
ᐱᖃᓯᐅᑎᓪᓗᖏᑦ ᐃᓐᓇᕐᓂᒃ ᑐᕌᒐᖃᖅᖢᑎᒃ ᐃᒡᓗᐃᑦ, ᑕᐃᑲᓃᑉᐸᒌᖅᑐᖃᖅᖢᓂ ᑲᒪᒋᔭᐅᓂᕐᒧᑦ 
ᐱᔨᑦᑎᕋᐅᑎᓂᒃ, ᐊᑯᓂᐅᔪᒃᑯᓪᓗ ᐃᑲᔪᖅᑕᐅᓂᕐᒧᑦ ᐊᒻᒪ ᓇᖕᒥᓂᖅᓱᕈᓐᓇᕐᓂᕐᒧᑦ ᓄᓇᕗᒻᒥ 
ᐃᓐᓇᕈᖅᐸᓪᓕᐊᔪᑦ ᐃᓄᒋᐊᒃᓯᕙᓪᓕᐊᔪᓄᑦ. 

25. ᐃᒡᓗᓕᕆᓂᖅ ᓴᓇᓯᒪᓗᓂ ᐃᓐᓇᕐᒧᑦ(ᓄᑦ) ᑎᑭᐅᒪᓗᑎᒃ ᐊᑐᖅᑕᐅᔪᓐᓇᕐᓂᖓᓄᑦ ᐊᒻᒪ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᑕᖃᕆᐊᓕᖕᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓐᓇᐃᑦ ᓯᕗᓪᓕᐅᔭᐅᓇᔭᖅᑐᑦ ᖃᓄᐃᓕᖓᓂᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᖃᖅᑎᑦᑎᓂᖏᓐᓄᑦ ᐱᓕᕆᐊᓄᑦ, ᑕᐃᒃᑯᐊ ᐃᒡᓗᑖᕆᐊᖃᓪᓚᕆᒃᑐᑦ ᐃᒡᓗᑖᖅᑎᑕᐅᓗᑎᒃ ᓈᒻᒪᒃᑐᓂᒃ 
ᓇᔪᒐᕐᓂᒃ ᕿᓚᒻᒥᐅᓛᒃᑯᑦ. ᓴᓂᕐᕙᐃᕙᓪᓕᐊᓂᖅ ᐃᓱᒪᒋᖃᔨᐅᔾᔨᔪᖅ ᓅᑦᑐᓐᓇᑦᑎᐊᖏᓐᓂᖏᓐᓂᒃ ᐊᒻᒪ 
ᐱᑕᖃᕆᐊᖃᕐᓂᖓᓂᒃ ᐊᐳᖅᑕᕈᑕᐅᔪᓐᓇᖅᑐᖃᙱᑦᑐᒥᒃ ᓇᔪᒐᖃᕐᓗᑎᒃ ᐊᒻᒪ ᐋᓐᓂᐊᖃᖅᑕᐃᓕᒪᓂᕐᒧᑦ 
ᖃᓄᐃᓕᖓᓂᖏᓐᓄᑦ. ᐊᑐᖅᑕᐅᓗᑎᒃ ᐱᔭᕆᐊᖃᖅᑐᓂᒃ ᑐᙵᕕᓕᖕᓄᑦ ᕿᒥᕐᕈᓃᑦ, ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ ᐃᓚᒌᓂᒃ ᖃᐅᔨᖁᓪᓗᒋᑦ ᓇᒻᒪᓛᓂᒃ ᐃᒡᓗᑖᖅᑎᑦᑎᓂᕐᒧᑦ 
ᐊᑐᐃᓐᓇᐅᔪᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ. 

26. ᐃᑲᔪᖅᑐᖅᑕᐅᒐᔪᒡᓗᑎᒃ ᐊᒻᒪ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐊᖅᑭᐅᒪᑎᑦᑎᓃᑦ ᐃᓐᓇᐃᑦ ᐊᖏᕐᕋᖏᓐᓂ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᐊᖏᕐᕋᒥᒃ ᓇᖕᒥᓂᖃᖅᑏᑦ ᐃᓐᓇᐅᔪᑦ ᐊᑐᕈᓐᓇᖅᑐᑦ ᐱᓕᕆᐊᓂᒃ ᓲᕐᓗ ᐊᖏᕐᕋᒥᒃ 
ᓄᑖᙳᕆᐊᕆᓂᕐᒧᑦ ᐱᓕᕆᐊᓂᒃ ᐊᒻᒪ ᐃᓐᓇᐃᑦ ᐃᒡᓗᖃᖁᓪᓗᒋᑦ ᐱᓕᕆᐊᖅ (EHP). ᑕᒪᒃᑯᐊ ᐱᓕᕆᐊᑦ 
ᓄᑖᙳᕆᐊᖅᑕᐅᓚᐅᖅᑐᑦ ᐊᐃᕐᕆᓕ 2024-ᒥ ᑮᓇᐅᔭᖃᖅᑎᑕᐅᓂᖅᓴᐅᓕᖁᓪᓗᒋᑦ ᐊᒻᒪ ᑐᕌᒐᖃᖅᖢᑎᒃ 
ᐃᑲᔪᖅᑐᐃᓂᕐᒥᒃ. ᑮᓇᐅᔭᑎᒍᑦ ᐃᑲᔪᖅᑕᐅᓃᑦ ᓄᑖᙳᕆᐊᕆᓂᕐᒧᑦ ᓲᕐᓗ ᐃᓚᓯᓂᖅ ᒪᔪᕋᐅᑎᐅᙱᑦᑐᓂᒃ 
ᐊᔭᐅᕐᕕᖕᓂᒃ, ᐳᒃᑭᒡᓕᒋᐊᕐᓗᒋᑦ ᐃᓕᔾᔨᕕᖏᑦ, ᐋᖅᑭᒃᓯᓗᑎᒃ ᑭᒍᒻᒥᕕᖕᓂᒃ, ᐹᖅᑯᖅᑐᓯᒋᐊᕐᓯᓃᑦ 
ᐊᑐᐃᓐᓇᐅᑐᐃᓐᓇᕆᐊᓖᑦ ᑕᒪᒃᑯᑎᒎᓇᖅ ᐱᓕᕆᐊᑎᒍᑦ. ᑖᓐᓇ ᐃᓐᓇᐃᑦ ᐃᒡᓗᖃᖁᓪᓗᒋᑦ ᐱᓕᕆᐊᖅ (EHP) 
ᐃᓗᓕᖃᖅᑐᑦ ᐃᓗᓕᓂᒃ ᐊᑐᐃᓐᓇᐅᑎᑦᑎᓂᕐᒧᑦ ᐊᕐᕌᒍᑕᒫᑦ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐋᖅᑭᐅᒪᔾᔪᑎᓂᒃ ᐊᒻᒪ 
ᐊᐃᑦᑐᐃᔾᔪᑏᑦ ᐃᓐᓇᕐᓄᑦ ᐊᖏᕐᕋᒥᒃ ᓇᖕᒥᓂᖃᖅᑎᐅᔪᓄᑦ. ᖃᔅᓯᐅᓂᖓ ᐃᑲᔫᓯᐊᖅ $5,000 ᐊᕐᕌᒍᑕᒫᑦ 
ᐊᒻᒪ ᑮᓇᐅᔾᔭᒃᓴᓂᖏᓐᓄᑦ ᑭᒡᓕᖃᙱᑦᑐᖅ ᑕᒪᑐᒧᖓ ᐃᑲᔫᓯᐊᒧᑦ. 

27. ᐋᖅᑭᒃᓯᒪᓂᖏᑦ ᐱᓇᔫᑎᓄᑦ ᐱᕙᓪᓕᐊᓂᐅᕙᒃᑐᑦ ᐃᓐᓇᕐᓄᑦ ᐊᑐᕈᓐᓇᖁᓪᓗᒋᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᐊᓄᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᓕᖓᓂᖓ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᐅᓯᒋᐊᕆᕙᓪᓕᐊᔪᑦ ᐱᔨᑦᑎᕋᐅᑎᖏᓐᓄᑦ 
ᐋᖅᑭᒃᓯᒪᓂᐅᔪᓂᒃ ᐱᖃᓯᐅᔾᔨᓯᒪᔪᑦ ᐋᖅᑭᒃᓯᒪᓂᖏᓐᓄᑦ ᐱᓇᔫᑏᑦ ᑲᔪᓯᓂᕆᕙᒃᑕᖏᑦ 
ᐊᔪᕐᓇᙱᓐᓂᖅᓴᐅᓗᑎᒃ, ᓱᒃᑲᓂᖅᓴᐅᓗᑎᒃ ᐊᒻᒪ ᐊᑐᖅᑕᐅᔪᓐᓇᕐᓂᖅᓴᐅᓗᑎᒃ ᓄᓇᕗᒻᒥᐅᓄᑦ, 
ᐱᖃᓯᐅᑎᓪᓗᒋᑦ ᐃᓐᓇᐃᑦ, ᐱᓇᔪᒍᓐᓇᕐᓗᑎᒃ ᐃᒡᓗᑖᕐᓂᕐᒧᑦ ᐊᒻᒪ ᐃᑲᔪᖅᑐᖅᑕᐅᓂᕐᒧᑦ ᐱᓕᕆᐊᓄᑦ. 
ᐋᖅᑭᒋᐊᑦᑎᐊᖅᑕᐅᓯᒪᓕᖅᑐᑦ ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᐊᑦ, ᓴᖅᑭᑕᐅᓚᐅᖅᑐᑦ ᐊᐃᕐᕆᓕ 2024-ᒥ, 
ᑲᑎᙵᐅᖅᖢᑎᒃ ᑭᖑᓂᖔᑦᑎᓐᓂ ᐊᕕᒃᑐᖅᓯᒪᓚᐅᖅᑐᑦ ᐃᓐᓇᕐᓄᑦ ᑐᕌᖓᔪᑦ ᐱᓕᕆᐊᒃᓴᑦ ᐊᑕᐅᓯᕐᒥ 
ᑕᑕᑎᕆᐊᓕᖕᒦᓕᖅᖢᑎᒃ. ᐃᓐᓇᐃᑦ ᑕᑕᑎᕆᔪᓐᓇᖅᑐᑦ ᐊᑕᐅᓯᑐᐊᒥᒃ ᐱᓇᔫᑎᒥᒃ ᐊᑐᕈᒪᒍᑎᒃ ᐱᖓᓱᓂᒃ 
ᐱᓕᕆᐊᓂᒃ. 

28. ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᐱᔪᒥᓴᐃᓂᕐᒧᑦ ᐃᓕᓐᓂᐊᖁᔨᔾᔪᑎᓂᒃ ᐃᒡᓗᓂᒃ 
ᐋᖅᑭᐅᒪᑎᑦᑎᔨᓄᑦ ᐃᓕᓐᓂᐊᖅᑕᐅᕙᒃᑐᒥᒃ ᐊᒻᒪ ᐅᓄᖅᓯᒋᐊᕐᓗᒋᑦ ᐊᑐᐃᓐᓇᐅᑎᑦᑎᓲᑦ 
ᐊᔪᙱᑕᖃᓪᓚᑦᑖᕐᓂᕐᒥ ᓴᓇᔨᓪᓚᑦᑖᖑᓂᕐᒧᑦ ᐱᓕᕆᐊᒧᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (ᓄᓇᕗᒻᒥ ᓯᓚᑦᑐᖅᓴᕐᕕᒃ) 

ᖃᓄᐃᓕᖓᓂᖓ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᖃᑎᒌᒃᑑᒃ 
ᐃᓕᓐᓂᐊᖅᑎᑦᑎᓗᑎᒃ ᓄᓇᖃᖅᑐᓂᒃ ᐃᒡᓗᓕᐅᕐᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᓴᓇᔨᐅᕙᒃᑐᓂᒃ. ᓄᓇᕗᒻᒥ 
ᓯᓚᑦᑐᖅᓴᕐᕕᒃ ᒫᓐᓇ ᐱᕙᓪᓕᐊᔪᖅ ᐱᓕᕆᕙᓪᓕᐊᓯᓐᓈᖅᖢᑎᒃ ᐱᓕᕆᐊᖃᕐᓂᕐᒥᒃ ᐱᓕᕆᖃᑎᖃᖅᖢᑎᒃ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒡᓗᓕᐅᕐᓂᕐᒧᑦ ᐱᓕᕆᐊᓂᒃ. ᓯᕗᒻᒧᐊᒐᓱᒃᑎᓪᓗᒋᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᐱᕙᓪᓕᐊᑎᑕᐅᖁᓪᓗᒋᑦ 
ᐃᒡᓗᓕᐅᕐᓂᕐᒧᑦ ᓴᓇᔩᑦ ᖃᓄᖅᑑᕈᑎᖏᓐᓂᒃ. ᑕᒪᓐᓇ ᐱᖃᓯᐅᔾᔨᔪᖅ ᑐᕌᒐᖃᕐᓂᖅ 100-ᓂᒃ 
ᐊᑭᑐᓗᐊᙱᑦᑐᓂᒃ ᐃᒡᓗᓕᐅᕐᓂᖅ ᓴᓇᔭᐅᓗᑎᒃ 2030-ᖑᖅᑳᖅᑎᓐᓇᒍ ᐃᑲᔪᖅᑕᐅᖁᓪᓗᒋᑦ 
ᓴᓇᔨᓪᓚᑦᑖᙳᕋᓱᒃᑐᑦ ᐃᓕᓐᓂᐊᖅᑏᑦ ᐊᒻᒪ ᐃᓕᓐᓂᐊᖅᐸᓪᓕᐊᔪᑦ. 2025-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
(ᑲᑐᔾᔨᖃᑎᖃᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᐊᓯᖏᓐᓂᓗ ᐃᓕᓐᓂᐊᕐᓂᕐᒧᑦ ᐱᓕᕆᖃᑎᒋᔭᐅᔪᓂᒃ ᓲᕐᓗ 
NCCD) ᐱᕙᓪᓕᐊᑎᑦᑎᓂᐊᖅᑐᑦ ᑐᓴᐅᒪᖃᑎᒌᖕᓂᕐᒧᑦ ᑎᑎᖅᑲᖁᑎᓂᒃ ᐃᑲᔪᖅᑐᖅᑕᐅᖁᓪᓗᒋᑦ 
ᐃᓕᓐᓂᐊᖅᑎᓂᒃ ᑐᓴᕋᓱᖕᓂᕐᒧᑦ ᐊᒻᒪ ᐅᔾᔨᕈᓱᓕᖅᑎᑦᑎᓂᕐᒧᑦ ᐃᓕᓐᓂᐊᒐᒃᓴᓂᒃ ᐱᑕᖃᖅᑐᓂᒃ. 
ᐃᑲᔪᖅᑕᐅᖁᓪᓗᒋᑦ ᐊᒥᓲᓂᖅᓴᑦ ᐃᓕᓐᓂᐊᖅᑏᑦ ᓴᓇᔨᓪᓚᑦᑖᙳᕋᓱᖕᓂᕐᒧᑦ ᐊᒻᒪ ᐃᓕᓐᓂᐊᖅᐸᓪᓕᐊᔪᑦ 
ᐱᓗᐊᕈᓐᓃᖅᑎᑦᑎᓂᐊᖅᑐᑦ ᐃᒡᓗᓕᕆᓂᕐᒧᑦ ᓴᓇᕝᕕᐅᔪᓂᒃ ᑕᑎᖃᕐᓂᖏᓐᓂᒃ ᖃᓪᓗᓈᓂᖔᖅᐸᒃᑐᓂᒃ 
ᐃᖅᑲᓇᐃᔭᖅᑎᓂᒃ ᐊᒻᒪ ᐊᑭᒃᖠᒋᐊᖅᑎᓪᓗᒍ ᐃᒡᓗᓕᐅᕐᓂᖅ. 

ᑐᕌᒐᒃᓴᖅ: ᓴᐳᔾᔨᓯᒪᓂᖅ ᐃᓐᓇᖁᑎᑦᑎᓐᓂᒃ 

ᑎᑭᑕᐅᓇᓱᐊᖅᑐᖅ: ᐅᖃᐅᓯᕆᓗᒋᑦ ᐊᒻᒪ ᓄᖅᑲᖅᑎᑦᑎᓯᒪᓂᖅ ᐃᓐᓇᐃᑦ 
ᐱᑦᑎᐊᖅᑕᐅᖃᑦᑕᙱᓐᓂᖏᓐᓂᒃ 

ᒐᕙᒪᖏᑦ ᓄᓇᕗᒻᒥ ᐊᖏᖅᓯᒪᓪᓚᑦᑖᖅᑐᑦ ᑲᒪᒋᔭᐅᓗᑎᒃ ᐱᑦᑎᐊᖃᑦᑕᙱᑎᑦᑎᑕᐃᓕᒪᓃᑦ ᐃᓐᓇᕐᓄᑦ. 
ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

29. ᑭᒃᑯᓕᒫᑦ ᐅᔾᔨᕈᓱᓕᖅᑎᓪᓗᒋᑦ ᐋᓐᓂᖅᑕᐅᕙᖕᓂᖏᓐᓂᒃ ᖃᓄᑐᐃᓐᓇᖅ ᐃᓐᓇᐃᑦ ᐱᓂᕐᓗᒃᑕᐅᑎᓪᓗᒋᑦ ᐊᒻᒪ 
ᓴᓕᒐᕐᒥᒃ ᓱᕋᐃᓂᐅᓂᖓᓄᑦ ᓄᓇᕗᒻᒥ ᐃᓄᐃᓪᓗ ᒪᓕᒐᖏᑦᑎᒍᑦ, ᐱᖃᓯᐅᑎᓪᓗᒍ ᓄᓇᓕᖕᓂ 
ᐅᔾᔨᕈᓱᓕᖅᑎᑦᑎᓂᖅ ᑕᒪᒃᑯᓂᖓ ᐱᓕᕆᐊᓂᒃ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ (ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᒃᑯᑦ ᐱᒋᐊᕐᓂᐊᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐃᓐᓇᐃᑦ ᐱᓂᕐᓗᒃᑕᐅᖃᑦᑕᕐᓂᖏᓐᓄᑦ 
ᐅᔾᔨᕈᓱᓕᖅᑎᑦᑎᓂᕐᒥᒃ 2025-2026-ᒥ. ᐊᓯᖏᑦ ᐱᕙᓪᓕᐊᖏᓐᓇᖅᑐᑦ ᐱᒋᐊᖅᑕᐅᔪᒪᔪᑦ ᒐᕙᒪᒃᑯᓐᓂ 
ᐃᑲᔪᖅᑐᖅᑕᐅᖁᓪᓗᒍ ᐱᓕᕆᐊᒃᓴᖅ ᑕᒪᓐᓇ ᐱᖃᓯᐅᔾᔨᔪᑦ ᐅᑯᓂᖓ: 

• ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᐅᔪᖅ ᐱᕙᓪᓕᐊᑎᑦᑎᓗᑎᒃ ᐱᕋᔭᒃᑎᑦᑎᑦᑕᐃᓕᒪᓂᕐᒧᑦ ᑮᓇᐅᔭᓂᒃ 
2023-2024-ᒥ ᐊᒻᒪ ᐱᓇᔫᑏᑦ ᐱᔭᐅᓚᐅᖅᑐᑦ, ᑮᓇᐅᔭᓪᓗ ᑐᓐᓂᖅᓴᐅᑕᐅᓪᓗᑎᒃ. 
ᑮᓇᐅᔭᖃᖅᑎᑕᐅᔾᔪᑏᑦ ᑐᓂᔭᐅᔪᓐᓇᖅᑐᑦ ᐱᓇᔫᑎᓂᒃ ᓄᓇᓕᖕᓂ ᓄᓇᓕᖕᓃᑦᑐᓄᑦ ᑐᕌᒐᕆᔭᐅᔪᓄᑦ 
ᐊᒻᒪᓗ ᐱᒋᐊᖅᑕᐅᔪᒪᔪᓄᑦ ᑲᒪᒋᔭᐅᖁᓪᓗᒍ ᐃᓐᓇᕐᓂᒃ ᐱᓂᕐᓗᒃᓯᖃᑦᑕᕐᓃᑦ.  

• ᖃᐅᔨᓴᖅᑕᐅᖃᑦᑕᕐᓗᑎᒃ ᑎᒥᖏᑦ ᐱᓕᕆᐊᖑᓗᑎᒃ ᐃᓐᓇᕐᓄᑦ/ᐃᓄᑐᖃᕐᓄᑦ ᐱᓂᕐᓗᒃᑕᐅᓯᒪᔪᓄᑦ 
ᑐᕌᒐᕆᔭᐅᔪᓄᑦ ᐊᒻᒪ ᐃᑲᔫᑎᒃᓴᑦ ᐊᓯᖏᓐᓂ ᐱᔪᓐᓇᕐᓂᖃᕐᕕᐅᔪᓂ ᑐᕌᒐᖃᖅᑐᑦ ᓄᓇᖃᖅᑳᖅᓯᒪᔪᓄᑦ 
ᐃᑲᔫᑎᒃᓴᑦ ᐃᑲᔪᖅᑕᐅᖁᓪᓗᒋᑦ ᑐᑭᓯᑎᑕᐅᓗᑎᒃ ᓄᓇᕗᒻᒥ ᑐᕌᒐᕆᔭᐅᔪᑦ ᐱᔭᕇᖅᑕᐅᓚᐅᖅᑐᑦ. 

30. ᖃᐅᔨᓴᕐᓗᒋᑦ ᐊᒻᒪ ᐊᑐᓕᖅᑎᓪᓗᒋᑦ ᐱᐅᓯᒋᐊᕈᑏᑦ ᖃᓄᖅ ᐃᓐᓇᐃᑦ ᐅᖃᕈᓐᓇᕐᒪᖔᑕ ᐱᓂᕐᓗᒃᑕᐅᓂᕐᒥᓂᒃ 
ᑐᕌᒐᖃᖅᑐᑦ ᐱᕙᓪᓕᐊᑎᑦᑎᓂᖅ ᐊᔪᕐᓇᙱᓐᓂᖅᓴᐅᓗᓂ, ᓱᒃᑲᓕᓂᖅᓴᐅᓗᓂ ᐊᒻᒪ ᐊᑑᑎᖃᕐᓂᖅᓴᐅᓗᓂ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᓯᕗᓪᓕᐅᔾᔩᓐᓇᖅᑐᑦ ᐃᖅᑲᓇᐃᔭᓕᖅᑎᑦᑎᓂᕐᒥᒃ ᐊᒻᒪ 
ᐃᖅᑲᓇᐃᔭᐃᓐᓇᓕᕐᓗᑎᒃ ᓄᓇᕗᒻᒥ ᐃᓄᐃᑦ ᐊᒻᒪ ᐃᓄᒃᑐᑦ ᐅᖃᓪᓚᒍᓪᓇᖅᑐᑦ ᐃᖅᑲᓇᐃᔮᖃᕐᓗᑎᒃ 
ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᓂᕐᒥᒃ (CJOW). ᒐᕙᒪᒃᑯᑦ ᕿᓃᓐᓇᖅᑐᑦ ᐱᓕᕆᖃᑎᖃᖅᖢᑎᒃ 
ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᖏᑦ ᐊᒻᒪ ᐃᖅᑲᓇᐃᔭᐃᓐᓇᓕᕐᓗᑎᒃ ᓄᓇᓕᖕᓂ, ᐃᓂᒃᑐᑦ 
ᐅᖃᓪᓚᒍᓐᓇᖅᑐᑦ ᐃᖅᑲᓇᐃᔭᖅᑏᑦ ᐃᑲᔪᖁᓪᓗᒋᑦ ᑐᓴᐅᒪᖃᑎᖃᖅᐸᓪᓕᐊᓂᕐᒥᒃ ᐃᓐᓇᕐᓂᒃ. 

ᔮᓄᐊᕆ 2025-ᖑᓕᖅᑎᓪᓗᒍ, ᐊᑕᖏᖅᖢᑎᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ (CJOW) – 
ᐃᖅᑲᓇᐃᔭᐃᓐᓇᖅᑐᑦ ᐊᒻᒪ ᐃᖅᑲᓇᐃᔭᓚᐅᑲᒃᑐᑦ – ᓄᓇᕗᒻᒥ ᐃᓄᐃᓐᓇᐅᓚᐅᖅᑐᑦ.  

ᔮᓄᐊᕆ 2025-ᖑᓕᖅᑎᓪᓗᒍ, ᐸᓖᓯᒃᑯᑦ V-ᒥᒃ ᓴᓇᕝᕕᓖᑦ ᐃᖅᑲᓇᐃᔭᖅᑐᑦ ᐊᕐᕕᓂᓖᑦ ᐱᖓᓱᓪᓘᓚᐅᖅᑐᑦ 
ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ ᑎᑎᕋᕐᕕᖕᒥ ᐃᖅᑲᓇᐃᔭᖅᑏᑦ ᐸᓖᓯᒃᑯᓐᓂ. ᐱᖓᓱᑦ ᐃᖃᓗᖕᓂ ᐃᓄᒃᑐᑦ 
ᐅᖃᓪᓚᒍᓐᓇᖅᑐᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᖢᑎᒃ ᑭᐅᔨᐅᕙᒃᑐᑦ ᐃᖅᑲᓇᐃᔭᕐᕕᖏᓐᓂᒃ ᐱᔨᑦᑎᕋᖅᑐᑦ 
ᐊᑕᖏᖅᖢᒋᑦ 25 ᓄᓇᓕᖕᓂ ᓄᓇᕗᒻᒥ.  

31. ᐃᓐᓇᐃᑦ ᐅᔾᔨᕈᓱᓕᖅᑎᓪᓚᑦᑖᕐᓗᒋᑦ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ (FAIA) 
ᐱᖃᓯᐅᔾᔨᓯᒪᔪᖅ ᐱᓕᕆᔾᔪᑎᓂᒃ ᑕᐃᑲᓃᑎᑕᐅᙱᓚᐅᑲᒡᓗᓂ ᐱᑦᑎᐊᙱᑦᑐᑦ ᐃᓐᓇᐃᑦ ᐊᖏᕐᕋᖓᓂ 
ᐊᑐᕐᖢᒍ ᑐᐊᕕᕐᓇᖅᑐᒥᒃ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎ, ᐊᓯᖏᓪᓗ ᐋᖅᑭᒍᑏᑦ, ᐊᒻᒪ ᐊᑐᐃᓐᓇᐅᑎᑦᑎᓗᑎᒃ 
ᐃᑲᔪᖅᑐᐃᓂᕐᒥᒃ ᐃᓐᓇᕐᒥᒃ ᐱᓇᔫᑎᖃᖅᑐᓂᒃ ᑕᒪᒃᑯᓂᖓ ᑎᓕᓯᔾᔪᑎᓂᒃ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᑐᓴᐅᒪᔾᔪᑎᓂᒃ ᑐᓴᖅᑎᑦᑎᓂᕐᒧᑦ ᑲᑎᓐᓂᖃᖅᑎᑦᑎᓪᓗᒋᑦ ᐃᓐᓇᕐᓄᑦ 
ᐅᔾᔨᕈᓱᓕᖅᐹᓪᓕᖁᓪᓗᒋᑦ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒧᑦ (FAIA) 2024-2025-ᒥ. 
ᒐᕙᒪᒃᑯᑦ ᑐᓐᓂᖅᓴᐃᖃᑦᑕᐃᓐᓇᖅᑐᑦ ᐅᖃᓕᒫᒐᕐᓂᒃ ᐊᒻᒪ ᕿᒥᕐᕈᐊᒐᕋᓛᓂᒃ ᐃᓐᓇᕐᓄᑦ ᑕᒪᑐᒧᖓ ᐃᓚᒌᓂᒃ 
ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒧᑦ (FAIA) ᐊᑕᖏᖅᖢᒋᑦ ᑎᓴᒪᓂᑦ ᐅᖃᐅᓯᒃᑯᑦ ᐊᒻᒪ 
ᐃᓕᓐᓂᐊᖅᑎᑦᑎᓪᓗᑎᒃ ᐃᓂᒃᑳᖅᓗᑎᒡᓗ ᓯᕗᓪᓕᖅᐸᓪᓗᑎᒃ ᐅᐸᒍᑎᕙᒃᑐᓄᑦ ᐱᔨᑦᑎᕋᖅᑎᐅᕙᒃᑐᓄᑦ 
ᑲᒪᖃᑦᑕᖅᑐᑦ ᐃᓐᓇᕐᓂᒃ ᓲᕐᓗ ᐸᓖᓯᒃᑯᑦ, ᐋᓐᓂᐊᓯᐅᑏᑦ, ᐃᒪᓕᕆᔩᑦ, ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ 
ᐅᔾᔨᕆᔭᐅᒃᑲᓐᓂᖁᓪᓗᒍ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ (FAIA). ᓄᓇᓕᖕᓂ 
ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ (CJOW) ᑐᓂᔭᐅᓚᐅᖅᑐᑦ ᐊᑐᖅᑕᐅᒐᔪᒃᑐᓂᒃ ᐅᖃᓕᒫᒐᕐᓂᒃ ᐊᒻᒪ 
ᕿᒥᕐᕈᐊᕋᓛᓂᒃ ᑕᒪᑐᒧᖓ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒧᑦ (FAIA) ᐊᑕᖏᖅᖢᒋᑦ 
ᑎᓴᒪᓂᑦ ᐅᖃᐅᓯᖅᑎᒍᑦ ᓄᓇᓕᖏᓐᓂ. ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ (CJOW) ᐱᒋᐊᓯᒪᓕᖅᑐᑦ 
ᐊᒻᒪ ᑐᓐᓂᖅᓴᐃᖏᓐᓇᖃᑦᑕᖅᖢᑎᒃ ᐃᓚᒌᓂᒃ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᒧᑦ (FAIA) ᕿᒥᕐᕈᐊᓂᒃ 
ᑐᕌᒐᖃᓪᓚᑦᑖᖅᖢᑎᒃ ᐱᔨᑦᑎᕋᖅᑎᐅᔪᓄᑦ ᐱᓕᕆᖃᑎᖃᖅᐸᒃᑐᓂᒃ ᐃᓐᓇᕐᓂᒃ, ᓲᕐᓗ ᐊᖏᕐᕋᒥ ᑲᒪᒋᔭᐅᓂᕐᒧᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐱᔨᑦᑎᕋᖅᑎᓂᒃ, ᓄᓇᓕᖕᓂ ᐃᓄᓕᕆᔨᓂᒃ ᐊᒻᒪ ᐋᓐᓂᐊᓯᐅᑎᓂᒃ. 
ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ (CJOW) ᑐᓴᖅᑎᑦᑎᖃᑦᑕᖅᓯᒪᔪᑦ ᐃᓚᒌᓂᒃ 
ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ (FAIA) ᐅᓂᒃᑳᖅᑕᐅᓪᓗᑎᒃ ᐊᖏᕐᕋᒥ ᑲᒪᔨᐅᕙᒃᑐᓄᑦ ᑐᓵᔨᓄᑦ 
ᑲᒪᓪᓗᐊᑕᖅᐸᒃᑐᑦ ᖃᓪᓗᓈᑑᕈᓐᓇᙱᑦᑐᓂᒃ ᐃᓐᓇᕐᓂᒃ ᐊᖏᕐᕋᖏᓐᓂ ᑲᒪᒋᔭᐅᕙᒃᑐᓂᒃ. 

32. ᐋᖅᑭᒃᓯᓗᑎᒃ ᒪᓕᒃᑕᐅᔪᒃᓴᓂᒃ ᐊᒻᒪ ᖃᐅᔨᒪᔾᔪᑕᐅᔪᓂᒃ ᑖᒃᑯᓇᓂ ᒪᓕᒐᓕᕆᓂᕐᒥᒃ ᐱᖃᖃᑕᐅᔪᓂᒃ 
ᑐᓐᓂᖅᑯᑎᖃᖃᑦᑕᖁᓪᓗᒋᑦ ᐱᑦᑎᐊᙱᑉᐸᒃᑐᓂᒃ ᓈᒻᒪᒃᑐᒥᒃ ᑲᒪᒋᔭᐅᖁᓪᓗᒋᑦ ᐃᑲᔪᖅᑐᖅᑕᐅᓗᑎᒡᓗ 
ᕿᒪᐃᓯᒪᓗᑎᒃ ᐃᓐᓇᐃᑦ ᐊᖏᕐᕋᖏᓐᓂ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ (ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐱᓕᕆᖃᑎᖃᕐᓂᐊᖅᑐᑦ ᓯᓄᓪᓕᖅᐳᓪᓗᑎᒃ ᐅᐸᒍᑎᓲᓄᑦ 
ᐱᔨᑦᑎᕋᖅᑎᓄᑦ, ᐊᓯᖏᓐᓄᓪᓗ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ ᐃᓄᓕᕆᔨᒃᑯᓐᓂᓗ ᐱᔨᑦᑎᕋᖅᑎᐅᕙᒃᑐᓂᒃ 
ᓄᓇᓕᖕᓂ ᐱᕙᓪᓕᐊᑎᑕᐅᖁᓪᓗᒋᑦ ᐅᖃᖃᑎᒋᔭᐅᔪᓐᓇᖅᑐᑦ ᑎᑎᕋᖅᓯᒪᓂᖏᑦ ᐊᒻᒪ ᑐᓴᐅᒪᔾᔪᑏᑦ ᓄᓇᓕᖕᓂ 
ᐊᒻᒪ ᓄᓇᕗᓗᒃᑖᒥ ᐱᔨᑦᑎᕋᐅᑏᑦ ᐊᑐᐃᓐᓇᐅᔪᑦ ᐱᑦᑎᐊᙱᑉᐸᒃᑐᓄᑦ. ᓄᓇᓕᖕᓂ ᒪᓕᒐᓕᕆᓂᕐᒧᑦ 
ᐊᐅᓚᑦᑎᔨᑦ (CJOW) ᐱᕙᓪᓕᐊᑎᑦᑎᓲᑦ ᐊᒻᒪ ᐋᖅᑭᐅᒪᑎᑦᑎᕙᒃᖢᑎᒃ ᓄᓇᓕᖕᓂ ᐃᑲᔫᑎᒃᓴᓂᒃ 
ᖃᐅᔨᒪᔾᔪᑎᓂᒃ ᑐᓴᐅᒪᔾᔪᑎᖃᖅᖢᑎᒃ ᐱᖃᓯᐅᔾᔨᓯᒪᓪᓗᑎᒃ ᐃᓅᓯᓕᕆᓂᕐᒥᒃ ᐊᒻᒪ ᐱᓕᕆᐊᒃᓴᓄᑦ ᐃᑲᔫᑎᒃᓴᑦ 
ᑕᒪᐃᓐᓂᒃ ᓄᓇᓕᖕᓂ ᐊᒻᒪ ᓄᓇᕘᒻᒥᓗᒃᑖᖅ. 

ᑎᑭᑕᐅᓇᓱᐊᖅᑐᖅ: ᐊᑦᑕᕐᓇᙱᑦᑐᒥᒃ ᐃᓂᖃᓪᓚᑦᑖᖁᓪᓗᒋᑦ ᐃᓐᓇᐃᑦ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᓪᓚᑦᑖᖅᑐᑦ ᐊᑦᑕᕐᓇᙱᑦᑐᒥ ᓇᔪᒐᖃᓪᓚᑦᑖᖁᓪᓗᒋᑦ ᐃᓐᓇᐃᑦ. ᐃᑲᔪᖅᑐᖅᑕᐅᓗᓂ 
ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ:  

33. ᐱᐅᓯᒋᐊᖅᑕᐅᓗᑎᒃ ᑮᓇᐅᔭᖃᖅᑎᑦᑎᓂᕐᒧᑦ ᐃᑲᔫᑏᑦ ᐊᐅᓚᑕᐅᓂᖏᓐᓄᑦ ᐊᑦᑕᕐᓇᙱᑦᑐᒦᖁᓪᓗᒋᑦ 
ᓇᔪᒐᕐᓂᒃ ᐃᓐᓇᕐᓄᑦ ᓄᓇᓕᖕᓂ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᕐᕕᓂᓕᖕᓂᒃ ᐊᐅᓚᓂᖃᖅᑐᖃᖅᑐᑦ ᐃᓚᖐᑦ ᐊᑦᑕᕐᓇᙱᑦᑐᒦᖁᓪᓗᒋᑦ ᓇᔪᒐᕐᓂᒃ 
ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᖏᓐᓂ ᓄᓇᕘᒻᒥ ᑰᒑᕐᕈᖕᒥ, ᑲᖏᖅᖠᓂᕐᒥ, ᐃᖃᓗᖕᓂ, ᐃᖃᓗᒃᑑᑦᑎᐊᒥ, 

ᒥᑦᑎᒪᑕᓕᖕᒥ ᐊᒻᒪ ᖁᕐᓗᑐᒥ. ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓯᒪᔪᑦ ᐃᓚᒌᑦ ᐊᑦᑕᕐᓇᙱᑦᑐᒦᖁᓪᓗᒋᑦ ᓇᔪᒐᕐᒥᒃ 
$6.9 ᒥᓕᐊᓐᓂᒃ 2024-2025-ᒥ. ᐱᐅᒋᐊᖅᑕᐅᖁᓪᓗᒋᑦ ᐊᑑᑎᖃᑦᑎᐊᕐᓂᖏᑦ ᐃᓚᒌᑦ ᐊᑦᑕᕐᓇᙱᑦᑐᒥ 
ᓇᔪᒐᖏᑦ, ᐃᓄᓕᕆᔨᒃᑯᑦ ᐊᖏᖅᓯᒪᓪᓚᑦᑖᖅᑐᑦ ᐃᑲᔪᖅᑐᐃᓗᑎᒃ ᓄᓇᓕᖕᓂ ᓇᓗᓇᐃᔭᐃᓯᒪᒍᑎᒃ 
ᐱᑕᖃᕆᐊᖃᕐᓂᖓᓂᒃ ᓇᔪᒐᖅ.  

34. ᐊᑐᐃᓐᓇᕈᐃᓂᖅ ᐱᐅᓯᒋᐊᖅᓯᒪᔪᓂᒃ ᐊᑦᑕᕐᓇᙱᑦᑐᓂᒃ ᓇᔪᒐᐅᔪᓄᑦ ᐱᓕᕆᐊᖅ ᐃᓐᓇᕐᓄᑦ ᓄᓇᓕᖕᓂ. 
(ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐱᓕᕆᐊᖃᖅᓯᒪᒧᑦ ᕿᒥᕐᕈᓂᕐᒥᒃ ᐊᔪᕐᓇᙱᒻᒪᖔᑦ ᐊᑦᑕᕐᓇᙱᑦᑐᒥᒃ 
ᐊᖏᕐᕋᖃᕐᓂᕐᒧᑦ ᐱᓕᕆᐊᓂᒃ ᐊᒻᒪᓗ ᐊᑦᑕᕐᓇᖐᓐᓇᖁᓪᓗᒋᑦ ᐃᓃᑦ ᐃᓐᓇᕐᓄᑦ ᐊᑐᕐᓗᑎᒃ ᐃᑲᔪᖅᑐᐃᓂᒃᑯᑦ 
ᐊᐅᓚᑕᐅᓂᖏᑦ ᐊᑦᑕᕐᓇᙱᑦᑐᒥᒃ ᓇᔪᒐᐅᕙᒃᑐᑦ.  

ᑎᑭᑕᐅᓇᓱᐊᖅᑐᖅ: ᐊᑐᐃᓐᓇᐅᑎᑦᑎᓂᖅ ᐊᑦᑕᕐᓇᙱᑦᑐᒥᒃ ᐊᑐᖅᑕᐅᔪᓐᓇᕐᓗᑎᒃ 

ᒐᕙᒪᖏᑦ ᓄᓇᕗᒻᒥ ᐊᖏᖅᓯᒪᓪᓚᑦᑖᖅᑐᑦ ᐊᑦᑕᕐᓇᙱᑦᑐᒥᒃ ᐊᑐᖅᑕᐅᔪᓐᓇᓪᓚᑦᑖᕐᓗᑎᒃ ᐃᓐᓇᕐᓂᑦ. 
ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

35. ᐃᒡᓗᓕᕆᓂᖅ ᐊᒻᒪ ᓄᓇᓕᖕᓂ ᐃᒡᓗᕐᔪᐊᑦ ᐊᑐᖅᑕᐅᔪᓐᓇᕐᓗᑎᒃ. ᑕᒪᓐᓇ ᐱᖃᓯᐅᔾᔨᔪᖅ ᐊᔭᐅᕐᑮᑦ 
ᐃᒡᓗᕐᔪᖓᓂ, ᖁᒻᒧᐊᔫᑦ ᐃᒡᓗᖃᙱᑦᑐᓄᑦ ᐊᒥᓱᓂᒃ ᖁᓕᕇᓕᖕᓄᑦ ᐃᒡᓗᕐᔪᐊᓄᑦ, ᐱᖃᓯᐅᑎᓪᓗᒋᑦ 
ᑐᔪᕐᒥᕖᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐊᖏᖅᓯᒪᓪᓚᑦᑖᖅᑐᑦ ᐃᓚᓕᐅᔾᔨᓂᕐᒥᒃ ᐊᑐᖅᑕᐅᔪᓐᓇᖅᑐᓂᒃ 
ᖃᓄᐃᓕᖓᓂᐅᔪᓂᒃ ᐃᓄᓕᒫᑦ ᐊᒻᒪ ᐃᑲᔪᖅᑐᐃᓪᓗᑎᒃ ᐃᒡᓗᓕᕆᓂᕐᒥᒃ ᓄᓇᕗᓗᒃᑖᒥ. 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᑎᕋᕐᓂᕐᒧᑦ ᒪᓕᒐᖃᖅᑎᑦᑎᔩᑦ ᐋᖅᑭᒃᓯᒪᔪᑦ ᐃᑲᔪᖅᑐᐃᓗᑎᒃ 
ᐊᑐᖅᑕᐅᔪᓐᓇᕐᓂᖏᓐᓂᒃ ᐃᓗᖃᖅᑎᑕᐅᓃᑦ ᐊᒻᒪ ᓄᓇᓕᖕᓂ ᓴᓇᕙᓪᓕᐊᓂᕐᒧᑦ ᑲᒪᔭᒋᔭᖃᕐᓂᕐᒧᑦ 
ᐱᔪᓐᓇᐅᑎᓂᒃ ᐱᓇᔫᑕᐅᔪᓄᑦ ᑐᓂᔭᐅᑎᓪᓗᖏᑦ ᐃᒡᓗᕐᔪᐊᓂᒃ ᐱᖃᖅᑐᐅᔪᓂᒃ ᐅᕝᕙᓘᓐᓃᑦ 
ᑭᒡᒐᖅᑐᐃᔨᖏᓐᓂᒃ. ᑕᒪᓐᓇ ᐱᖃᓯᐅᔾᔨᔪᖅ ᐸᕐᓇᐅᑎᓂᒃ ᕿᒥᕐᕈᓂᕐᒥᒃ, ᐊᒻᒪ ᐃᓂᓂᒃ ᖃᐅᔨᓴᕐᓂᕐᒥᒃ. 

ᐊᑦᑕᕐᓇᖅᑕᐃᓕᒪᓂᖅ ᓴᖅᑭᔮᖅᑎᑦᑎᔪᑦ ᓄᑖᓂᒃ ᓴᓇᔭᐅᔪᓂᒃ ᐊᖏᕐᕋᓂᒃ ᐊᒻᒪ ᐃᒡᓗᕐᔪᐊᖑᕙᒌᖅᑐᓂᒃ 
ᐱᑕᖃᕆᐊᓕᖕᓂᒃ. ᑮᓇᐅᔭᑎᒍᑦ ᐃᑲᔪᖅᑕᐅᓃᑦ ᓄᑖᙳᕆᐊᕆᓂᕐᒧᑦ ᓲᕐᓗ ᐃᓚᓕᐅᔾᔨᓂᖅ ᐊᔭᐅᕐᕕᖕᓂᒃ, 
ᐊᒃᐸᕆᐊᖅᑕᐅᓗᑎᒃ ᐃᓕᓯᒪᕝᕖᑦ, ᐋᖅᑭᒃᓯᓗᑎᒃ ᑎᒍᒻᒥᕕᖕᓂᒃ, ᐊᒻᒪ ᐹᖅᑯᖅᑐᓯᒋᐊᖅᓯᓃᑦ 
ᐊᑐᐃᓐᓇᐅᑐᐃᓐᓇᕆᐊᓖᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅᑖᕐᓂᕐᒧᑦ ᐊᖏᕐᕋᒥᒃ ᐱᓕᕆᐊᓄᑦ. 
ᐃᓐᓇᕐᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᖅ ᐃᓗᓕᖃᕐᒥᔪᖅ ᐃᓗᓕᖏᓐᓂᒃ ᐊᕐᕌᒍᑕᒫᑦ ᑕᐃᒪᐃᑎᑦᑎᑦᑕᐃᓕᓂᕐᒧᑦ 
ᐋᖅᑭᐅᒪᑎᑦᑎᓂᕐᒧᑦ ᐊᐃᑦᑐᐃᔾᔪᑎᓂᒃ ᐃᓐᓇᕐᓄᑦ ᐊᖏᕐᕋᖃᖅᑐᓄᑦ ᓇᖕᒥᓂᕆᔭᖏᓐᓂᒃ. 

36. ᓄᓇᓕᖕᓂ ᐊᖅᑯᑏᑦ ᐊᑐᖅᑕᐅᔪᓐᓇᕐᓗᑎᒃ ᐊᒻᒪ ᐊᑦᑕᕐᓇᙱᓪᓗᑎᒃ. ᑕᒪᓐᓇ ᐱᖃᓯᐅᔾᔨᔪᖅ ᐊᖅᑯᑏᑦ 
ᓴᓕᒍᖅᑕᐅᓯᒪᓗᑎᒃ, ᐊᐳᑎᖃᖅᑎᑕᐅᙱᓪᓗᑎᒃ, ᖁᐊᖑᙱᓪᓗᑎᒃ, ᐊᒻᒪ ᐱᓱᒡᕕᓕᖅᑕᐅᓯᒪᓗᑎᒃ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᑮᓇᐅᔭᖃᖅᑎᑦᑎᓲᑦ ᕼᐋᒪᓚᒃᑯᓐᓂ ᐊᕐᕌᒍᑕᒫᑦ ᐊᑐᖅᖢᑎᒃ 
ᕼᐋᒪᓚᒃᑯᓐᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓂᒃ ᐊᑭᓕᖅᑕᐅᔪᓐᓇᖁᓪᓗᒋᑦ ᐊᐅᓚᓃᑦ ᐊᒻᒪ 
ᐋᖅᑭᐅᒪᑎᑦᑎᓂᕐᒧᑦ ᐊᑭᓄᑦ. ᑖᓐᓇ ᖃᔅᓯᐅᓂᖓ ᐱᔾᔪᑕᐅᔪᖅ ᐃᓱᒪᒋᖃᓯᐅᔾᔭᐅᓪᓗᑎᒃ ᐱᑕᖃᕆᐊᓖᑦ 
ᐋᖅᑭᐅᒪᑎᑦᑎᓂᕐᒥᒃ ᐊᖅᑯᒻᒥᒃ ᐊᒻᒪ ᐊᐳᑕᐃᔭᖅᑕᐅᖃᑦᑕᕐᓂᖏᓐᓄᑦ. ᖄᒃᑲᓐᓂᐊᒍᑦ, 
ᑮᓇᐅᔭᖃᖅᑎᑕᐅᔾᔪᑎᑕᓕᒃ ᐊᑐᐃᓐᓇᐅᔪᓂᒃ ᐊᑐᖅᑕᐅᓪᓗᑎᒃ ᓅᑦᑐᓐᓇᖅᑐᑦ ᐱᖁᑏᑦ ᐱᓕᕆᐊᖅ 
ᐃᑲᔪᖅᑐᖅᑕᐅᖁᓪᓗᒋᑦ ᑖᒃᓰᔭᖅᑕᐅᙱᓪᓗᑎᑦ ᓄᓇᓖᑦ ᑭᖑᕝᕖᓂᕐᒧᑦ ᐱᒻᒪᕆᐅᒋᔭᐅᔪᓂᒃ ᓅᑦᑐᓐᓇᖅᑐᓄᑦ 

ᐱᖁᑎᓄᑦ ᓄᓇᓕᖕᓂ. ᑕᒪᓐᓇ ᐱᓕᕆᐊᖅ ᐱᓂᐊᕐᓂᖃᖅᑎᑕᐅᓇᓱᐊᖅᑐᑦ ᐃᑲᔪᖅᑐᐃᓗᑎᒃ ᐊᖅᑯᑎᓂᒃ 
ᐋᖅᑭᐅᒪᑎᑦᑏᓐᓇᕐᓂᕐᒧᑦ ᑲᒪᒋᔭᐅᖁᓪᓗᒋᑦ ᐊᑦᑕᕐᓇᙱᑦᑐᒥᒃ ᐃᑳᕈᓐᓴᕐᓗᑎᒃ ᓄᓇᓯᐅᑏᑦ ᐊᒻᒪᓗ ᐱᓱᒃᑐᑦ. 

ᑐᕌᒐᒃᓴᖅ: ᐱᐅᓯᒋᐊᕐᓗᒋᑦ ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ 
ᐃᑲᔪᖅᑕᐅᖁᓪᓗᒋᑦ ᐃᓐᓇᐃᑦ 

ᑎᑭᑕᐅᓇᓱᐊᖅᑐᖅ: ᓴᖅᑭᑎᑦᓯᓂᕐᒥᑦ ᑲᑐᔾᔨᖃᑎᒌᓄᑦ ᐃᑲᔪᖅᑐᕐᓂᕐᒥᑦ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᐃᓐᓇᖅᑐᑦ ᓴᓇᕙᓪᓕᐊᑎᓪᓗᒋᑦ ᑖᒃᑯᓄᖓᓪᓚᑦᑖᖅ ᐃᓐᓇᕐᓄᑦ ᑐᑦᑕᕐᕕᖕᒥᒃ ᐊᒻᒪ 
ᐃᑲᔪᖅᑕᐅᓗᑎᒃ ᓴᖅᑭᑕᐅᓂᖏᑦ ᐃᓛᒃᑰᖅᑐᑦ ᓂᓪᓕᐊᔾᔪᑎᖃᓲᒥᒃ ᑎᒥᐅᔪᒥᒃ. ᐃᑲᔪᖅᑐᖅᑕᐅᓗᓂ ᑕᒪᓐᓇ 
ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ:  

37. ᓴᖅᑮᓗᑎᒃ ᐃᓐᓇᕐᓄᑦ ᑐᑦᑕᕐᕕᖕᒥᒃ ᓴᓇᕝᕕᒋᔭᖓᓐᓂ ᒐᕙᒪᓕᕆᔨᒃᑯᓐᓂ ᐱᓕᕆᐊᒃᓴᖃᕐᓂᐊᖅᑐᑦ 
ᓯᕗᒃᑯᖅᑕᐃᓂᕐᒥᒃ ᐊᒻᒪ ᑲᒪᒋᔭᖃᕐᓗᑎᒃ ᒐᕙᒪᒃᑯᑦ ᓄᓇᕘᒻᒥ ᐱᓕᕆᐊᖃᕋᓱᒃᑎᓪᓗᒋᑦ ᐱᔨᑦᑎᕋᕐᓂᕐᒥᒃ 
ᐃᓐᓇᕐᓂᒃ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐃᖅᑲᓇᐃᔭᖅᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ ᐊᑐᐃᓐᓇᕈᖅᑕᐅᓯᒪᔪᖅ 2025-2026 ᐱᓕᕆᐊᒃᓴᓄᑦ ᐊᕐᓇᐅᑎᓄᑦ 
ᐊᒻᒪ ᓇᓚᐅᑦᑖᕈᑎᓪᓗᐊᑕᓄᑦ. ᐃᓗᓕᖃᖅᑐᑦ ᑎᓴᒪᓂᒃ ᓄᑖᓂᒃ ᐃᖅᑲᓇᐃᔮᓂᒃ ᐊᒻᒪ 
ᐱᓕᕆᐊᒃᓴᖃᕐᓂᐊᖅᖢᑎᒃ ᐊᑐᐃᓐᓇᐅᑎᑦᑎᓗᑎᒃ ᑐᑦᑕᕐᕕᐅᓗᑎᒃ ᐃᓐᓇᕐᓄᑦ ᐱᓕᕆᐊᖑᔪᒪᔪᓄᑦ 
ᐃᑲᔪᖅᑐᖅᑕᐅᖁᓪᓗᒍ ᐊᑐᓕᖅᑎᑕᐅᓂᖓ ᐃᓐᓇᕈᖅᐸᓪᓕᐊᔪᑦ ᐃᓱᒪᒋᔭᐅᑦᑎᐊᕐᓗᑎᒃ – ᐃᓐᓇᕐᓄᑦ 
ᐃᓐᓇᐅᓂᖅᓴᓄᓪᓗ ᐸᕐᓇᐅᑎ. 

38. ᓴᖅᑮᓗᑎᒃ ᐱᓕᕆᖃᑎᒌᖕᓂ ᐃᓄᐃᑦ ᑎᒥᖁᑎᖏᓐᓂ, ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂ, ᐊᒻᒪ ᕼᐋᒪᓚᐅᔪᓂᒃ 
ᐊᑑᑎᖃᑦᑎᐊᖅᑐᒥᒃ ᐊᑐᓕᖅᑎᑕᐅᖁᓪᓗᒋᑦ ᖃᓄᖅᑑᕈᑕᐅᓯᒪᔪᑦ ᐱᓕᕆᐊᒃᓴᐅᔪᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᓄᓇᕗᒻᒥ ᐱᓕᕆᖃᑎᒌᑦ ᑲᑎᒪᔨᕋᓛᖏᑦ, ᒥᓂᔅᑕᐅᖃᑎᒌᓂᑦ ᐊᒻᒪ ᓄᓇᕗᑦ ᑐᙵᕕᒃᑯᑦ 
ᑲᑎᒪᔨᖏᓐᓂᒃ, ᑲᑎᒪᓚᐅᖅᐳᑦ ᔫᓂ 2024-ᒥ ᐊᖏᖅᖢᑎᒡᓗ ᑕᓪᓕᒪᓂᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ: 
ᐃᓐᓇᐃᑦ, ᐃᒡᓗᓕᕆᓂᖅ, ᐃᓕᓐᓂᐊᖅᑎᑦᑎᓂᖅ, ᓄᓇᓕᖕᓂ ᐱᕙᓪᓕᐊᔪᓕᕆᔨ, ᐊᒻᒪ ᓄᑕᖅᑲᑦ 
ᖃᓄᐃᙱᑦᑎᐊᖁᓪᓗᒋᑦ. ᑖᓐᓇ ᐃᓐᓇᐃᑦ ᑐᑦᑕᕐᕕᖓᑦ ᐱᓕᕆᖃᑎᖃᕋᓱᖕᓂᐊᖅᑐᑦ ᐊᒻᒪ 
ᐱᓕᕆᖃᑎᖃᖅᐸᓪᓕᐊᓗᑎᒃ ᑐᑦᑕᕐᕕᓪᓗᐊᑕᕆᓗᓂᔾᔪᒃ. 

39. ᐃᑲᔪᖅᑕᐅᓗᑎᑦ ᑮᓇᐅᔭᖃᖅᑎᑕᐅᓂᓪᓗᐊᑕᕐᓄᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓄᑦ ᐃᓄᖕᓄᑦ ᐃᓐᓇᕐᓄᑦ 
ᓄᓇᕗᒻᒥ, ᐃᓐᓇᐃᑦ ᓇᖕᒥᓂᖅ ᐅᖃᐅᔾᔨᒋᐊᖅᑎᖃᕐᓗᑎᒃ ᓯᓚᑖᒍᑦ ᒐᕙᒪᒃᑯᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ ᐊᑐᐃᓐᓇᕈᖅᑕᐅᓯᒪᔪᖅ 2025-2026 ᐱᓕᕆᐊᒃᓴᓄᑦ ᐊᕐᓇᐅᑎᓄᑦ 
ᐊᒻᒪ ᓇᓚᐅᑦᑖᕈᑎᓪᓗᐊᑕᓄᑦ. ᐃᓐᓇᕐᓄᑦ ᑐᑦᑕᕐᕕᒃ ᐱᓕᕆᐊᒃᓴᖃᕐᓂᐊᖅᑐᑦ ᓇᓗᓇᐃᔭᐃᓗᑎᒃ ᐊᑲᐅᓛᓂᒃ 
ᐊᑐᖅᑕᐅᔪᓐᓇᖅᑐᓂᒃ ᓯᕗᒻᒥᐊᒃᐸᓪᓕᐊᑎᓪᓗᒋᑦ ᐱᔭᕇᖅᓯᓂᕐᒧᑦ ᑕᒪᑐᒥᖓ ᐱᓕᕆᐊᒃᓴᒥᒃ. 

ᑎᑭᑕᐅᓇᓱᐊᖅᑐᖅ: ᐃᑲᔪᖅᑐᑕᐅᒋᐊᓪᓚᒡᓗᑎᒃ ᐃᓐᓇᐃᑦ ᑲᑎᒪᔨᐊᓛᖏᑦ ᐊᒻᒪ ᐱᓕᕆᐊᒃᓴᑦ 

ᒐᕙᒪᖏᑦ ᓄᓇᕘᑉ ᐊᖏᖅᓯᒪᓪᓚᑦᑖᖅᑐᑦ ᐊᑐᐃᓐᓇᕈᐃᓗᑎᒃ ᐃᑲᔪᖅᑐᐃᒋᐊᓪᓚᒍᑎᓂᒃ ᐃᓐᓇᐃᑦ ᑲᑎᒪᔨᐊᓛᖏᓐᓄᑦ 
ᐊᒻᒪ ᐱᓕᕆᐊᒃᓴᓄᑦ. ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ 
ᐱᓕᕆᐊᒃᓴᓂᒃ:  

40. ᐱᐅᓯᒋᐊᕐᓗᒋᑦ ᐃᑲᔪᖅᑐᐃᔾᔪᑏᑦ ᐃᓐᓇᕐᓄᑦ ᑲᑎᕝᕕᐅᕙᒃᑐᑦ ᓄᓇᓕᓗᒃᑖᓂ. ᕿᒥᕐᕈᓗᑎᒃ 
ᐊᑐᑦᑕᐅᖔᕈᓐᓴᖅᑐᓂᒃ ᑲᑎᕝᕕᐅᔪᓐᓇᖅᑐᖅᑕᖃᓪᓚᑦᑖᖁᓪᓗᒍ ᐃᒡᓗᕐᐊᓂᓪᓘᓐᓃᑦ ᓄᓇᓕᖕᓂ ᐊᑯᓂᐅᔪᒃᑯᑦ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: 2024-2025-ᒥ, ᒐᕙᒪᖏᑦ ᓄᓇᕘᑉ ᑮᓇᐅᔭᖃᖅᑎᑦᑎᓯᒪᔪᑦ $398,000-ᓂᒃ ᐊᑐᖅᖢᒋᑦ 
ᐱᓇᔫᑎᑦ ᑐᙵᕕᒋᓪᓗᒋᑦ ᐃᓐᓇᕐᓄᑦ ᐊᒻᒪ ᒪᒃᑯᒃᑐᓄᑦ ᐃᒡᓗᕐᔪᐊᖃᖅᑎᑦᑎᓂᕐᒧᑦ ᐊᐃᑦᑑᑎᓄᑦ ᐱᓕᕆᐊᓂᒃ.  

ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ ᐸᕐᓇᐅᑎᖏᓐᓂᒃ ᐊᒻᒪ 
ᓇᓚᐅᑦᑖᕈᑎᓪᓗᐊᑕᓂᒃ, ᐱᓕᕆᖃᑎᖃᕐᓂᐊᖅᑐᑦ ᐱᒋᐊᖅᑕᐅᔪᒪᔪᓂᒃ ᐃᑲᔪᖅᑐᖅᑕᐅᖁᓪᓗᒍ ᑕᒪᓐᓇ 
ᐱᓕᕆᐊᒃᓴᖅ. 

41. ᐱᑕᖃᐃᓐᓇᕈᓐᓇᖅᓯᓗᑎᒃ, ᐊᕐᕌᒍᒐᓚᖕᓄᑦ ᑮᓇᐅᔭᖅᑑᑎᓪᓗᐊᑕᑦ ᐃᓐᓇᕐᓄᑦ ᑲᑎᒪᔨᐊᓛᓄᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᓇᒃᓯᐅᔾᔨᓯᒪᔪᑦ ᑎᑎᖅᑲᓂᒃ ᐊᑐᓂ ᕼᐋᒪᓚᐅᔪᓄᑦ ᐱᔾᔪᑎᒋᓪᓗᒋᑦ 
ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ ᑲᑎᒪᔨᐊᓛᖏᓐᓄᑦ ᑮᓇᐅᔭᖅᑖᖅᑎᑕᐅᔾᔪᑎᓂᒃ ᐊᓯᖏᓐᓂᓗ 
ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑕᐅᑦᑎᐊᖁᓪᓗᒋᑦ ᓄᓇᓕᖕᓂ ᐱᒋᐊᖅᑕᐅᔪᒪᔪᑦ. ᑭᖑᓪᓕᖅ 
ᑮᓇᐅᔭᖃᖅᑎᑕᐅᔪᒪᓂᕐᒧᑦ ᐱᓇᔫᑏᑦ ᑐᓂᔭᐅᓚᐅᖅᑐᑦ ᐱᖃᓯᐅᔾᔨᓪᓗᑎᒃ ᐃᓐᓇᐃᑦ ᑲᑎᒪᔨᐊᓛᖏᑦ 
ᑮᓇᐅᔭᖃᖅᑎᑕᐅᖁᓪᓗᒋᑦ. 2024-2025-ᒥ, $271,000 ᑮᓇᐅᔭᖃᑎᑕᐅᔾᔪᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ 
ᓄᓴᓕᖕᓂᑦ ᐃᓐᓇᕐᓄᑦ ᐊᒻᒪ ᒪᒃᑯᒃᑐᓄᑦ ᑲᑎᒪᔨᐊᓛᓄᑦ ᐊᐃᑦᑑᑏᑦ. ᒐᕙᒪᒃᑯᑦ ᕿᒥᕐᕈᓯᒪᔪᑦ 
ᐊᑐᖅᑕᐅᖔᕈᓐᓴᖅᑐᓂᒃ ᐊᑐᐃᓐᓇᕈᐃᔪᒪᓪᓗᑎᒃ ᐋᖅᑭᒃᓯᒪᐃᓐᓇᕐᓂᐊᖅᑐᓂᒃ ᑮᓇᐅᔭᖅᑑᑎᓪᓚᑦᑕᓂᒃ 
ᐃᓐᓇᕐᓄᑦ ᑲᑎᒪᔨᐊᓛᓄᑦ 2025-2026-ᒥ. 

42. ᐱᐅᓯᒋᐊᖅᑕᐅᓗᑎᒃ ᑎᑎᖅᑭᕆᓂᕐᒧᑦ ᐃᑲᔪᖅᑑᑏᑦ ᐊᑐᐃᓐᓇᐅᔪᑦ ᐃᑲᔪᖅᑕᐅᖁᓪᓗᒋᑦ ᐃᓐᓇᐃᑦ 
ᑲᑎᒪᔨᐊᓛᖏᑦ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓕᖅᑯᓯᓕᕆᔨᒃᑯᑦ ᐱᒋᐊᖅᑎᑦᑎᓯᒪᓕᖅᑐᑦ ᓴᓇᕝᕕᖏᓐᓂ ᕿᒥᕐᕈᓂᕐᒥᒃ ᐃᓄᐃᑦ 
ᑐᙵᕕᖏᑦ ᐃᓛᒃᑰᖅᑐᑦ ᐱᔭᕇᖅᑕᐅᓯᒪᓂᐊᕐᓗᑎᒃ 2025-2026-ᒥ. 

43. ᑮᓇᐅᔭᖃᖅᑎᑦᑎᓗᑎᒃ ᐊᐅᓚᑕᐅᖁᓪᓗᒋᑦ ᐊᑐᖅᑕᐅᒐᔪᖕᓂᐊᖅᑐᑦ ᓄᓇᒥ ᐱᓕᕆᐊᑦ ᐃᓐᓇᕐᓄᑦ ᐊᑐᓂ 
ᓄᓇᓕᖕᓂ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐊᑐᐃᓐᓇᕈᐃᓯᒪᔪᑦ ᐊᒥᓱᓂᒃ ᐱᓇᔫᑎᓂᒃ ᑐᙵᕕᖃᖅᖢᑎᒃ 
ᐊᐃᒃᑑᓂᒃ ᐊᒻᒪ ᑮᓇᐅᔭᖃᖅᑎᑦᑎᔾᔪᑎᓂᒃ ᐊᑐᐃᓐᓇᐅᔪᑦ ᐃᑲᔪᖅᑐᐃᕙᒃᑐᑦ ᓄᓇᒥ ᐱᓕᕆᐊᓂᒃ ᐃᓐᓇᕐᓄᑦ. 
ᐃᓐᓇᕐᓄᑦ ᑐᑦᑕᕐᕕᒃ ᑲᒪᒋᔭᖃᕐᓂᐊᖅᑐᑦ ᐃᑲᔪᖅᑐᐃᓗᑎᒃ ᐱᓇᔪᒃᑐᓂᒃ ᐊᑐᕈᓐᓇᕈᓪᓗᒋᑦ ᓈᒻᒪᒃᑐᓂᒃ 
ᐊᐃᑦᑑᑎᓄᑦ ᓴᓇᕝᕕᐅᔪᓂᒃ ᑐᒃᓯᕋᖅᑕᖏᓐᓄᑦ ᐱᒋᐊᖅᑕᐅᔪᒪᔪᓄᑦ. 

44. ᑲᑐᔾᔨᖃᑎᖃᖅᖢᑎᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ, ᑮᓇᐅᔭᖃᖅᑎᑦᑎᓗᑎᒃ ᓄᓇᓂ ᐊᑯᒃᑐᖅᓯᒪᔪᓂ 
ᐃᓐᓇᐃᑦ ᑲᑎᑉᐸᒡᓗᑎᒃ ᐊᓂᒍᕌᖓᑕ ᐊᕐᕌᒎᒃ ᒪᕐᕉᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ ᐊᑐᐃᓐᓇᐅᑎᑕᐅᓯᒪᔪᖅ 2025-2026-ᒥ ᓇᖕᒥᓂᖃᕐᓂᕐᒧᑦ 
ᐸᕐᓇᐅᑎᓂ ᐊᒻᒪ ᓇᓚᐅᑦᑖᖅᑕᐅᓪᓗᐊᑕᖅᑐᑦ ᐱᓕᕆᖃᑎᒌᖕᓂᕐᒧᓪᓗ ᓄᓇᕗᑦ ᑐᙵᕕᒃ ᑎᒥᖁᑖᓂ ᐃᓐᓇᐃᑦ 
ᑲᑎᓐᓂᕆᖃᑦᑕᕋᔭᖅᑕᖏᑦ. 

ᑎᑭᑕᐅᓇᓱᐊᖅᑐᖅ: ᐃᓐᓇᐃᑦ ᐊᑐᐃᓐᓇᖃᕐᕕᐅᓗᑎᒃ ᐊᑦᑕᕐᓇᙱᑦᑐᓂᒃ ᐃᖏᕐᕋᔾᔪᑎᓂᒃ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᓪᓚᑦᑖᖅᑐᑦ ᐃᓐᓇᐃᑦ ᐱᖃᖅᑎᑕᐅᓪᓚᑦᑖᕐᓗᑎᒃ ᐊᒃᑕᕐᓇᙱᑦᑐᓂᒃ ᐃᖏᕐᕋᔾᔪᑎᓂᒃ. 
ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

45. ᑲᐃᓪᓗᐊᕈᑎᓕᖕᓄᑦ ᐊᑐᖅᑕᐅᔪᓐᓇᕐᓗᑎᒃ ᐃᓐᓇᐃᑦ ᐸᓯᖓ ᐊᖁᑏᓪᓗ ᐊᑐᐃᓐᓇᐅᓗᑎᒃ ᐊᑐᓂ 
ᓄᓇᓕᐅᔪᓂ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᓴᖅᑮᓯᒪᔪᑦ ᖃᐅᔨᓴᕈᑕᐅᔪᒥᒃ ᐱᓕᕆᐊᒥᒃ ᑕᑯᓯᒪᓪᓗᑎᒃ ᑕᓪᓕᒪᓂᒃ 
ᑲᐃᓪᓗᐊᕈᑎᓕᖕᓄᑦ ᐊᑐᖅᑕᐅᔪᓐᓇᕐᓗᑎᒃ ᓄᓇᓯᐅᑎᓂᒃ ᐃᓐᓇᕐᓄᑦ ᑎᑭᑎᑕᐅᓚᐅᖅᑐᑦ ᑕᓪᓕᒪᓄᑦ 
ᓄᓇᓕᐅᔪᓄᑦ – ᐃᖃᓗᖕᓂ, ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ, ᐸᖕᓂᖅᑑᖅ ᐊᒻᒪ ᓴᓪᓖᑦ – 2024-ᒥ. ᑕᒪᓐᓇ 
ᐱᓕᕆᐊᖑᓯᒪᔪᖅ ᐊᑐᖅᖢᑎᒃ $1 ᒥᓕᐊᓐ ᐊᐃᑦᑑᑏᑦ ᑐᓂᔭᐅᔪᑦ ᑲᑐᔾᔨᖃᑎᒌᓄᑦ ᑲᒪᒋᔭᐅᔪᑦ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓄᑦ ᐅᑭᐅᖅᑕᖅᑐᒥ ᓯᕗᓂᒃᓴᒥ ᐊᔪᙱᓕᖅᑕᐅᕙᒃᑐᓂᒃ ᐱᕙᓪᓕᐊᑎᑦᑎᓂᕐᒧᑦ. 
ᔮᓄᐊᕆ 2025-ᒥ, ᑲᑎᙵᔪᑦ ᐱᕙᓪᓕᐊᑎᑦᑎᓯᒪᓕᓚᐅᖅᑐᑦ ᐸᕐᓇᐅᑎᒥᒃ ᐊᒻᒪ ᐊᑐᕐᓗᒋᑦ 
ᑮᓇᐅᔭᖃᖅᑎᑕᐅᔾᔪᑏᑦ ᐊᐅᓚᑕᐅᖁᓪᓗᒋᑦ ᐱᔨᑦᑎᕋᐅᑏᑦ ᑖᒃᑯᓇᓂ ᑕᓪᓕᒪᓂ ᓄᓇᓕᐅᔪᓂ. 

46. ᑲᑐᔾᔨᖃᑎᖃᖅᖢᑎᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ, ᐱᓕᕆᕙᓪᓕᐊᓯᒪᓕᖅᑐᑦ ᐊᑐᐃᓐᓇᕈᐃᓗᑎᒃ 
ᐊᑭᑭᓐᓂᒃᓴᓂᒃ ᐃᓐᓇᕐᓄᑦ ᖃᖓᑦᑕᓲᓕᕆᔨᓗᒃᑖᓄᑦ ᐱᔨᑦᑎᕋᖅᑐᓂᒃ ᓄᓇᕗᒻᒥ ᓄᓇᓕᐅᔪᓂᒃ.  

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᒻᒥ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 
ᓯᕗᕙᕆᐊᖅᑕᐅᖁᓪᓗᒋᑦ ᐃᓚᐅᑎᑦᑎᓃᑦ ᐃᓐᓇᐃᑦ ᖃᖓᑦᑕᐅᑎᖏᓐᓄᑦ.  

ᐃᓐᓇᕐᓄᑦ ᑐᑦᑕᕐᕕᒃ, ᐋᖅᑭᒃᓱᐃᓯᒪᓕᓚᐅᖅᑐᖅ 2025-2026-ᒧᑦ ᓇᖕᒥᓂᕆᔭᐅᔪᑦ ᐸᕐᓇᐅᑎᖓᓂᒃ ᐊᒻᒪ 
ᒥᒃᓴᐅᓴᐃᔾᔪᑎᓪᓗᐊᑕᓂᒃ, ᐃᑲᔪᖅᑐᐃᓂᐊᖅᑐᑦ ᑕᒪᑐᒧᖓ ᐱᓕᕆᐊᒧᑦ.  

ᑎᑭᑕᐅᓇᓱᐊᖅᑐᖅ: ᐃᓐᓇᐃᑦ ᓂᕆᔪᓐᓇᕐᓗᑎᒃ ᓂᕿᓪᓚᑦᑖᓂᒃ 

ᑖᒃᑯᐊ ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᓪᓚᑦᑖᖅᑐᑦ ᐃᓐᓇᐃᑦ ᓂᕆᖃᑦᑕᓪᓚᑦᑖᕐᓗᑎᒃ ᓂᕿᓪᓚᑦᑖᓂᒃ. 
ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

47. ᑮᓇᐅᔭᖃᖅᑎᑦᑎᓗᑕ ᓄᓇᓕᖕᓂ ᐊᖑᓇᓱᖕᓂᕐᒧᑦ ᐊᒻᒪ ᓂᕿᓂᒃ ᑐᓐᓂᖅᓴᐃᓂᕐᒧᑦ ᐱᓕᕆᐊᓄᑦ 
ᐱᔪᒥᓴᖅᑕᐅᖁᓪᓗᒋᑦ ᐊᑐᐃᓐᓇᐅᓂᖏᑦ ᓂᕿᓪᓚᑦᑖᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: 2024-2025-ᒥ, ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓯᒪᓚᐅᖅᑐᑦ 21-ᓂᒃ ᓄᓇᓕᖕᓂ 
ᓂᕿᖃᑦᑎᐊᕐᓂᕐᒧᑦ ᐱᓕᕆᐊᒃᓴᓂᒃ, ᓲᕐᓗ ᓂᕿᖃᑦᑎᑦᑎᓂᕐᒧᑦ ᑎᒥᐅᔪᑦ ᑮᓇᐅᔭᖅᑑᑎᓪᓗᐊᑕᖏᓐᓂᒃ, 
ᓂᖅᖠᐅᕐᓂᕐᒧᑦ ᐃᓕᓐᓂᐊᕐᓂᕐᓂᒃ ᐊᒻᒪ ᐊᖑᓇᓱᒃᑎᓂᒃ ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᐊᓂᒃ. ᑎᓴᒪᑦ 

ᐱᓕᕆᐊᑦ ᑐᕌᒐᖃᓚᐅᖅᑐᑦ ᐱᓗᐊᖅᑐᒥᒃ ᓂᕿᓪᓚᑦᑖᓄᑦ ᐱᓕᕆᐊᓄᑦ ᐊᓯᖏᓐᓄᓪᓗ ᐃᓚᓕᐅᔾᔨᓯᒪᔪᓄᑦ 
ᓂᕿᓪᓚᑦᑖᓂᒃ. ᐊᑕᐅᓯᖅ ᐱᓕᕆᐊᖅ ᑮᓇᐅᔭᖃᖅᑎᑦᑎᓯᒪᔪᖅ ᐊᖑᓇᓱᒃᑎᓂᒃ ᐃᖅᑲᓇᐃᔮᖃᙱᑦᑐᓂᒃ.  

48. ᐃᑲᔪᖅᑐᐃᓪᓗᑎᒃ ᑐᓐᓂᖅᓴᐃᓂᕐᒥᒃ ᓂᕿᓪᒪᑦᑖᓂᒃ ᐃᓐᓇᕐᓄᑦ. ᑐᓐᓂᖅᓴᐃᖏᓐᓇᖅᐸᒃᖢᑎᒃ ᓂᕿᓂᒃ 
ᓂᐅᕕᕈᑎᓄᑦ ᓂᐅᕕᕐᕕᖕᓂ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐃᓄᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ 
ᐸᕐᓇᐅᑎᖏᓐᓂᒃ ᐊᒻᒪ ᓇᓚᐅᑦᑖᕈᑎᓪᓗᐊᑕᓂᒃ, ᑲᒪᒋᔭᖃᕐᓂᐊᖅᑐᑦ ᒐᕙᒪᒃᑯᓐᓂᓗᒃᑖᖅ 
ᐃᑲᔪᖅᑐᖅᑕᐅᖁᓪᓗᒋᑦ ᑐᓂᔭᐅᖃᑦᑕᕐᓂᖏᑦ ᓂᕿᓪᓚᑦᑖᑦ ᐃᓐᓇᕐᓄᑦ. 

49. ᑮᓇᐅᔭᖃᖅᑎᑦᑎᓗᑎᒃ ᐊᖑᓇᓱᒃᑎᓂᒃ ᐊᒻᒪ ᓄᓇᓕᖕᓂ ᓂᕿᖃᖅᑎᑦᑎᔾᔪᑎᓂᒃ ᐊᑐᓂ ᓄᓇᓕᖕᓂ, 
ᐱᖃᓯᐅᑎᓪᓗᒋᑦ ᑮᓇᐅᔾᔭᒃᓴᔪᑦ ᐊᖑᓇᓱᒃᑏᑦ ᐊᒻᒪ ᓂᕿᓕᕆᓂᕐᒧᑦ ᐱᖁᑎᕐᔪᐊᓂᒃ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᖃᓄᐃᓕᖓᓂᖓ: ᐃᑲᔪᖅᑐᖅᑕᐅᖁᓪᓗᒋᑦ ᐃᓐᓇᐃᑦ ᓂᕆᖃᑦᑕᕈᓐᓇᕈᓪᓗᒋᑦ ᓂᕿᓪᓚᑦᑖᓂᒃ, ᒐᕙᒪᖏᑦ 
ᓄᓇᕘᑉ ᑮᓇᐅᔭᖃᖅᑎᑦᑎᔪᑦ $400,000-ᓂᒃ ᓄᓇᓕᖕᓂ ᐊᖑᓇᓱᖕᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ 
ᑮᓇᐅᔭᖃᑎᓂᒃ. ᖄᒃᑲᓐᓂᐊᒍᑦ, ᕿᒥᕐᕈᓂᖅ ᓂᕿᓪᓚᑦᑖᓂᒃ ᑐᓐᓂᖅᓴᐃᓂᕐᒧᑦ ᐱᓕᕆᐊᒃ ᑲᒪᒋᔭᐅᕙᓪᓕᐊᔪᖅ, 
ᐊᒻᒪ ᒐᕙᒪᒃᑯᑦ ᐱᓕᕆᐊᖃᕐᓂᐊᖅᑐᑦ ᖄᒃᑲᓐᓂᐊᒍᑦ ᑐᓴᕋᓱᐊᕐᓂᕐᓂᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᐊᒻᒪ 
ᓴᓇᕝᕕᓗᒃᑖᓂᒃ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᐃᓄᐃᑦ ᓂᕿᖏᓐᓄᑦ ᐱᓕᕆᖃᑎᒌᑦ. ᐊᑕᐅᓯᖅ 
ᑐᕌᒐᐅᔪᖅ ᐊᑐᐃᓐᓇᕈᐃᓗᑎᒃ ᓂᕆᒃᑲᓐᓂᖃᒃᑕᖁᓪᓗᒋᑦ ᐃᓐᓇᐃᑦ ᓂᕆᖃᑦᑕᕈᓐᓇᖁᓪᓗᒋᑦ ᐃᓄᒃᓯᐅᑎᓂᒃ 
ᑮᓇᐅᔭᖃᖅᑎᑦᑎᓂᖅᑎᒍᑦ ᓂᕿᓕᕆᓂᕐᒧᑦ ᐱᖁᑎᕐᔪᐊᓂᒃ ᐊᒻᒪ ᐃᓄᒃᓯᐅᓂᑎᒃ ᓂᐅᕕᐊᒃᓴᖃᓲᓂᒃ 
ᓂᐅᕕᕐᕕᖕᓂᒃ.  

50. ᑮᓇᐅᔭᖃᖅᑎᑦᑎᓗᑎᒃ ᓄᓇᓕᖕᓂ ᓂᕿᓪᓚᑦᑖᓂᒃ ᓂᐅᕕᕐᓂᖕᓂᒃ ᐊᐅᓚᑕᐅᓗᑎᒃ ᐊᖑᓇᓱᒃᑎᓂ 
ᓂᕿᓪᓚᑦᑖᖅ ᐊᑐᐃᓐᓇᐅᖁᓪᓗ ᐃᓐᓇᕐᓄᑦ ᑭᒃᑯᓕᒫᓄᓪᓗ ᓄᓇᓕᖕᓂ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᖃᓄᐃᓕᖓᓂᖓ: ᐃᑲᔪᖅᑐᖅᑕᐅᖁᓪᓗᒋᑦ ᐃᓐᓇᐃᑦ ᓂᕆᖃᑦᑕᕈᓐᓇᕈᓪᓗᒋᑦ ᓂᕿᓪᓚᑦᑖᓂᒃ, ᒐᕙᒪᖏᑦ 
ᓄᓇᕘᑉ ᑮᓇᐅᔭᖃᖅᑎᑦᑎᔪᑦ $400,000-ᓂᒃ ᓄᓇᓕᖕᓂ ᐊᖑᓇᓱᖕᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ 
ᑮᓇᐅᔭᖃᑎᓂᒃ. ᕿᒥᕐᕈᓂᖅ ᓂᕿᓪᓚᒃᑖᓂᒃ ᑐᓐᓂᖅᓴᐃᓂᕐᒧᑦ ᐱᓕᕆᐊᖅ ᐱᕙᓪᓕᐊᑎᑕᐅᔪᖅ, ᐊᒻᒪ ᒐᕙᒪᒃᑯᑦ 
ᐱᓕᕆᐊᖃᕐᓂᐊᖅᖢᑎᒃ ᑐᓴᕋᓱᐊᒃᑲᓐᓂᕐᓂᕐᒥᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᓴᓇᕝᕕᐅᔪᓗᒃᑖᓂᓪᓗ 
ᐊᑐᖅᑕᐅᓗᑎᒃ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐱᓕᕆᖃᑎᒌᑦ ᐃᓄᐃᑦ ᓂᕿᖏᓐᓄᑦ ᐱᓕᕆᖃᑎᒌᑦ. ᐊᑕᐅᓯᖅ 
ᑐᕌᒐᐅᔪᖅ ᐊᑐᐃᓐᓇᕈᐃᓗᑎᒃ ᓂᕆᒃᑲᓐᓂᖃᒃᑕᖁᓪᓗᒋᑦ ᐃᓐᓇᐃᑦ ᓂᕆᖃᑦᑕᕈᓐᓇᖁᓪᓗᒋᑦ ᐃᓄᒃᓯᐅᑎᓂᒃ 
ᑮᓇᐅᔭᖃᖅᑎᑦᑎᓂᖅᑎᒍᑦ ᓂᕿᓕᕆᓂᕐᒧᑦ ᐱᖁᑎᕐᔪᐊᓂᒃ ᐊᒻᒪ ᐃᓄᒃᓯᐅᓂᑎᒃ ᓂᐅᕕᐊᒃᓴᖃᓲᓂᒃ 
ᓂᐅᕕᕐᕕᖕᓂᒃ. 

51. ᑲᑎᖅᓱᕐᓗᒋᑦ ᐊᒻᒪ ᐱᔪᒥᓴᕐᓗᑎᒋᑦ ᐃᓕᓐᓂᐊᖅᑎᑦᑎᓃᑦ ᐃᓕᖅᑯᓯᒃᑯᑦ ᖃᐅᔨᒪᓂᐅᔪᓂᒃ ᓂᕿᓪᓚᑦᑖᓄᑦ 
(ᐊᖑᓇᓱᖕᓂᕐᒧᑦ ᐱᐅᓯᐅᕙᒃᑐᑦ, ᐱᕙᒌᔭᐃᓃᑦ, ᐃᓕᖅᑯᓰᑦ ᐊᒻᒪ ᑕᐃᒎᓯᖏᑦ). (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᐊᕙᑎᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᓴᖅᑮᓯᒪᔪᖅ ᓇᑦᑎᕋᓱᖕᓂᕐᒥᒃ, ᓂᖅᖠᐅᕐᓂᕐᒥᒃ, ᐊᒻᒪ ᕿᓯᓕᕆᓂᕐᒧᑦ 
ᐊᐅᓚᔫᓂᒃ ᐃᓚᒋᔭᐅᓪᓗᑎᒃ 2024-ᒥ ᐅᖃᐅᓯᕐᒥᒃ ᖁᕕᐊᓲᑎᖃᕐᓂᖅ. ᑲᑎᑕᐅᓯᒪᔪᑦ ᐃᓕᖅᑯᓯᒃᑯᑦ ᖃᐅᔨᓴᓃᑦ 
ᐱᔾᔪᑎᒋᓪᓗᒋᑦ ᐱᕈᖅᑐᓂᒃ ᓂᕿᒃᓴᖅᓯᐅᕐᓂᖅ ᑲᔪᓯᓂᐊᖅᑐᑦ 2025-ᒥ. ᒐᕙᒪᒃᑯᑦ ᕿᓂᖅᐸᓪᓕᐊᖏᓐᓇᖅᑐᑦ 
ᐊᑐᖅᑕᐅᖔᕈᓐᓇᖅᑐᓂᒃ ᐱᕙᓪᓕᐊᑎᑕᐅᖁᓪᓗᒋᑦ ᐃᑲᔫᑎᒃᓴᑦ ᑕᒪᑐᒧᖓ.  

ᑎᑭᑕᐅᓇᓱᐊᖅᑐᖅ: ᐃᑲᔪᖅᑕᐅᓗᑎᒃ ᐃᓐᓇᐃᑦ ᐱᓕᕆᐊᖃᕈᓐᓇᕐᓗᑎᒃ ᐱᓕᕆᐊᒃᓴᓂᒃ, 
ᐱᔨᑦᑎᕋᐅᑎᓂᒃ ᐃᑲᔫᓯᐊᓂᓪᓗ 

ᒐᕙᒪᖏᑦ ᓄᓇᕘᑉ ᐊᖏᖅᓯᒪᓪᓚᑦᑖᖅᑐᑦ ᐃᑲᔪᖅᑐᐃᓗᑎᒃ ᐃᓐᓇᕐᓂᒃ ᐊᑐᕈᓐᓇᕐᓗᑎᒃ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ, 
ᐱᔨᑦᑎᕋᐅᑎᓂᒃ ᐃᑲᔫᓯᐊᓂᓪᓗ. ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ 
ᐱᓕᕆᐊᒃᓴᓂᒃ: 

52. ᐱᑕᖃᖅᑎᑦᑎᓗᓂ ᐃᓐᓇᕐᓄᑦ ᐃᓄᒃᑐᒃ ᐅᖃᕈᓐᓇᖅᑐᓂᒃ ᐅᖃᕐᕕᐅᔪᓐᓇᖅᑐᒥᒃ ᐃᓄᖕᒥᒃ ᓄᓇᓕᖏᓐᓂ, 
ᖃᐅᔨᒪᖁᓪᓗᒋᑦ ᑭᓇᒧᑦ ᐅᖃᓪᓚᒍᓐᓇᕐᒪᖔᑦ ᐃᑲᔪᖅᑕᐅᓪᓚᑦᑖᕐᓂᕐᒧᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ 
ᐸᕐᓇᐅᑎᖏᓐᓂᒃ ᐊᒻᒪ ᓇᓚᐅᑦᑖᕈᑎᓪᓗᐊᑕᓂᒃ, ᑲᒪᒋᔭᐅᓂᐊᖅᑐᑦ ᓴᓇᕝᕕᓗᒃᑖᓂ ᐃᑲᔪᖅᑕᐅᖁᓪᓗᒍ ᑕᒪᓐᓇ 
ᐱᓕᕆᐊᒃᓴᖅ. 

53. ᐊᔪᕐᓇᙱᑦᑐᑦ ᒪᓕᒐᒃᓴᑦ ᐊᒻᒪ ᑎᑎᖅᑭᕆᓃᑦ ᐊᒻᒪᓗ ᑐᓴᐅᒪᔾᔪᑎᖃᕐᓗᑎᒃ ᐊᔪᕐᓇᙱᓐᓂᖅᓴᐅᑉ ᐱᓕᕆᔾᔪᑏᑦ 
ᒥᒃᓵᓄᑦ ᐊᑐᐃᓐᓇᐅᓗᑎᒃ ᐃᓄᒃᑐᑦ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ 
ᐸᕐᓇᐅᑎᖏᓐᓂᒃ ᐊᒻᒪ ᓇᓚᐅᑦᑖᕈᑎᓪᓗᐊᑕᓂᒃ, ᑲᒪᒋᔭᐅᓂᐊᖅᑐᑦ ᓴᓇᕝᕕᓗᒃᑖᓂ ᐃᑲᔪᖅᑕᐅᖁᓪᓗᒍ ᑕᒪᓐᓇ 
ᐱᓕᕆᐊᒃᓴᖅ. 

54. ᐋᖅᑭᒃᓯᓗᑎᒃ ᐊᑭᓕᖅᑕᐅᑲᐅᑎᒋᔪᓐᓇᕐᓂᕐᒧᑦ ᐃᓐᓇᐃᑦ ᐅᖅᓱᐊᓗᖕᒧᑦ ᐃᑲᔪᓯᐊᖏᑦ ᐃᓐᓇᕐᓄᑦ, ᐊᒻᒪᓗᑦᑕᐅᖅ 
ᐊᓯᖏᑦ ᐃᓄᓕᕆᔨᒃᑯᓐᓂ ᐱᓕᕆᐊᑦ ᐱᑎᑕᐅᔪᓐᓇᖅᖃᑦᑕᕐᓃᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐊᑐᐃᓐᓇᕈᐃᓗᑎᒃ ᐊᑭᓕᖅᑕᐅᑲᐅᑎᒋᔾᔪᑎᓂᒃ ᐊᖏᖅᑕᐅᓯᒪᔪᓄᑦ 
ᐃᓐᓇᕐᓄᑦ. ᒐᕙᒪᒃᑯᑦ ᐱᓕᕆᕙᓪᓕᐊᔪᑦ ᓇᓗᓇᐃᔭᕐᓗᒋᑦ ᐃᓚᑰᔾᔪᑕᐅᔪᑦ ᐊᑲᐅᙱᓕᐅᕈᑎᑕᖃᕈᓂ ᑕᒪᒃᑯᓇᓂ 
ᐱᓕᕆᔾᔪᑎᓂ. 

55. ᐱᕙᓪᓕᐊᑎᓪᓗᒋᑦ ᐱᓕᕆᔾᔪᑏᑦ ᐃᑲᔫᑎᒃᓴᓪᓗ ᐊᑐᐃᓐᓇᐅᓕᕐᓗᑎᒃ ᓄᓇᓕᖕᓂ ᐃᑲᔪᖅᑕᐅᖁᓪᓗᒋᑦ 
ᐱᔪᒥᒍᓱᒃᑐᓗᒃᑖᑦ ᑎᑎᕋᕐᓗᑎᒃ ᐊᒻᒪ ᓄᑖᙳᕆᐊᕐᓗᓂᔾᔪᒃ ᐃᓅᔪᓐᓃᖅᑐᓄᑦ ᕿᒻᒪᑯᓂᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒧᑦ ᑲᑎᓐᓂᐅᕙᒃᑐᑦ ᑲᑎᒪᔾᔪᑕᐅᓚᐅᖅᑐᑦ ᒥᑦᑎᒪᑕᓕᖕᒥ 
ᐊᒻᒪ ᐃᒃᐱᐊᕐᔪᖕᒥ ᐱᖃᓯᐅᔾᔨᓯᒪᔪᑦ ᓂᐱᓕᐅᖅᑕᐅᔪᓂᒃ ᑲᑎᒪᔩᑦ ᐅᖃᖃᑎᖃᖅᑎᓪᓗᒋᑦ ᐃᓐᓇᕐᓂᒃ ᕿᒻᒪᑯᓂᑦ 
ᐊᐅᓚᑦᑎᓂᕐᒧᑦ, ᐱᖅᑯᓯᑐᖃᒃᑯᑦ ᐊᑐᖅᑕᐅᕙᒃᑐᑦ ᐱᖁᑎᓄᑦ, ᐱᕙᒌᔭᐃᓂᕐᓗ ᐃᓅᔪᓐᓃᖅᑐᓄᑦ ᕿᒻᒪᑯᓂᑦ. 
ᑐᓴᐅᒪᔾᔪᑏᑦ ᑕᒪᒃᑯᓄᖓ ᐃᓅᔪᓐᓃᖅᑐᓄᑦ ᕿᒻᒪᑯᓄᑦ ᑐᓴᖅᑕᐅᔾᔪᑕᐅᓚᐅᖅᑐᖅ ᓄᓇᓕᖕᓂ ᓈᓚᐅᑎᒃᑯᑦ 
ᑕᒪᐃᓐᓂᒃ ᓄᓇᓕᖕᓂ, ᖃᓪᓗᓈᑐᑦ ᐃᓄᒃᑐᓪᓗ. ᒪᕐᕉᒃ ᓄᓇᓖᒃ ᓂᐅᕐᕈᕝᕕᐅᓂᐊᖅᑑᒃ ᐅᓪᓗᒃᓴᓕᐅᖅᑕᐅᓯᒪᔫᒃ 
2024-2025-ᒥ. ᑐᓴᐅᒪᔾᔪᑏᑦ ᑕᒪᒃᑯᓇᙵᑦ ᑲᑎᓐᓂᐅᔪᓂᑦ ᑐᑭᓯᑎᑦᑎᓂᐊᖅᑐᑦ ᑐᓴᒐᒃᓴᓂᒃ ᐃᓅᔪᓐᓃᖅᑐᓄᑦ 
ᕿᒻᒪᑯᓄᑦ ᖃᐅᔨᒪᔾᔪᑎᓄᑦ, ᐱᕙᓪᓕᐊᖏᓐᓇᖅᖢᓂᓗ. ᒐᕙᒪᒃᑯᑦ ᑐᓴᒐᒃᓴᓕᕆᔨᖏᑦ (GLO) 
ᐃᓕᓐᓂᐊᖅᑎᑕᐅᓚᐅᖅᑐᑦ ᒫᓐᓇ ᐃᓅᔪᓐᓃᖅᑐᓄᑦ ᕿᒻᒪᑯᓄᑦ ᖃᐅᔨᒪᔾᔪᑕᐅᔪᓂᒃ ᐃᑲᔪᕈᓐᓇᖁᓪᓗᒋᑦ 
ᓄᓇᓕᖕᓂ ᐃᓚᒋᔭᐅᔪᓂᒃ ᐊᑐᕈᓐᓇᕐᓗᑎᒃ ᑕᒪᒃᑯᓂᖓ ᐃᑲᔫᑎᒃᓴᓂᒃ. ᑲᒪᒋᔭᐅᒋᐊᓕᖕᓄᑦ ᐸᖅᑭᔨ ᐊᒻᒪ 
ᐊᒡᓚᕝᕕᓕᕆᔨ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐃᑲᔪᖅᓱᐃᕙᒃᖢᑎᒡᓗ ᓄᓇᓕᖕᓂ ᑐᓴᐅᒪᔪᓕᕆᔨᓂᒃ ᑖᒃᑯᓇᓂ 
ᐱᔪᓐᓇᕐᓂᕆᔭᐅᔪᓂᒃ. 

56. ᐊᔭᐅᖅᑐᕐᓗᒋᑦ ᑲᓇᑕᒥ ᐃᖕᑲᒻᑖᒃᓯᓕᕆᔨᒃᑯᑦ ᐱᔪᒥᓴᐃᑦᑎᐊᕐᓂᖅᓴᐅᖁᓪᓗᒋᑦ ᐃᕐᖐᓐᓇᖅ 
ᐃᖕᑲᒻᑖᒃᓯᓕᕆᔭᐅᔾᔪᑎᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥ ᐃᓐᓇᓗᒃᑖᓄᑦ ᐊᒻᒪ ᐃᑲᔪᖅᑐᐃᓗᑎᒃ 
ᐃᑲᔪᖅᑕᐅᔭᕆᐊᖃᖅᐸᑕ. (ᐱᔭᕆᓯᒪᔪᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (FIN) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᑲᑎᖃᑎᖃᖅᓯᒪᒧᑦ ᑲᓇᑕᒥ ᐃᖕᑲᓐᑖᒃᓯᓕᕆᔨᒃᑯᑦ ᑐᑦᑕᕐᕕᐊᓂᒃ 
ᐊᐃᕐᕆᓕ 2024-ᒥ. ᑲᓇᑕᒥ ᐃᖕᑲᒻᑖᒃᓯᓕᕆᔨᒃᑯᑦ ᑐᑦᑕᕐᕕᐊ ᓇᓗᓇᐃᖅᓯᓯᒪᔪᑦ ᐱᔪᒥᓴᐃᓂᐊᕐᓂᖏᓐᓂᒃ 
ᐊᑐᖅᑕᐅᓗᑎᒃ ᐃᕐᖐᓐᓈᖅ ᐃᖕᑲᓐᑖᒃᓯᓄᑦ ᐱᔨᑦᑎᕋᐅᑏᑦ ᓄᓇᕗᒻᒥ. 

57. ᑲᓇᑕᒥ ᐃᖕᑲᒻᑖᒃᓯᓕᕆᔨᒃᑯᑦ ᑐᑦᑕᕐᕕᐊ ᐊᒻᒪᓗ ᐱᔨᑦᑎᕋᖅᑏᑦ ᑲᑎᒪᒥ ᐃᓄᒃᑐᑦ ᐅᖃᕈᓐᓇᖅᑐᒥᒃ 
ᐱᓕᕆᔨᑖᕐᓗᑎᑦ ᑎᒃᑯᐊᖅᑕᐅᓯᒪᓗᓂ ᓄᓇᕗᒻᒧ ᐱᓕᕆᐊᒃᓴᓪᓗᐊᑕᖏᑦ ᐃᑲᔪᕐᓂᕐᒥᒃ ᐃᓄᖕᓂᒃ ᑖᒃᓯᓄᑦ-
ᐊᒃᑐᐊᔪᓄᑦ ᐱᓇᐃᓗᑕᖏᓐᓄᑦ. (ᐱᔭᕆᓯᒪᔪᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (FIN) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᑲᑎᖃᑎᖃᖅᓯᒪᒧᑦ ᑲᓇᑕᒥ ᐃᖕᑲᓐᑖᒃᓯᓕᕆᔨᒃᑯᑦ ᑐᑦᑕᕐᕕᐊᓂᒃ 
ᐊᐃᕐᕆᓕ 2024-ᒥ. ᑲᓇᑕᒥ ᐃᖕᑲᒻᑖᒃᓯᓕᕆᔨᒃᑯᑦ ᑐᑦᑕᕐᕕᐊ ᓇᓗᓇᐃᖅᓯᓯᒪᔪᑦ ᑖᒃᑯᐊ ᐃᓄᒃᑐᑦ 
ᐅᖃᕈᓐᓇᖅᑐᑦ ᐃᖅᑲᓇᐃᔭᖅᑏᑦ ᑎᑎᕋᕐᕕᖏᓐᓂ ᐃᖃᓗᖕᓂ ᑖᒃᑯᓄᖓᓪᓚᑦᑖᖅ ᐃᑲᔫᑎᒃᓴᐅᔪᑦ 
ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥᐅᑉ ᑖᒃᓯᓄᑦ ᐊᐱᖅᑯᑎᒋᕙᒃᑕᖏᓐᓄᑦ. 

ᑎᑭᑕᐅᓇᓱᐊᖅᑐᖅ: ᐱᐅᓯᑎᑕᐅᒋᐊᕐᓗᓂ ᑐᓴᐅᒪᑎᑦᑎᕙᖕᓂᖅ ᐃᓐᓇᕐᓂᒃ 

ᒐᕙᒪᖏᑦ ᓄᓇᕗᒻᒥ ᐊᖏᖅᓯᒪᓪᓚᑦᑖᖅᑐᑦ ᑐᓴᐅᑎᑦᑎᑦᑎᐊᕐᓂᖅᓴᐅᓕᕐᓗᑎᒃ ᐃᓐᓇᕐᓂᒃ. ᐃᑲᔪᖅᑐᖅᑕᐅᓗᓂ ᑕᒪᓐᓇ 
ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

58. ᐱᐅᓯᒋᐊᖅᑕᐅᓗᑎᒃ ᐱᓕᕆᐊᖃᕋᓱᐊᕐᓃᑦ ᐊᑐᕐᓂᕐᒧᑦ ᐃᓄᒃᑐᑦ ᐅᖃᐅᓯᓪᓗᐊᑕᐅᓗᓂ ᐊᐅᓚᓂᖏᓐᓂ 
ᐊᑕᖏᕐᓗᒋᑦ ᒐᕙᒪᓂ ᓄᓇᕗᒻᒥ ᑎᑎᕋᕐᕕᖏᓐᓂ ᐊᒻᒪ ᐊᑕᖏᖅᓗᒋᑦ ᐱᓕᕆᐊᓗᒃᑖᓂ ᐱᔨᑦᑎᕋᐅᑎᓗᒃᑖᓂ 
ᐊᑐᓕᖅᑎᑦᑎᓂᒃᑯᑦ ᐅᖃᐅᓯᕐᒥᒃ ᐊᑐᓕᕐᑎᑦᑎᓂᕐᒧᑦ ᐸᕐᓇᐅᑎᒥ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕗᒻᒥ ᐊᑐᓕᖅᑎᑦᑏᓐᓇᖅᑐᑦ ᓱᓕ ᐅᖃᐅᓯᕗᑦ 2.0-ᒥᒃ. ᓄᑖᖅ ᐊᑕᖐᓯᒪᔪᖅ 
ᐅᖃᐅᓯᕐᓄᑦ ᐸᕐᓇᐅᑦ ᐱᕙᓪᓕᐊᑎᑕᐅᓂᐊᖅᑐᑦ ᑭᖑᓂᐊᒍᑦ ᐱᔭᕇᖅᑕᐅᓚᐅᖅᑎᓪᓗᒋᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ/ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᕿᒥᕐᕈᔭᐅᓂᖓ. ᒐᕙᒪᒃᑯᑦ 
ᕿᒥᕐᕈᓯᒪᔪᑦ ᐱᕙᓪᓕᐊᑎᑕᐅᖁᓪᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᑦ 
$5.5 ᒥᓕᐊᓐᓂᒃ.  

ᒐᕙᒪᒃᑯᑦ ᐱᓕᕆᖃᑎᖃᖅᓯᒪᔪᑦ ᒪᐃᑯᓵᕝᑯᓐᓂᒃ ᑎᑎᖅᖃᒥᑦ ᐅᖃᓪᓚᖕᓂᕐᒧᑦ ᐱᓕᕆᔾᔪᑎᓄᑦ ᐃᓄᒃᑎᑑᒧᑦ, 
ᓴᖅᑭᑕᐅᓚᐅᖅᑐᖅ 2024-ᒥ. ᑭᖑᓪᓖᑦ ᐱᓕᕆᐊᖑᓂᐊᖅᑐᑦ ᑕᒪᑐᒧᖓ ᐱᓕᕆᐊᒧᑦ ᐊᐅᓚᔫᑦ ᑕᕐᕆᔮᒃᓴᑦ 
ᐃᑲᔪᖁᓪᓗᒋᑦ ᐃᓄᖕᓂᒃ, ᐱᖃᓯᐅᑎᓪᓗᒋᑦ ᐃᓐᓇᐃᑦ, ᐃᓕᓐᓂᐊᕈᒪᒍᑎᒃ ᖃᓄᖅ ᐊᑐᖅᑕᐅᔪᓐᓇᕐᒪᖔᑦ 
ᐱᓕᕆᔾᔪᑎ. 

59. ᑮᓇᐅᔭᖃᖅᑎᑦᑎᓂᖅ ᐊᖏᔪᒥᒃ ᐃᓄᒃᑐᑦ ᐊᖃᐅᓯᕐᒥᒃ ᐃᓕᓐᓂᐊᕐᓂᖅ ᓇᒃᑯᓕᒫᖅ, ᐊᑕᖏᖅᖢᒋᑦ ᒐᕙᒪᒃᑯᑦ 
ᓄᓇᕗᒻᒥ ᐃᖅᑲᓇᐅᔭᖅᑎᓄᑦ ᐊᒻᒪ ᐊᑐᓕᖅᑎᓪᓗᒍ ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒧᑦ ᖃᓄᖅᑑᕈᑕᐅᔪᖅ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᐃᖅᑲᓇᐃᔭᖅᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᒃᑯᑦ ᐱᓕᕆᕙᓪᓕᐊᔪᑦ ᐱᕙᓪᓕᐊᑎᑦᑎᓂᕐᒥᒃ ᐊᖓᔪᖅᑳᑦ ᐃᓕᓐᓂᐊᖅᑎᑕᐅᓗᑎᒃ 
ᑐᑭᓯᖁᓪᓗᒋᑦ ᑖᒃᑯᓂᖓ ᐃᖅᑲᓇᐃᔭᖅᑐᑦ ᐊᐅᓚᑦᑎᓂᕐᒥ ᐃᖅᑲᓇᐃᔮᖑᔪᓂ ᐱᓕᕆᐊᒃᓴᖏᓐᓂᒃ 
ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᕐᓂᖏᓐᓄᑦ ᐃᖅᑲᓇᐃᔭᕐᓗᑎᒃ ᐃᓄᒃᑐᑦ ᐊᒻᒪ ᐊᑐᐃᓐᓇᐅᓗᑎᒃ ᐃᑲᔫᑎᒃᓴᑦ 

ᑲᒪᒋᔭᐅᓗᓂ ᑕᒪᓐᓇ. ᐃᓕᓐᓂᐊᕐᓂᕐᒥᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ Fusion Cloud ᐃᑲᔪᖅᑐᐃᔪᖅ 
ᑕᒪᑐᒥᖓ ᐱᒋᐊᖅᑕᐅᔪᒪᔪᒥᒃ. 

ᐊᑐᐃᓐᓇᐅᓕᕈᓂ, ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᕈᑏᑦ ᐱᔪᒥᓴᖅᑕᐅᓂᐊᖅᑐᑦ ᒐᕙᒪᒃᑯᑦ ᓄᓇᕗᒻᒥ 
ᐃᓕᓐᓂᐊᖅᑎᑦᑎᓂᕐᒧᑦ ᐅᓪᓗᖅᓯᐅᑎᖏᑦᑎᒍᑦ. ᐃᓄᒃᑐᑦ ᐅᖃᐅᓯᕐᒥᒃ ᐃᓂᓐᓂᐊᕐᓂᕐᒧᑦ ᖃᓄᖅᑑᕈᑎ 
ᑭᖑᓪᓕᖅᐹᖅᓯᐅᑎᓕᐅᖅᑕᐅᕙᓪᓕᐊᔪᖅ.  

60. ᐱᐅᓯᒋᐊᖅᑕᐅᓗᑎᒃ ᓴᓇᕝᕕᐅᖃᑎᒌᑦ ᑲᒪᒋᔭᐅᓂᖏᑦ ᒐᕙᒪᒃᑯᓐᓂ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᐅᑏᑦ ᐊᒻᒪ 
ᑐᓴᐅᒪᖃᑎᒌᖕᓃᑦ ᓄᓇᓕᖕᓂ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ ᐊᑐᐃᓐᓇᕈᖅᑕᐅᓯᒪᔪᖅ 2025-2026 ᐱᓕᕆᐊᒃᓴᓄᑦ ᐊᕐᓇᐅᑎᓄᑦ 
ᐊᒻᒪ ᓇᓚᐅᑦᑖᕈᑎᓪᓗᐊᑕᓄᑦ. ᐃᓗᓕᖃᖅᑐᑦ ᑎᓴᒪᓂᒃ ᓄᑖᓂᒃ ᐃᖅᑲᓇᐃᔮᓂᒃ ᐊᒻᒪ 
ᐱᓕᕆᐊᒃᓴᖃᕐᓂᐊᖅᖢᑎᒃ ᐊᑐᐃᓐᓇᐅᑎᑦᑎᓗᑎᒃ ᑐᑦᑕᕐᕕᐅᓗᑎᒃ ᐃᓐᓇᕐᓄᑦ ᐱᓕᕆᐊᖑᔪᒪᔪᓄᑦ 
ᐃᑲᔪᖅᑐᖅᑕᐅᖁᓪᓗᒍ ᐊᑐᓕᖅᑎᑕᐅᓂᖓ ᐃᓐᓇᕈᖅᐸᓪᓕᐊᔪᑦ ᐃᓱᒪᒋᔭᐅᑦᑎᐊᕐᓗᑎᒃ – ᐃᓐᓇᕐᓄᑦ 
ᐃᓐᓇᐅᓂᖅᓴᓄᓪᓗ ᐸᕐᓇᐅᑎ. 

61. ᒪᓕᒃᑕᐅᔭᕆᐊᓕᒃ ᐃᖅᑲᓇᐃᔭᕐᕕᖕᒥ, ᐱᑕᖃᕆᐊᖃᖅᑎᑦᑎᔪᖅ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᐱᓕᕆᖃᑎᖃᓲᑦ ᐃᓐᓇᕐᓂᒃ ᐃᓕᑦᑎᓗᑎᒃ ᐃᓄᒃᑐᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᕿᒥᕐᕈᐃᓐᓇᕐᓂᐊᖅᑐᑦ ᐃᖅᑲᓇᐃᔮᑦ ᓇᓗᓇᐃᔭᐅᑎᖏᓐᓂᒃ ᐃᖅᑲᓇᐃᔮᓄᑦ 
ᐃᖅᑲᓇᐃᔭᖅᑏᑦ ᐱᓕᕆᖃᑎᖃᓲᑦ ᐃᓐᓇᕐᓂᒃ ᐃᑲᔪᖅᑐᖅᑕᐅᖁᓪᓗᒋᑦ ᐊᒻᒪ ᐱᔪᒥᓴᖅᑕᐅᖁᓪᓗᒍ 
ᐃᓕᓐᓂᐊᕐᓂᖅ ᐃᓄᒃᑐᑦ. 

62. ᐱᕙᓪᓕᐊᑎᓪᓗᒋᑦ ᐃᑲᔪᖅᑐᖅᑕᐅᔾᔪᑏᑦ ᓄᓇᓕᖕᓂ ᓈᓚᐅᑎᒃᑯᑦ ᐱᒋᐊᖅᑕᐅᔪᒪᔪᑦ ᐱᔪᒥᓴᐃᔪᑦ ᐃᓄᒃᑐᑦ 
ᐅᖃᐅᓯᕐᒥᒃ ᐱᐅᓯᒋᐊᖅᑕᐅᖁᓪᓗᒋᑦ ᑐᓴᐅᒪᖃᑎᒌᑦ ᐃᓐᓇᕐᓄᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᕿᒥᕐᕈᔪᑦ ᐱᕙᓪᓕᐊᑎᑕᐅᖁᓪᓗᒋᑦ ᐅᓄᓛᖑᔪᓐᓇᖅᑐᑦ ᐊᑭᖏᑦ ᐊᑐᖅᖢᒋᑦ 
ᐊᐃᑦᑑᑎᓄᑦ ᑎᑎᕋᖅᓯᒪᒧᑦ ᐊᑐᐃᓐᓇᕈᐃᓯᒪᔪᑦ ᑮᓇᐅᔭᖃᖅᑎᑕᐅᓂᖏᑦ ᓄᓇᓕᖕᓂ ᓈᓚᐅᑎᖃᕐᕖᑦ.  

ᑐᕌᒐᒃᓴᖅ: ᐃᓄᐃᑦ ᖃᐅᔨᒪᔭᑐᖃᖏᑦ  

ᑎᑭᑕᐅᓇᓱᐊᖅᑐᖅ: ᑐᑦᑕᕐᕕᖃᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐅᓄᖅᓯᒋᐊᕐᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑐᑦ 

ᒐᕙᒪᖏᑦ ᓄᓇᕘᒻᒥ ᐊᖏᖅᓯᒪᓪᓚᑦᑖᖅᑐᑦ ᐱᕙᓪᓕᐊᑎᓪᓚᑦᑖᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ 
ᐃᖅᑲᓇᐃᔭᖅᑐᑦ ᒐᕙᒪᖏᓐᓂ ᓄᓇᕘᑉ. ᐃᑲᔪᖅᑐᖅᑕᐅᓗᓂ ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ 
ᐅᑯᓂᖓ ᐱᓕᕆᐊᒃᓴᓂᒃ: 

63. ᓄᑖᙳᕆᐊᕐᓗᒋᑦ ᐃᕕᖅᑎᑉᐸᓪᓕᐊᔪᑦ ᐋᖅᑭᒃᓯᒪᓂᖏᑦ ᓴᙱᒃᑎᒋᐊᖅᑕᐅᖁᓪᓗᒋᑦ ᐊᑐᓕᖅᑎᑕᐅᓂᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖕᓐᓂ 
ᐃᓗᐊᓃᑦᑐᑦ ᐊᑐᐊᒐᕐᓂ ᒪᓕᒐᒃᓴᓂᓪᓗ. ᐋᖅᑭᓯᒪᓂᖓ ᓄᑖᙳᕆᐊᖅᑕᐅᓂᐊᖅᑐᑦ ᐱᖃᓯᐅᔾᔨᓯᒪᓗᑎᒃ 
ᐱᓕᕆᐊᓂᒃ ᐱᕙᓪᓕᐊᑎᑕᐅᓯᒪᔪᑦ ᑲᑐᔾᔨᖃᑎᖃᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᒃ. 
(ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐱᓕᕆᐊᖃᖅᑐᖅ ᑭᖑᓪᓕᖅᐹᖅᓯᑎᓕᐊᖑᓕᖅᖢᑎᒃ 
ᓄᑖᙳᕆᐊᖅᓯᒪᔪᑦ ᐃᕕᖅᑎᑉᐸᓪᓕᐊᔪᑦ ᐋᖅᑭᒃᓯᒪᓂᖏᑦ ᐊᒻᒪ ᐱᒋᐊᓕᓵᖅᑕᐅᔪᑦ ᐱᓕᕆᐊᑦ 
ᑎᑎᕋᕆᐊᙵᖅᑕᐅᔪᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑏᑦ ᐱᒋᐊᖅᑕᐅᓯᒪᓕᖅᑐᑦ.  

64. ᐱᐅᓯᒋᐊᖅᓯᒪᔪᑦ ᑲᑎᒪᖃᑎᖃᖃᑦᑕᓪᓚᑦᑖᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᒃ ᐊᒻᒪ ᑐᑦᑕᕐᕖᑦ 
ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ, ᐊᒻᒪ ᐱᔨᑦᑎᕋᐅᑎᓂᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᒃᑯᑦ ᐋᖅᑭᒋᐊᕆᕙᓪᓕᐊᔪᑦ ᐊᑐᐊᒐᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐱᕙᓪᓕᐊᓂᐅᕙᒃᑐᓄᑦ 
ᐱᖃᓯᐅᔾᔨᓗᑎᒃ ᐱᑕᖃᕆᐊᓕᖕᓂᒃ ᐃᓚᐅᑎᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᒻᒪ ᑐᑦᑕᕐᕖᑦ 
ᐃᓗᐊᓂ ᐊᑐᐊᒐᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᕙᓪᓕᐊᓂᐅᕙᒃᑐᓂ. 

65. ᐱᕙᓪᓕᐊᑎᓪᓗᒋᑦ ᐃᓱᒪᒋᔭᐅᔪᑦ ᐊᑐᐊᒐᕐᓂᒃ ᐱᕙᓪᓕᐊᑎᑦᑎᓂᕐᒧᑦ ᐋᖅᑭᒃᓯᒪᓂᐅᔪᑦ ᑐᙵᕕᖃᖅᑐᑦ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂᒃ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐃᓕᖅᑯᓯᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐱᓕᕆᐊᖃᖅᑐᖅ ᑭᖑᓪᓕᖅᐹᖅᓯᑎᓕᐊᖑᓕᖅᖢᑎᒃ 
ᓄᑖᙳᕆᐊᖅᓯᒪᔪᑦ ᐃᕕᖅᑎᑉᐸᓪᓕᐊᔪᑦ ᐋᖅᑭᒃᓯᒪᓂᖏᑦ ᐊᒻᒪ ᐱᒋᐊᓕᓵᖅᑕᐅᔪᑦ ᐱᓕᕆᐊᑦ 
ᑎᑎᕋᕆᐊᙵᖅᑕᐅᔪᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑏᑦ ᐱᒋᐊᖅᑕᐅᓯᒪᓕᖅᑐᑦ.  

ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ ᐸᕐᓇᐅᑎᖏᓐᓂᒃ ᐊᒻᒪ 
ᓇᓚᐅᑦᑖᕈᑎᓪᓗᐊᑕᓂᒃ, ᐃᑲᔪᖅᑐᐃᓂᐊᑐᑦ ᑕᒥᑐᒧᖓ ᐱᓕᕆᓂᐅᔪᓂᒃ. 

66. ᐊᑐᓕᖅᑎᑉᐸᓪᓕᐊᖏᓐᓇᕐᓗᒍ ᑎᑎᕋᖅᓯᒪᔪᖅ 32 ᐊᑐᐊᒐᖅ ᐱᑕᖃᕆᐊᖃᖅᑎᑦᑎᔪᖅ ᐊᑕᖏᖅᖢᒋᑦ 
ᒐᕙᒪᖏᓐᓂ ᓄᓇᕘᒻᒥ ᓴᓇᕝᕕᐅᔪᑦ ᐊᒻᒪ ᓄᓇᕗᒻᒥ ᑎᒥᐅᔪᑦ ᐃᓚᐅᑎᑦᑎᕙᒡᓗᑎᒃ ᓄᓇᕗᑦ ᑐᙵᕕᒃ 
ᑎᒥᖁᑖᓂᒃ ᐃᓄᓕᕆᓂᕐᒧᑦ ᐊᒻᒪ ᐱᖅᑯᓯᒃᑯᑦ ᐱᒋᐊᖅᑕᐅᔪᒪᔪᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᓪᓗᒥᒧᑦ, 83 ᑲᒪᒋᔭᒃᓴᑦ ᑐᓴᕋᓱᐊᕐᓂᐅᓯᒪᔪᑦ ᐊᑐᖅᑕᐅᓪᓗᑎᒃ ᑲᑐᔾᔨᖃᖏᒌᓐᓂᖅ 
ᑎᑎᕋᖅᓯᒪᔪᖅ 32 ᐱᕙᓪᓕᐊᓂᐅᔪᖅ.  

67. ᑐᓴᕋᓱᐊᖅᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᒃ, ᓴᖅᑮᓯᒪᔪᑦ ᐱᔨᑦᑎᕋᐅᑎᓂᒃ 
ᐊᑐᖅᑕᐅᒐᔪᒃᑐᓂᒃ ᓴᖅᑭᑕᐅᓂᖏᓐᓄᑦ ᒐᕙᒪᒃᑯᑦ ᐱᓕᕆᐊᒃᓴᖏᑦ ᐱᔨᑦᑎᕋᐅᑎᖏᓪᓗ ᐃᓐᓇᕐᓄᑦ. 
(ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐃᓕᖅᑯᓯᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓐᓇᕐᓄᑦ ᑐᑦᑕᕐᕕᒃ, ᐊᑐᐃᓐᓇᕈᐃᓯᒪᔪᖅ 2025-2026-ᒧᑦ ᓇᖕᒥᓂᖃᖅᑏᑦ 
ᐸᕐᓇᐅᑎᖏᓐᓂᒃ ᐊᒻᒪ ᓇᓚᐅᑦᑖᕈᑎᓪᓗᐊᑕᓂᒃ, ᐃᑲᔪᖅᑐᐃᓂᐊᑐᑦ ᑕᒥᑐᒧᖓ ᐱᓕᕆᓂᐅᔪᓂᒃ. 

68. ᓴᖅᑭᑕᐅᓗᑎᒃ ᖃᓄᐃᓕᖓᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᒻᒪ ᐱᕐᔪᐊᖑᓂᖓ ᐃᓗᐊᓂ 
ᒐᕙᒪᒃᑯᑦ ᓄᓇᕘᒻᒥ ᓴᙱᒃᑎᒋᐊᕐᓗᒋᓪᓗ ᐃᓄᓕᒫᑦ ᐅᔾᔨᓱᖕᓂᖏᑦ ᑕᒪᑐᒪᙵᑦ ᐊᒃᑐᖅᑕᐅᓯᒪᔪᑦ. 
(ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᓴᖅᑭᓯᒪᔪᑦ ᒪᓕᒐᓕᐅᕐᕕᖕᒧᑦ ᒪᕐᕈᐊᖅᑎᖅ 2024-ᒥ 
ᐃᓕᓴᖅᓯᔪᒪᓪᓗᑎᒃ ᐱᔭᕇᖅᐸᓪᓕᐊᔪᓂᒃ ᐊᒻᒪ ᓄᑖᓂᒃ ᐃᓚᒋᔭᐅᔪᓂᒃ ᑲᑎᒪᔨᓂᑦ. ᒐᕙᒪᒃᑯᑦ 
ᐱᓕᕆᐊᖃᕐᓂᐊᖅᑐᑦ ᓇᓗᓇᐃᔭᐃᓗᑎᒃ ᐱᕕᒃᓴᓂᒃ ᑐᓴᐅᒪᖃᑎᖃᐃᓐᓇᖁᓪᓗᒋᑦ ᑭᒃᑯᓕᒫᓄᑦ ᐱᓕᕆᐊᓄᑦ 
ᐱᓕᕆᐊᖑᕙᓪᓕᐊᔪᑦ ᒥᒃᓵᓄᑦ ᐱᓕᕆᔭᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᓂᑦ. 

69. ᐋᖅᑭᒃᓱᐃᓗᑎᒃ ᐊᒻᒪ ᓴᖅᑮᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᕐᕌᒍᑕᒫᑦ ᐅᓂᒃᑳᓂᒃ 
ᐱᖃᓯᐅᔾᔨᓯᒪᓗᑎᒃ ᐅᖃᐅᔾᔨᒋᐊᕈᑎᓂᒃ ᑐᓴᖅᑎᑦᑎᔾᔪᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓄᑦ ᐊᒻᒪ 
ᖃᓄᖅ ᒐᕙᒪᒃᑯᑦ ᐃᓚᓕᐅᔾᔨᓯᒪᓗᑎᒃ ᑕᒪᑐᒥᖓ ᐅᖃᐅᔾᔨᒋᐊᕈᑎᒥᒃ; ᐊᒻᒪᓗᑦᑕᐅᖅ ᑎᑎᕋᖅᑕᐅᓯᒪᓗᑎᒃ 
ᐃᓄᐃᑦ ᐃᓕᖅᑯᓯᖏᑦᑎᒍᑦ ᐱᖁᔭᖏᑦ ᑲᑎᑕᐅᑐᐃᓐᓇᕆᐊᓖᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᐃᑲᔪᖅᑐᐃᔪᑦ ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐅᐱᕐᖔᒧᑦ 2025-ᒥ. 

70. ᐱᕙᓪᓕᐊᑎᑕᐅᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ ᓇᓗᓇᐃᔭᑦᑎᐊᖅᓯᒪᒧᑦ ᐃᓄᐃᑦ ᐃᖅᑲᓇᐃᔭᖅᑐᓄᑦ ᐸᕐᓇᐅᑏᑦ 
ᐊᒻᒪ ᐃᓄᐃᑦ ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ ᐃᓕᓐᓂᐊᕐᓂᕐᒧᑦ ᐸᕐᓇᐅᑏᑦ ᒐᕙᒪᖏᓐᓄᑦ ᓄᓇᕘᑉ 
ᑎᑭᐅᒪᖁᓪᓗᒋᑦ ᑎᑎᕋᖅᓯᒪᔪᖅ 23 ᐱᓂᐊᒐᒃᓴᖏᓐᓄᑦ. ᑕᒪᓐᓇ ᐱᖃᓯᐅᔾᔨᔪᖅ ᐊᑐᐃᓐᓇᐅᑎᑦᑎᓂᕐᓂᒃ 
ᐊᔾᔨᐅᙱᑦᑐᓂᒃ ᐃᓕᓐᓂᐊᒐᒃᓴᓂᒃ ᐱᕙᓪᓕᐊᑎᑕᐅᖁᓪᓗᒋᑦ ᖃᐅᔨᒪᔨᑕᓪᓚᑦᑖᖑᓂᕐᒥᒃ ᐊᒻᒪ 
ᐱᓕᕆᔪᓐᓇᑦᑎᐊᕐᓂᖅ ᐃᓄᐃᑦ ᐃᖅᑲᓇᐃᔭᖅᑎᓂ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᖅᑲᓇᐃᔭᖅᑐᓕᕆᔨᒃᑯᑦ (ᒐᕙᒪᓕᕆᔨᒃᑯᑦ) 

ᖃᓄᐃᓕᖓᓂᖓ: ᒐᕙᒪᒃᑯᑦ ᑭᖑᓪᓕᖅᐹᖅᓯᐅᑎᖏᓐᓃᓕᖅᑐᑦ ᐱᕙᓪᓕᐊᑎᑕᐅᓂᖓ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪ ᓴᓇᕝᕕᐅᔪᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ. 
ᖄᒃᑲᓐᓂᐊᒍᑦ, ᒐᕙᒪᒃᑯᑦ ᐱᕙᓪᓕᐊᑎᑦᑎᓯᒪᔪᖅ ᐋᖅᑭᒃᓯᒪᓂᖓ ᐃᓄᐃᑦ ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ 
ᐃᓕᓐᓂᐊᒐᒃᓄᑦ ᖃᓄᖅᑑᕈᑎᓂᒃ ᐱᕙᓪᓕᐊᑎᑕᐅᓂᐊᖅᑐᑦ ᑲᑐᔾᔨᖃᑎᖃᕐᓗᑎᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 
ᐊᒻᒪ ᒐᕙᒪᖏᓐᓂ ᑲᓇᑕᐅᑉ. 

71. ᐱᐅᓯᒋᐊᕆᓇᓱᖕᓃᑦ ᐃᖅᑲᓇᐃᔭᓕᖅᑎᑦᑎᓗᑎᒃ ᐃᓄᖕᓂᒃ ᓯᕗᓕᖅᑎᓂᑦ ᐃᖅᑲᓇᐃᔮᓂᑦ ᒐᕙᒪᒃᑯᓐᓂ 
ᓴᓇᕝᕕᐅᔪᓗᒃᑖᓂ ᑐᕌᒐᖃᕐᓂᒃᑯᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᐊᓂᒃ. 
(ᐱᔭᕆᓯᒪᔪᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ (ᐃᖅᑲᓇᐃᔭᖅᑐᓕᕆᔨᒃᑯᑦ) 

ᖃᓄᐃᓕᖓᓂᖓ: ᐃᓄᐃᑦ ᐊᒃᑐᐊᓂᖃᖅᑐᑦ DM ᐃᖅᑲᓇᐃᔮᓂᒃ ᓴᖅᑭᑕᐅᓚᐅᖅᑐᑦ ᐅᓄᖅᓯᒋᐊᖁᓪᓗᒋᑦ 
ᐃᓄᐃᑦ ᑭᒡᒐᖅᑐᖅᑕᐅᓂᖏᑦ ᖁᕝᕙᓯᓛᓂ ᓄᓇᕗᒻᒥ ᐃᓄᓕᒫᓂᒃ ᐱᔨᑦᑎᕋᕐᓂᕐᒧᑦ. ᐅᓪᓗᒥᒧᑦ, 
ᐱᑕᖃᓕᖅᓯᒪᔪᖅ 6-ᓂᒃ ᐊᒃᑐᐊᔪᓂᒃ DM ᐃᖅᑲᓇᐃᔮᓂᒃ ᓴᖅᑭᑕᐅᓯᒪᔪᑦ ᐃᓐᓄᒃᑕᐅᓯᒪᓪᓗᑎᒡᓗ.  

ᒐᕙᒪᒃᑯᑦ ᐃᓕᓐᓂᐊᖅᑎᑦᑎᓯᒪᔪᑦ ᐃᓄᐃᑦ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᖃᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᒃᓴᒥᒃ ᐊᒻᒪ 12-ᖑᔪᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᕌᓂᓚᐅᖅᓗᑎᒃ ᔫᓂ 2024-ᒥ. ᕿᒥᕐᕈᓂᖅ 
ᐊᑑᑎᖃᑦᑎᐊᕐᓂᖏᓐᓄᑦ ᓇᓗᓇᐃᖅᑕᐅᖁᓪᓗᒋᑦ ᐱᐅᓛᑦ ᐱᐅᓯᐅᕙᒃᑐᑦ ᐊᒻᒪ ᐊᑐᓕᖁᔭᐅᔾᔪᑏᑦ ᓯᕗᓂᒃᓴᒥᒃ 
ᐱᓕᕆᐊᒃᓴᑦ ᐊᓯᔾᔨᐅᑎᖏᓐᓄᑦ ᐱᓕᕆᐊᖑᕙᓪᓕᐊᔪᑦ.  

ᓄᑖᙳᕆᐊᕆᔾᔪᑏᑦ ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᐊᒃᓴᓄᑦ ᐊᑐᓕᖅᑎᑕᐅᓚᐅᖅᑐᑦ ᐃᑲᔪᖅᑐᖅᑕᐅᓪᓗᑎᒃ 
ᓴᓇᕝᕕᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᓄᑦ ᓄᑖᓂᒃ ᒫᓐᓇᓘᓐᓃᑦ ᐃᖅᑲᓇᐃᔮᖏᓐᓄᑦ. ᑖᓐᓇ ᐱᓕᕆᐊᒃᓴᖅ 
ᖃᐅᔨᓴᖅᑕᐅᓂᐊᖅᑐᑦ 2025-2026-ᒥ. 

ᒐᕙᒪᖏᑦ ᓄᓇᕗᒻᒥ ᐃᓕᓐᓂᐊᖅᑎᑦᑏᓐᓇᕐᓂᐊᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐱᒋᐊᖅᑕᐅᔪᒪᔪᓄᑦ, 
ᓲᕐᓗ ᐃᒪᓐᓇ: 

• ᐊᒫᖅᑖᕐᓂᖅ ᐃᓕᓐᓂᐊᕆᐊᕐᓂᕐᒧᑦ ᐱᓕᕆᐊᒃᓴᖅ; 
• ᐃᓕᓴᕆᔭᐅᓯᒪᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐃᓕᓴᕆᔭᐅᔾᔪᑎᖃᖅᑐᑦ ᐃᓕᓐᓂᐊᒐᒃᓴᑦ 

(ᐃᓄᐃᑦ ᐃᓕᓐᓂᐊᖅᑏᑦ) 
• ᐃᖃᓇᐃᔭᒥᑦ ᖃᓄᐃᑦᑐᑐᐃᓐᓇᕐᓅᖓᓕᖅᑎᑦᑎᓂᕐᒧᑦ ᐱᓕᕆᔾᔪᑎ;  
• ᐊᔪᕈᓐᓃᖅᓴᕆᐊᖅᑐᕐᓂᕐᒧᑦ ᐃᑲᔫᑎᒃᓴᑦ; 
• ᓯᕗᓕᖅᑎᒃᓴᑦ ᐃᖃᓇᐃᔭᖅᓯᓐᓈᕐᓗᑎᒃ ᐱᓕᕆᔾᔪᑎ;  
• ᖁᑦᑎᓛᒥᒃ ᐃᓕᓴᕆᔭᐅᔾᔪᑏᑦ ᐱᓕᕆᐊᒥᒃ ᐊᐅᓚᑦᑎᓂᕐᒧᑦ (ᐃᓄᐃᑦ ᐃᓕᓐᓂᐊᖅᑏᑦ).  

ᒐᕙᒪᒃᑯᑦ ᐱᓕᕆᐊᖃᐃᓐᓇᕐᓂᐊᖅᑐᑦ ᐊᑐᕐᓗᒋᑦ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 
ᐊᒻᒪ ᐃᓕᓐᓂᐊᒐᒃᓴᓂᒃ ᐱᒋᐊᖅᑕᐅᔪᒪᔪᓄᑦ. 

72. ᐃᖅᑲᓇᐃᔭᖅᑎᑕᐅᓗᑎᒃ ᐃᓐᓇᐃᑦ ᐸᕐᓇᐃᓂᕐᒥᒃ ᐊᒻᒪ ᐃᓕᓐᓂᐊᖅᑎᑕᐅᓂᖏᓐᓂ ᐱᖅᑯᓯᒃᑯᑦ 
ᐃᓕᓐᓂᐊᒐᒃᓴᓂ ᐃᓕᓐᓂᐊᕈᑏᑦ ᒐᕙᒪᖓᓂ ᓄᓇᕘᑉ ᐃᖅᑲᓇᐃᔭᖅᑎᖏᓐᓄᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᖅᑲᓇᐃᔭᖅᑐᓕᕆᔨᒃᑯᑦ (ᐃᓕᖅᑯᓯᓕᕆᔨᒃᑯᑦ) 

ᖃᓄᐃᓕᖓᓂᖓ: ᐱᖅᑯᓯᒃᑯᑦ ᐃᓕᓐᓂᐊᒐᒃᓴᓂᒃ ᐃᓕᓐᓂᐊᕈᑏᑦ ᓯᕗᒻᒧᐊᒋᐊᖅᑕᐅᓚᐅᖅᑐᑦ 
ᐃᖃᓯᐅᔾᔭᐃᓪᓗᓂ ᐃᓚᒋᔭᐅᓪᓗᓂ ᐃᖅᑲᓇᐃᔭᓕᖅᐸᓪᓕᐊᓂᕐᒧᑦ ᐱᓕᕆᐊᓄᑦ ᐃᓚᒋᔭᐅᓂᐊᖅᑐᑦ 
ᐃᓕᓐᓂᐊᕐᓂᕐᒥᒃ ᐊᐅᓚᑦᑎᔾᔪᑎᓂᒃ Fusion Cloud-ᒥ. 

ᒐᕙᒪᒃᑯᑦ ᐃᖅᑲᓇᐃᔭᓕᖅᑎᑦᑎᕙᓪᓕᐊᖏᓐᓇᕐᓗᑎᒃ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᑎᓪᓗᒋᑦ ᐱᖅᑯᓯᒃᑯᑦ 
ᓱᖏᐃᓂᕐᒧᑦ ᐱᓕᕆᐊᒃᓴᓂᒃ ᐊᒃᑐᐊᔪᓄᓪᓗ ᐅᖃᐅᓯᐅᔪᑦ ᐱᓕᕆᔨᓪᓚᑦᑖᖑᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓐᓂᐊᕈᑎᒃᓴᓄᑦ. 

73. ᐃᓚᐅᑎᓪᓗᒋᑦ ᐃᓐᓇᐃᑦ ᐱᓕᕆᓂᕐᓂ ᐃᑲᔪᖅᑐᐃᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ 
ᓄᓇᕗᒻᒥ ᐃᓄᓕᒫᓂᒃ ᐱᔨᑦᑎᕋᐅᑎᖏᓐᓂ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᐃᓚᐅᑎᑦᑏᓐᓇᖃᑦᑕᖅᑐᑦ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᑎᓪᓗᒋᑦ ᐱᖅᑯᓯᒃᑯᑦ 
ᓱᖏᐅᓴᐃᓂᕐᒧᑦ ᐱᓕᕆᐊᒃᓴᓂᒃ ᐊᒻᒪ ᐊᒃᑐᐊᔪᑦ ᐅᖃᐅᓯᒃᓴᐅᔪᑦ ᐱᓕᕆᔨᓪᓚᑦᑖᖑᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓐᓂᐊᒐᒃᓴᓂᒃ.  

74. ᑲᑐᔾᔨᖃᑎᖃᖅᖢᑎᒃ ᓄᓇᕗᒻᒥ ᑐᙵᕕᒃ ᑎᒥᖁᑖᓂ, ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ 
ᐊᑐᐊᖓᕐᓄᑦ ᐃᓕᓐᓂᐊᖅᑎᑦᑎᔪᓐᓇᕐᓂᕐᒧᑦ ᐱᒋᐊᖅᑕᐅᔪᒪᔪᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒥᓲᓂᖅᓴᓂᒃ 
ᐃᓄᖕᓂᒃ ᐊᑐᐊᒐᓕᕆᓂᕐᒥ ᓴᓇᕝᕕᐅᔪᓂ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᒐᕙᒪᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᑭᖑᓪᓕᖅᐹᖅᓯᐅᑎᖏᓐᓃᓕᖅᑐᑦ ᐱᕙᓪᓕᐊᑎᑕᐅᓂᖓ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪ ᓴᓇᕝᕕᐅᔪᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ. 

ᖄᒃᑲᓐᓂᐊᒍᑦ, ᒐᕙᒪᒃᑯᑦ ᐱᕙᓪᓕᐊᑎᑦᑎᓯᒪᔪᑦ ᐋᖅᑭᒃᓯᒪᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ 
ᐃᓕᓐᓂᐊᖅᑎᑕᐅᓂᕐᒧᑦ ᖃᓄᖅᑑᕈᑏᑦ ᐱᕙᓪᓕᐊᑎᑕᐅᓂᐊᖅᑐᑦ ᑲᑐᔾᔨᓗᑎᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 
ᐊᒻᒪ ᒐᕙᒪᒃᑯᓐᓂ ᑲᓇᑕᒥ. 

ᑐᕌᒐᒃᓴᖅ: ᖃᓄᐃᙱᑦᑎᐊᖅᑐᑦ ᓄᓇᓖᑦ 

ᑎᑭᑕᐅᓇᓱᐊᖅᑐᖅ: ᐃᑲᔪᖅᑐᐃᓂᖅ ᒪᒥᓴᕐᓂᕐᒥᒃ ᓄᓇᑦᑎᓐᓂ 

ᒐᕙᒪᖏᑦ ᓄᓇᕘᑉ ᐊᖏᖅᓯᒪᓪᓚᑦᑖᖅᑐᑦ ᐃᑲᔪᖅᑐᐃᓗᑎᒃ ᒪᒥᓴᕐᓂᕐᒥᒃ ᓄᓇᓕᖁᑎᑦᑎᓐᓂᑦ. ᐃᑲᔪᖅᑐᖅᑕᐅᓗᓂ 
ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

75. ᐃᑲᔪᕐᓗᒋᑦ ᓄᓇᓖᑦ ᐊᑐᓕᖅᑎᑦᑎᓂᕐᒧᑦ ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᐱᓕᕿᐊᓂᒃ ᐊᒻᒪ 
ᓄᓇᓕᖕᓃᑦᑐᓂᒃ ᒪᓕᒐᓕᕆᓂᕐᒧᑦ ᐊᒻᒪ ᐋᖅᑭᖃᑎᒌᖕᓂᕐᒧᑦ ᐱᒋᐊᖅᑕᐅᔪᒪᔪᓂᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᑐᖅᑕᐅᓗᑎᒃ ᓄᓇᓕᖕᓂ ᒪᓕᒐᓕᕐᓂᕐᒧᑦ ᓴᓇᕝᕕᐅᔪᑦ, ᑮᓇᐅᔭᖅᑑᑎᒃᓴᑦ ᐊᑐᐃᓐᓇᐅᔪᑦ 
ᓄᓇᓕᖕᓃᓪᓗᑎᒃ ᐱᔭᕋᒃᑎᑦᑎᑦᑕᐃᓕᒪᓂᕐᒧᑦ ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᓄᑦ. ᓄᓇᓕᖕᓂ 
ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ (CJOW) ᑲᑐᔾᔨᖃᑎᖃᐃᓐᓇᕐᓗᑎᒃ ᒪᓕᒐᓕᕆᓂᕐᒥ ᐱᖃᖃᑕᐅᔪᓂᒃ 
ᐱᕙᓪᓕᐊᑎᑕᐅᖁᓪᓗᒋᑦ ᐱᕋᔭᒃᓴᐃᓕᑎᑦᑎᓂᕐᒧᑦ ᐱᓕᕆᐊᒃᓴᑦ ᓄᓇᓕᖕᓂ. 

ᐃᓚᒌᓄᑦ ᐋᔩᖃᑎᒌᒃᑎᑦᑎᓂᕐᒧᑦ ᐱᓕᕆᐊᖅ ᐊᑐᐃᓐᓇᕈᐃᕙᓪᓕᐊᖏᓐᓇᖅᑐᖅ ᐃᓚᒌᓂᒃ ᐋᔩᖃᑎᒌᖕᓂᕐᒧᑦ 
ᐱᔨᑦᑎᕋᐅᑎᓂᒃ ᐊᒻᒪ ᕿᒥᕐᕈᓪᓗᑎᒃ ᐱᕕᒃᓴᓂᒃ ᐃᓐᓇᐃᑦ ᐃᓚᐅᖃᑦᑕᖁᓪᓗᒋᑦ. ᐃᓚᒌᓄᑦ ᐋᔩᖃᑎᒌᒃᑎᑦᑎᔨᒥᒃ 
ᐃᖅᑲᓇᐃᔭᓕᖅᑐᖃᖅᓯᒪᔪᖅ ᑲᖏᖅᖠᓂᕐᒥ 2024-ᒥ ᐊᒻᒪ ᐱᓕᕆᐊᒃᓴᑦ ᐱᔭᕇᖅᑕᐅᓯᒪᓕᖅᑐᑦ ᒪᕐᕉᖕᓄᑦ 
ᐃᖅᑲᓇᐃᔭᖅᑎᖃᙱᑦᑐᓄᑦ ᐋᔩᖃᑎᒌᒃᑎᑦᑎᓂᕐᒧᑦ ᐃᖅᑲᓇᐃᔮᓂᒃ ᐃᖃᓗᖕᓂ ᑭᙵᓂᓪᓗ. ᐱᓕᕆᐊᒃᓴᖅ 
ᐊᑲᕐᕉᑕᐅᔪᓐᓇᖅᓯᒪᔪᖅ ᑐᒃᓯᕋᐅᑎᓄᑦ ᐃᓚᐅᖁᓪᓗᖏᑦ ᐃᓐᓇᐃᑦ ᐋᔩᖃᑎᒌᒃᐸᓪᓕᐊᓂᕐᓂ, ᑐᒃᓯᕋᖅᑕᐅᒍᑎᒃ 
ᐃᓚᐅᔪᓂᑦ. 

76. ᐊᑐᐃᓐᓇᐅᑎᑦᑎᓗᑎᒃ ᖁᐊᖅᓵᖅᓯᒪᓂᕐᒧᑦ ᑐᑭᓯᑎᑕᐅᓯᒪᔪᓂᒃ ᐊᒻᒪ ᐱᖅᑯᓯᒃᑯᒃ ᓈᒻᒪᒃᑐᓂᒃ ᐃᓚᒌᑦ 
ᐃᓅᓯᓕᕆᔭᐅᖁᓪᓗᒋᑦ ᐊᒻᒪ ᒪᒥᓴᕐᓂᕐᒧᑦ ᐱᓕᕆᐊᓄᑦ ᐊᑐᓂ ᓄᓇᓕᖕᓂ ᓄᓇᕗᒻᒥ, ᐊᑐᕐᓗᑎᒃ ᐃᓄᐃᑦ 
ᐊᑐᕋᓱᐊᖅᐊᒃᑕᖏᓐᓂᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᑐᓂ ᓄᓇᓖᑦ ᐊᑐᕈᓐᓇᕐᓗᑎᒃ ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ. ᐱᓕᕆᐊᒃᓴᑦ 
ᐊᔾᔨᒌᖃᑦᑕᙱᓪᓗᑎᒃ ᓄᓇᓖᑦ ᒪᓕᒡᓗᒋᑦ. 

77. ᐊᑐᐃᓐᓇᐅᑎᑦᑎᓗᑎᒃ ᖁᐊᖅᓵᖅᓯᒪᓂᕐᒧᑦ ᑐᑭᓯᑎᑕᐅᓯᒪᔪᓂᒃ ᐃᓅᓯᓕᕆᔾᔪᑎᓂᒃ ᒪᒥᓴᕐᓂᕐᒧᓪᓗ ᐱᓕᕆᐊᓂᒃ 
ᐱᓗᐊᖅᑐᒥᒃ ᐃᓐᓇᕐᓄᑦ ᐃᓄᒃᑐᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᖅᑯᓵᕆᐊᖅ ᐱᓕᕆᐊᒃᓴᐅᑉ ᐱᕙᓪᓕᐊᑎᑕᐅᖏᓐᓇᖅᑐᖅ ᐱᖃᖃᑕᐅᔪᓄᑦ, 
ᐱᖃᓯᐅᑎᓪᓗᒋᑦ ᐃᓐᓇᐃᑦ ᐊᒻᒪ ᐱᖅᑯᓯᒃᑯᑦ ᐅᖃᐅᔾᔨᒋᐊᖅᑏᑦ. 

78. ᐃᓕᓐᓂᐊᖅᑎᑦᑎᓗᑎᒃ ᐊᒻᒪ ᓱᖏᐅᓴᔭᐅᖢᑎᒃ ᐊᑕᖏᖅᖢᒋᑦ ᒪᓕᒐᖅᑎᒍᑦ ᐱᓕᕆᔩᑦ ᐱᖅᑯᓯᕐᒥᒃ 
ᐅᔾᔨᕈᓱᓕᖅᑎᑦᑎᓂᕐᒧᑦ, ᐃᓄᐃᑦ ᑐᓴᐅᒪᖃᑎᒌᒍᑎᖏᓐᓂᒃ, ᐃᓄᐃᑦ ᐊᑐᕋᓱᐊᖅᐸᒃᑕᖏᑦ ᐊᑲᐅᙱᓕᐅᕈᑎᓂᒃ 
ᐋᖅᑭᒃᓯᓇᓱᐊᕐᓂᕐᒧᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᐃᑲᔪᖅᑐᐃᖏᓐᓇᖅᑐᑦ ᐸᓖᓯᒃᑯᓐᓂᒃ “V”-ᒥᒃ ᐊᕕᒃᑐᖅᓯᒪᓂᓕᖕᒥ 
ᐱᐅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐱᖅᑯᓯᖏᓐᓄᑦ ᐃᓕᓐᓂᐊᒐᒃᓴᓂᒃ ᓱᖏᐅᓴᐃᓂᕐᒧᑦ ᐊᒻᒪ ᐃᓕᓐᓂᐊᒐᒃᓴᓂᒃ. 
2024-2025-ᒥ, ᐸᓖᓯᒃᑯᑦ ᐱᓕᕆᖃᑎᖃᖅᓯᒪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ ᓄᑖᓄᑦ ᐃᓄᐃᑦ 
ᐱᖅᑯᓯᖏᓐᓄᑦ ᐃᓕᓐᓂᐊᕈᑎᒃᓴᓂᒃ ᐊᓖᓯᓄᑦ ᐊᓯᖏᓐᓄᓪᓗ ᐃᖅᑲᓇᐃᔭᖅᑎᓄᑦ. 

79. ᐱᖅᑯᓯᒃᑯᑦ ᐊᒃᑐᐊᓂᖃᓪᓚᑦᑖᖁᓪᓗᒋᑦ, ᐃᓚᐅᑎᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᒻᒪ 
ᑐᑦᑕᕐᑰᑦ ᐱᕙᓪᓕᐊᑎᑕᐅᑎᓪᓗᒋᑦ ᒐᕙᒪᒃᑯᓐᓂ ᐊᔪᓕᕈᑎᖃᖅᐸᒃᑐᓄᑦ, ᒪᒥᓴᕐᓂᕐᒧᑦ, ᐊᒻᒪ ᐃᓅᓯᓕᕆᔭᐅᓂᕐᒧᑦ 
ᐱᓕᕆᐊᓂ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓕᖅᑯᓯᓕᕆᔨᒃᑯᑦ) 

ᖃᓄᐃᓕᖓᓂᖓ: ᐊᖅᑯᓵᕆᐊᖅ ᐱᓕᕆᐊᒃᓴᐅᑉ ᐱᕙᓪᓕᐊᑎᑕᐅᖏᓐᓇᖅᑐᖅ ᐱᖃᖃᑕᐅᔪᓄᑦ, 
ᐱᖃᓯᐅᑎᓪᓗᒋᑦ ᐃᓐᓇᐃᑦ ᐊᒻᒪ ᐱᖅᑯᓯᒃᑯᑦ ᐅᖃᐅᔾᔨᒋᐊᖅᑏᑦ. ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᕿᒥᕐᕈᔩᑦ 
ᑲᑎᒪᔩᑦ ᐊᑐᖅᖢᒍ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐱᖁᔭᖅ ᐱᖓᓱᓂᒃ ᐃᓄᖕᓂᒃ ᐱᖅᑯᓯᒃᑯᑦ 
ᐅᖃᐅᔾᔨᒋᐊᖅᓂᒃ ᐃᖅᑲᓇᐃᔮᒃᓴᖅᑕᓖᑦ ᐱᑕᖃᕆᐊᖃᖅᖢᑎᒃ ᑕᐃᑲᓂ ᐱᖁᔭᕐᒥ. ᑐᑦᑕᕐᑰᑦ ᑐᓴᕋᓱᐊᕐᕕᐅᓯᒪᒧᑦ 
ᐱᕙᓪᓕᐊᑎᑕᐅᓂᖓᓄᑦ ᓄᑖᖅ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐱᖁᔭᖅ. 

80. ᐃᓚᐅᑎᓪᓗᒋᑦ ᐃᓐᓇᐃᑦ ᐊᒻᒪ ᐃᓚᒌᑦ ᓄᓇᓕᖕᓃᓪᓗᑎᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑲᒪᒋᔭᐅᖁᓪᓗᒋᑦ 
ᐱᑦᑎᐊᙱᖃᑦᑕᕐᓃᑦ, ᐋᓐᓂᖅᓯᕆᓃᑦ, ᐊᒻᒪ ᑎᒡᓕᒃᐸᒃᑐᑦ ᐊᑐᖅᑕᐅᓗᑎᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ 
ᑲᑎᒪᔨᐊᓛᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᒃ ᐱᓕᕆᐊᖃᐃᓐᓇᖅᑐᑦ ᓄᓇᓕᖕᓂ ᑐᓴᕋᓱᖕᓂᕐᒧᑦ 
ᐊᒻᒪ ᑲᑎᒪᖃᑎᖃᖃᑦᑕᕐᓂᕐᒧᑦ ᐃᓐᓇᕐᓂᒃ ᐃᓚᐅᔪᓂᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑲᑎᒪᔨᐊᓛᓂ 
ᐃᓚᒋᔭᐅᔪᓂ ᑖᒃᑯᓇᓂ ᐃᖅᑲᖅᑐᐃᕕᓕᕆᓂᖅ ᐱᕋᔭᑦᑐᕕᓃᑦ ᒪᒥᓴᖅᑎᑕᐅᓂᖏᑦᑎᒍᑦ ᐱᓕᕆᐊᑎᒍᑦ. 

ᖃᓄᐃᑦᑐᓐᓃᖅᑎᑦᑎᕙᓪᓕᐊᓂᕐᒧᑦ ᒪᓕᒐᓕᕆᓂᕐᒥ ᐱᓕᕆᐊᑦ ᐊᕐᕕᐊᓂ ᐊᒻᒪ ᐃᖃᓗᒃᑑᑦᑎᐊᒥ 
ᐃᖅᑲᓇᐃᔭᖅᑎᖃᐃᓐᓇᖅᑐᑦ ᐃᓐᓇᕐᓂᒃ ᐃᓅᓯᓕᕆᔨᐅᓪᓗᑎᒃ ᐱᓕᕆᐊᒥ ᐱᔨᑦᑎᕋᖅᑕᐅᔪᓄᑦ. 

81. ᐃᓚᐅᑎᓪᓗᒋᑦ ᐃᓐᓇᐃᑦ ᐃᓚᐅᓪᓚᑦᑖᕐᓗᑎᒃ ᐊᒻᒪ ᐊᖃᐅᔾᔨᒋᐊᖅᑎᐅᓗᑎᒃ ᐋᖅᑭᒃᓯᓇᓱᖕᓂᕐᒧᑦ 
ᐊᑲᐅᙱᓕᐅᕈᑎᖃᖅᑎᓪᓗᒋᑦ ᐊᒻᒪ ᐃᖅᑲᖅᑕᐃᕝᕕᖕᒥ ᓈᓚᖕᓂᖃᖅᑎᓪᓗᒋᑦ ᓄᓇᓕᖕᓂ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᒪᓕᒐᓕᕆᔨᒃᑯᑦ 

ᖃᓄᐃᓕᖓᓂᖓ: ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᒃ ᑲᑎᒪᖃᑎᖃᖃᑦᑕᐃᓐᓇᖅᑐᑦ ᐃᓐᓇᕐᓂᒃ 
ᐊᔭᐅᖅᑐᖅᑕᐅᖁᓪᓗᒋᑦ ᐃᓚᐅᓂᖏᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ ᓴᓇᕝᕕᖕᓂ. 

ᒐᕙᒪᒃᑯᑦ ᑲᒪᒋᔭᖃᕐᓂᐊᖅᑐᑦ ᓄᓇᕗᒻᒥ ᐃᖅᑲᓇᖅᑐᐃᕝᕕᓕᕆᔨᒃᑯᓐᓂᒃ ᐃᓱᒪᒋᖃᓯᐅᔾᔨᓗᑎᒃ ᐱᕕᒃᓴᓂᒃ 
ᐃᓐᓇᐃᑦ ᐃᓚᐅᖁᓪᓗᒋᑦ ᐃᖅᑲᖅᑐᐃᕝᕕᖕᒥ ᓈᓚᖕᓂᕐᓂ, ᕿᒥᕐᕈᓗᒋᑦ ᑭᙴᒪᒋᔭᐅᕗᑦ ᖃᓄᑐᐃᓐᓇᖅ 
ᑮᓇᐅᔭᖃᖅᑎᑕᐅᔾᔪᑎᓄᑦ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐃᓕᓐᓂᐊᖅᑎᑕᐅᓂᕐᒧᑦ. 

82. ᐃᓕᓐᓂᐊᖅᑎᑦᑎᒐᔪᒃᐸᒡᓗᑎᒃ ᐃᓐᓇᕐᓂᒃ ᓄᓇᓕᖕᓂᓪᓗ ᓱᕐᕋᖕᓇᖅᑐᓄᑦ ᐊᒃᑐᐃᓂᖏᓐᓂᒡᓗ ᐃᓱᒪᒥᒃ 
ᑎᒥᒥᓪᓗ. ᑕᒪᓐᓇ ᐱᓕᒻᒪᒃᓴᐃᓂᖅ ᐱᖃᓯᐅᔾᔨᓂᐊᖅᑐᑦ ᖃᓄᖅ ᐃᓄᐃᑦ ᑲᒪᒋᔭᖃᕈᓐᓇᕐᒪᖔᑦ ᑕᒪᒃᑯᓂᖓ 
ᐊᒃᑐᐃᓂᐅᔪᓂᒃ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓄᐃᓕᖓᓂᖓ: ᐊᔪᓕᕈᑎᖃᖅᐸᒃᑐᑦ ᐄᔭᒃᑯᓄᑦ ᑲᑎᙵᖃᑦᑕᕐᓂᕐᒧᑦ ᐱᓕᕆᐊᑦ ᑐᓴᐅᒪᔾᔪᑎᖃᖅᑐᑦ 
ᐱᔪᒪᓗᐊᖅᑕᐃᓕᔾᔪᑎᓂᒃ ᐊᒻᒪ ᐊᔪᓕᕈᑎᖃᖅᐸᖕᓂᕐᒧᑦ ᑲᒪᒋᔭᐅᔾᔪᑏᑦ ᐄᔭᒃᑲᑦ ᐋᓐᓂᐊᕐᕕᖕᓂ. 
ᑲᑎᙵᖃᑦᑕᕐᓃᑦ (ᐃᓕᓐᓂᐊᕐᓗᑎᒃ ᑲᑎᒪᓗᑎᒃ) ᒫᓐᓇ ᓄᖅᑲᖓᑎᑕᐅᒧᑦ ᐃᖅᑲᓇᐃᔭᖅᑎᒃᓴᖏᓐᓂᖏᓐᓄᑦ. 
ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᐱᒋᐊᖅᑕᐅᒃᑲᓐᓂᖁᓪᓗᒋᑦ ᐊᔪᓕᕈᑎᖃᖅᐸᒃᑐᓄᑦ ᐃᓕᓐᓂᐊᖅᓯᓐᓈᕐᓗᑎᒃ 
ᑲᑎᒪᓂᕐᓂᒃ 2025-2026-ᒥ. 

83. ᑮᓇᐅᔭᖃᖅᑎᑦᑎᓗᑎᒃ ᓴᓇᓂᕐᒧᑦ, ᐊᐅᓚᑕᐅᓂᖓᓄᑦ ᐊᒻᒪ ᐋᖅᑭᐅᒪᑎᑕᐅᓂᖓᓄᑦ ᓄᓇᓕᖕᓂ ᐃᓂᒃᓴᐃᑦ 
ᐃᓄᖕᓄᑦ ᐊᑐᕐᓂᕐᓗᒃᐸᒃᑐᓂᒃ ᓱᕐᕋᖕᓇᖅᑐᓂᒃ ᐃᒥᐊᓗᖕᒥᓪᓗ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᐃᓄᓕᕆᔨᒃᑯᑦ ᒫᓐᓇ ᑮᓇᐅᔭᖃᖅᑎᑦᑎᔪᑦ ᐅᖂᑕᖅ ᓴᓴᐃᑎᒃᑯᓐᓂᒃ ᐊᐅᓚᓂᖃᖁᓪᓗᒋᑦ 
ᐃᖃᓗᖕᓂ ᐃᓂᒃᓴᖃᙱᑦᑐᒃᑯᕕᖕᒥᒃ.  

84. ᐃᓕᓐᓂᐊᖅᑎᓪᓗᒋᑦ ᐃᓄᐃᑦ ᐃᓅᓯᓕᕆᔩᑦ, ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐃᖅᑲᓇᐃᔭᖅᑏᑦ, ᐃᓱᒪᓕᕆᒡᔨᑦ, 
ᐊᒻᒪ ᐃᓄᓕᕆᔩᑦ ᐱᓕᕆᐊᓄᑦ ᐱᖃᓯᐅᔾᔨᓯᒪᔪᑦ ᐃᓄᐃᑦ ᐱᐅᓯᖏᓐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ 
ᓱᓕᔫᓂᕋᖅᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᑦ ᐊᒻᒪ ᑐᑦᑕᕐᕕᖕᓂᑦ. (ᐊᑯᓂᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓄᓕᕆᔨᒃᑯᑦ) 

ᖃᓄᐃᓕᖓᓂᖓ: ᐊᑐᕐᓗᒋᑦ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᔪᓕᕈᑎᖃᖅᐸᒃᑐᑦ (MHA) ᓴᓇᕝᕕᖓ, 
ᒐᕙᒪᒃᑯᑦ ᐱᓕᕆᖃᑎᖃᖅᑐᑦ ᓄᓇᓕᕐᔪᐊᖑᓂᖅᓴᓂ ᑭᓇᐅᔾᔪᓯᕐᓄᑦ ᐱᓕᕆᐊᕐᒥᒃ ᐊᔪᕈᓐᓃᖅᓴᖅᑎᓪᓗᒋᑦ 
ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᔪᓕᕈᑎᖃᖅᐸᒃᑐᑦ (MHA) ᐃᖅᑲᓇᐃᔭᖅᑎᖏᓐᓂᒃ, ᐃᓚᓕᐅᔾᔭᐅᓗᑎᒃ 
ᓘᒃᑖᑦ ᐊᒻᒪ ᐱᓕᕆᔨᒻᒪᕆᖕᓄᑦ ᐃᑲᔪᖅᑎᑦ. 

ᑎᓯᐱᕆ 2024-ᒥ, ᐱᑕᖃᓚᐅᖅᑐᑦ 40-ᓂᒃ ᐃᓄᖕᓂᒃ ᒪᕐᕈᐃᓕᖅᑲᖓᔪᓂᒃ ᐱᓕᕆᔨᓪᓚᑦᑖᖑᔾᔪᑎᓕᖕᓂᒃ 
ᐃᖅᑲᓇᐃᔭᓕᖅᑎᑕᐅᓯᒪᔪᑦ ᓄᓇᕗᓗᒃᑖᒥ. 

ᒐᕙᒪᒃᑯᑦ ᐱᓕᕆᓲᑦ ᑲᔾᔨᓪᓗᑎᒃ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᓴᓴᐃᑎᒃᑯᑦ ᐊᒻᒪ 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᑲᔪᖅᑐᐃᖁᓪᓗᒋᑦ ᐃᓄᖕᓂᒃ ᐱᓕᕆᖃᑎᖃᓲᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ. ᑕᒪᒃᑯᐊ 
ᐃᓕᓐᓂᐊᕐᓃᑦ ᐱᖃᓯᐅᔾᔨᔪᑦ ᐃᓄᐃᑦ ᐱᐅᓯᖏᓐᓂᒃ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᔨᓂᒃ 
ᐊᔪᕆᖅᓲᔾᔨᔪᓐᓇᕐᓗᑎᒃ ᐱᖅᑯᓯᒃᑯᑦ ᑐᑭᓯᐊᓂᕐᒥᒃ ᐊᒻᒪ ᐃᒃᐱᒍᓱᑦᑎᐊᕐᓂᕐᒥᒃ.  

ᒐᕙᒪᒃᑯᑦ ᑲᒪᒋᔭᖃᓲᑦ ᐅᓖᐱᑲ ᐅᕿ ᕗᐃᓕᐊᒻᔅ ᐃᑲᔫᓯᐊᓂᒃ ᐃᓕᓐᓂᐊᖅᑎᓄᑦ, ᐋᖅᑭᒃᓱᖅᑕᐅᓯᒪᒧᑦ 
ᓄᓇᕗᒻᒥᐅᓄᑦ ᐃᓕᓐᓂᐊᕋᓱᒃᑐᓄᑦ ᐃᖅᑲᓇᐃᔮᖃᖁᓪᓗᒋᑦ ᐃᓄᓕᕆᓂᕐᒥ, ᐃᓅᓯᓕᕆᔨᐅᓂᕐᒥᒃ, ᐅᕝᕙᓘᓐᓃᑦ 
ᐃᓱᒪᓕᕆᔨᐅᓂᕐᒥᒃ. 

85. ᓴᖅᑭᑕᐅᓯᒪᓪᓗᓂ ᐱᓕᕆᖃᑎᖃᖅᖢᑎᒃ ᐃᖅᑲᓇᐃᔮᑦ ᐊᖅᑯᑕᐅᔪᓐᓇᖅᑐᑦ ᐃᓄᓕᕆᔨᓄᑦ ᐊᒻᒪ ᐃᓚᒌᑦ 
ᐃᑲᔫᑎᒃᓴᖃᖁᓪᓗᒋᑦ ᐃᖅᑲᓇᐃᔭᖅᑎᓄᑦ (ᐊᔾᔨᖓ ᐱᓕᕆᐊᒃᓴᖅ) 

ᑐᑭᒧᐊᖅᑎᑦᑎᔪᖅ: ᐱᑕᖃᙱᑦᑐᖅ ᓇᓗᓇᐃᖅᑕᐅᓯᒪᔪᓂᒃ. 

ᖃᓄᐃᓕᖓᓂᖓ: ᐱᕙᓪᓕᐊᓂᖃᖅᑎᓪᓗᒋᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ, ᐃᓱᒪᓕᐅᖅᑕᐅᓚᐅᖅᑐᑦ 
ᑕᒪᓐᓇ ᐱᓕᕆᐊᒃᓴᖅ ᑲᒪᒋᔭᐅᓂᐊᕐᓂᖓᓂᒃ ᐊᑐᖅᑕᐅᓗᑎᒃ ᐱᓕᕆᓃᑦ ᐱᓕᕆᐊᖑᓯᒪᔪᑦ ᑲᒪᒋᔭᐅᖁᓪᓗᒍ 
ᐱᓕᕆᐊᒃᓴᖅ 84 ᐊᒻᒪ ᑕᒪᓐᓇ ᐱᓕᕆᐊᒃᓴᖅ ᐊᔾᔨᒋᓪᓗᓂᐅᒃ ᐱᓕᕆᐊᒃᓴᐅᑉ. 

ᑎᑭᑕᐅᓇᓱᐊᖅᑐᖅ: ᐊᔪᖅᓴᕈᓐᓃᖅᐹᓪᓕᖅᑎᑦᑎᓂᕐᒧᑦ 

ᒐᕙᒪᖏᑦ ᓄᓇᓅᑉ ᐊᖏᖅᓯᒪᓪᓚᑦᑖᖅᑐᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓂᕐᒧᑦ ᐃᓐᓇᕐᓂ ᓄᓇᑦᑎᓐᓂ. ᐃᑲᔪᖅᑐᖅᑕᐅᓗᓂ 
ᑕᒪᓐᓇ ᐊᖏᖅᓯᒪᓪᓚᑦᑖᕐᓂᖅ, ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ ᐱᓕᕆᐊᒃᓴᓂᒃ: 

86. ᓴᖅᑮᓗᑎᒃ ᑮᓇᐅᔭᓕᐅᓪᓚᑦᑖᕐᓂᐊᕐᓂᕋᖅᓯᒪᔪᑦ ᐊᔪᖅᓴᕈᓐᓃᖅᐹᓪᓕᖅᑎᑦᑎᓇᓱᒃᖢᑎᒃ. (ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᖏᑦ ᓄᓇᕘᑉ ᐱᔭᕇᖅᓯᓯᒪᔪᑦ ᐊᔪᕐᓇᙱᒻᒪᖔᑦ ᖃᐅᔨᓴᕈᑎᓂᒃ 
ᑮᓇᐅᔭᓕᐅᓪᓚᑦᑖᕐᓂᐊᕐᓂᕋᖅᓯᒪᔪᑦ ᐱᓕᕆᐊᓂᒃ ᓄᓇᕗᒻᒧᑦ. ᕿᒥᕐᕈᓂᕐᒥ ᖃᐅᔨᔭᐅᔪᑦ ᐱᓕᕆᐊᖑᕙᓪᓕᐊᔪᑦ.  

87. ᕿᒥᕐᕈᓗᑎᒃ ᐃᓐᓇᕐᓄᑦ ᐃᑲᔫᑎᒃᓴᑦ ᐱᕚᓪᓕᕈᑎᓂᒃ ᐊᒻᒪ ᐊᓯᖏᓐᓂᒃ ᐊᔪᙱᑎᑕᐅᔪᓄᑦ ᐃᓐᓇᕐᓄᑦ 
ᑮᓇᐅᔭᖃᖅᑎᑦᑎᔾᔪᑏᑦ ᓈᒻᒪᓈᖅᓯᒪᖁᓪᓗᒋᑦ ᐃᓅᓇᓱᐊᕐᓂᕐᒧᑦ ᐊᑭᓄᑦ. (ᕿᓚᒻᒥᐅᔪᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᒐᕙᒪᒃᑯᑦ ᐱᓕᕆᐊᖃᖅᓯᒪᔪᑦ ᕿᒥᕐᕈᓂᕐᒥᒃ ᑕᒪᑐᒧᖓ ᐃᓐᓇᕐᓄᑦ ᐃᓚᒋᐊᕈᑎᑦ 
ᐃᑲᔫᓯᐊᓂᒃ (SCSB) ᐱᕙᓪᓕᐊᔾᔪᑕᐅᖁᓪᓗᒍ ᐃᓅᓇᓱᐊᕐᓂᕐᒧᑦ ᐊᑮᑦ ᐊᑭᑦᑐᖅᐸᓪᓕᐊᓂᖏᓐᓄᑦ, 
ᐱᖃᓯᐅᑎᓪᓗᒋᑦ ᐅᑯᐊ: ᐱᑕᖃᑐᐃᓐᓇᕆᐊᓕᒃ ᐋᖅᑭᒋᐊᕐᓗᒋᑦ ᐃᓐᓇᕐᓄᑦ ᐃᓚᒋᐊᕈᑎᑦ ᐃᑲᔫᓯᐊᑦ (SCSB) 
ᓇᓕᒧᓕᕐᓗᒋᑦ ᑭᒡᓕᐅᔪᓄᑦ ᐃᓅᓇᓱᐊᕐᓂᕐᒧᑦ ᐊᑭᐅᔪᓄᑦ ᒪᓕᒡᓗᑎᒃ ᑭᒡᓕᐅᔪᑦ ᐊᑐᖅᑕᐅᕙᒃᑐᑦ ᓂᖃᐃᓲᑎᓄᑦ; 
ᓇᓗᓇᐃᔭᕐᓗᒋᑦ ᓇᓗᓇᐃᔭᐅᑎᐅᑐᐃᓐᓇᕆᐊᓖᑦ ᓇᓕᒧᓕᖅᑎᖁᓪᓗᒋᑦ  ᐃᓐᓇᕐᓄᑦ ᐃᓚᒋᐊᕈᑎᑦ ᐃᑲᔫᓯᐊᓄᑦ 
(SCSB) ᓲᕐᓗ ᑮᓇᐅᔭᒃᑯᑰᑦ ᑲᓇᑕᒥ ᐊᑭᖏᑦ ᐅᕝᕙᓘᓐᓃᑦ ᓈᓴᐃᔩᑦ ᑲᓇᑕᒥ ᓂᐅᕐᕈᑎᖃᖃᑦᑕᕐᓂᕐᒧᑦ 
ᐆᒃᑐᕋᐅᑕᐅᕙᒃᑐᑦ, ᐊᒻᒪ ᑮᓇᐅᔭᓕᕆᓂᖅᑎᒍᑦ ᕿᒥᕐᕈᓂᕐ ᐊᒃᑐᐃᓂᖏᓐᓂᒃ ᑕᒪᒃᑯᐊ ᐱᓕᕆᔾᔪᓰᑦ. ᕿᒥᕐᕈᓂᖅ 
ᐆᒪᓇᓱᖕᓂᕐᒧᑦ ᐊᑭᓄᑦ ᐋᖅᑭᒋᐊᕈᑏᑦ ᐊᒃᑐᐃᓂᕐᓗᖕᓂᖃᖁᓇᒋᑦ ᐊᔪᓕᖅᑎᑦᑎᓗᑎᒃ ᐃᑲᔫᓯᐊᖅᐸᒃᑐᓂᒃ 
ᐊᒡᕖᕐᓗᓂᔾᔪᒃ ᐊᔪᙱᑎᑕᐅᔪᓄᑦ ᑮᓇᐅᔾᔭᒃᓴᔪᑦ ᐊᑯᓐᓂᖏᓐᓃᑦᑐᑦ ᐱᓕᕆᐊᒧᑦ ᐊᒃᑐᐊᓂᖃᖅᑐᑦ ᒐᕙᒪᑐᖃᒃᑯᑦ 
ᐃᓄᑐᖃᕐᓄᑦ ᑮᓇᐅᔾᔭᒃᓴᔪᑦ ᐊᑯᓐᓂᖏᓐᓂᑦ ᓇᓗᓇᐃᖅᑕᐅᖁᓪᓗᒋᑦ ᐊᔪᙱᑎᑕᐅᓂᕐᒧᑦ ᒫᓐᓇ 
ᐱᕙᓪᓕᐊᑎᑕᐅᔪᑦ. 

88. ᑮᓇᐅᔭᖃᑎᒍᑦ ᐃᑲᔪᖅᑐᐃᓪᓚᑦᑖᕐᓗᑎᒃ ᐊᑐᐃᓐᓇᐅᑎᑕᐅᓗᑎᒃ ᐃᓐᓇᕐᓄᑦ ᓴᖅᑭᔮᖅᑎᑦᑎᖁᓪᓗᒋᑦ 
ᐃᓅᓇᓱᐊᕐᓂᕐᒧᑦ ᐊᑭᑐᓂᖓᓂᒃ ᓄᓇᕗᒻ ᐊᒻᒪ ᐃᓱᒪᒋᖃᓯᐅᔾᔨᓪᓗᓂ ᐅᑭᑦᑐᖅᐸᓪᓕᐊᓲᓂᒃ ᐊᑯᓂᐅᔪᒃᑯᑦ. 
(ᐊᑯᓐᓂᖅᓴᖅᑐᒃᑯᑦ) 

ᑐᑭᒧᐊᖅᑎᑦᑎᔪᖅ: ᐃᓄᓕᕆᔨᒃᑯᑦ 

ᖃᓄᐃᓕᖓᓂᖓ: ᐱᓕᕆᐊᑦ ᐱᓕᕆᐊᖑᓇᓱᒃᑐᑦ ᕿᒥᕐᕈᔭᐅᖁᓪᓗᒋᑦ ᐊᑭᑦᑐᖅᐸᓪᓕᐊᓲᑦ ᐃᓱᒪᒋᖃᓯᐅᔾᔭᐅᔪᑦ 
ᐃᓚᓕᐅᑎᓯᒪᓗᑎᒃ ᐃᓐᓇᕐᓄᑦ ᐃᑲᔫᑎᓄᑦ ᐃᑲᔪᖅᑐᐃᔾᔪᑕᐅᓗᑎᒃ. 

89. ᓴᖅᑮᓗᑎᒃ ᓄᑖᒥᒃ ᐃᑲᔪᖅᑕᐅᓂᕐᒧᑦ ᐱᓕᕆᐊᒃᓴᒥᒃ ᐃᑲᔪᕐᓂᐊᕐᓗᓂ ᐃᓐᓇᕐᓂᒃ ᐊᑐᖅᐸᒃᑐᓂᒃ 
ᐊᒃᓱᕈᕐᓇᖅᑐᓂᒃ ᐊᑭᓕᖅᓱᐃᑎᓪᓗᒋᑦ ᐆᒻᒪᖅᑯᑎᓄᑦ ᐊᑭᓕᒃᓴᖏᓐᓂᒃ. (ᐱᔭᕆᓯᒪᔪᑦ) 

ᑐᑭᒧᐊᖅᑎᑦᑎᔪᖅ: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᖃᓄᐃᓕᖓᓂᖓ: ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑎᒥᖁᑖ ᐱᓕᕆᖃᑎᖃᖅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑐᑦᑕᕐᕕᖕᒥᒃ ᑐᓂᓯᓪᓗᑎᒃ ᐱᔪᒥᒋᓱᖕᓂᕐᒧᑦ ᑎᑎᖅᑲᓂᒃ ᒐᕙᒪᖏᓐᓄᑦ ᑲᓇᑕᒥ ᐃᑲᔪᖅᑕᐅᖁᓪᓗᒍ ᑕᒪᓐᓇ 
ᐊᒻᒪ ᐅᑕᖅᑭᔪᑦ ᑐᓴᖅᑎᑕᐅᔾᔪᑎᒃᓴᓂᒃ. ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑎᒥᖁᑖ ᐱᓕᕆᐊᖃᖅᑐᑦ ᐱᓕᕆᐊᒃᓴᓄᑦ 
ᓇᓗᓇᐃᔭᐅᑎᓂᒃ ᐊᒻᒪ ᐊᑐᐊᒐᕐᓂᒃ.  

